
اۉقووچی بیلن سۉزلشوو

ایریــم حادثه لر فقط تأریخی واقعه لر بۉلمه گنــی اوچون اولرنی یازیش 
و ثبــت اېتیش بیلن تأریخ یازیب بۉلمه یدی. اوشــبو واقعه لر تأریخ اوچون 
بیر منبع بۉلیب بیلــه دی.  بیراق، ینگی روزگار اوچون مهم بیر نقطه اۉله  راق 
تأریخ یۉنه لیشینی اۉزگرتیره دی. و بو آره ده انسان نینگ تأریخ بۉییچه بیلیمی 

اۉزگچه کیفیت گه اېگه بۉله دی.
کرونا پندیمی سی هم انه شو حادثه لردن سنه له دی. بو آفت، فقط یۉقمه  
بیر کسل لیک نینگ کوتیلمه گن سرعت بیلن ترقلیشیدن عبارت اېمس اېدی. 
بلکه، دنیا اقتصادی نینگ چۉکیشی، ایشسیزلیک نینگ کېنگ پیمانه ده قولاچ 
یاییشی، جهان ساغلیقنی سقلش تیزیمی نینگ طالبلرگه جواب بېرمه گنی و 
همه دن مهم راغی ییگیرمه بیرینچی عصر انسانی نینگ ناچارلیگینی نمایان 

قیلدی.
 اۉز تخیلی اساســیده دنیا بیلیملرینی بوتونله ی اېگلّه گنی گه ایشــانگن 
انســان، آســانگینه اۉزیدن بیر نېچه میلیون برابر کیچیک بۉلگن موجوددن 

اۉزینی اسره ش اوچون اونینگ  برابریده قلقان قۉل له دی ـ یو، کوچسیزلیگیینی 
کۉرســتدی.  انه شو باعث، کرونا ویروس نینگ ترقلیشی شونچه که، یوقمه 
بیر کسللیک ترقلیشی بۉلیب گینه قالمه ی. انسانیت تأریخی نینگ ینگی بیر 
باسقیچی هم اېدی. اوشبو باســقیچ خاطره لرینی تأریخ نینگ حافظه سیده 
ســقلش یکه تأریخ  عهده ســیدن چیقه آله دیگن ایش اېمس البته. چونکه، 
تأریخ روایتلر اساسیده شکللنه دی و فقط ییریک واقعه لرنی روایت قیله دی. 
کیچیک حادثــه لرگه دقت قیلمه یــدی. همده اجتماعی بیــر فاجعه نینگ 
ایگین ـ چیگینی، شونینگدېک اوشبو فاجعه نینگ زمینه سینی اۉرگنمه یدی. 
بو یېرده ادبیات میدانگه کېله دی. واقعه لرگه دقت بیلن قره یدی. و هر تامانینی 
اېپچیللیک بیلــن عکس اېتدیره دی. تخیل بیلن یوغیریب نهایتده بشــریت 

خاطره سیگه تاپشیره دی.
شــونینگ اوچون بوتون دنیانی فتح اېتگن کرونا کبی عالمگیر بیر فاجعه 
خاطره لری نی فقط رســمی و نارســمی تأریخ آرقلی اېمــس بلکه، ادبیات 
واسطه ســیده هم کېلگوســی اولادگه اۉتکزیش کېره ک اېدی. اوشبو فاجعه 
خاطره لــری منگو قالیشــی اوچون ادبیــات تأریخگه کــۉره کۉپراق حصه 

قۉشیشی لازم.
حیات نینگ ایریم ساحه لریده انسانی تجربه لرنی سقلب قالیشنی اۉزی 
 (ACKU( نینگ مهم وظیفه لریدن دېب بیلگن افغانستان معلومات مرکزی
کرونا شرایطیده پیشــقدملیک قیلیب اوشبو ساحه ده انســانلر تجربه لرینی 

قیداېتیش بۉییچه فعالیتلرنی باشقریش اۉز بۉینیگه آلدی.
قۉلینگیزده گی کتاب انه شــو مقصد اوچون عملگه آشــیریلگن سعی و 
حرکتلر نتیجه سی دیر. بو کتاب افغانستان وطنداشلری نینگ تیریک قالیش 



   ۹ اۉقووچی بیلن سۉزلشوو

اوچون عملگه آشــیرگن مجادله لری، کرونا ویروســگه قرشی آلیب بارگن 
کوره شــلری، قهرمانلیکلری، جسارتلری، شکســتلری و مؤفقیتلری عکس 
اېتدیریلگن حکایه لر تۉپلمی دیر. اوشبو حکایه لر قهرمانلری افغانستان کبی  

قشاق و قالاق بیر مملکتده یشب کوره شگنلر.
اوشبو کتاب یازیلیشی تۉغریسیده قیسقه معلومات.

کرونا ویروس ترقلیشــی نینگ بیرینچی تۉلقینی ســۉنگیده، افغانستان 
معلومات مرکــزی کرونا گه قرشــی مجالــه بۉییچــه تجربه لرنی تۉپلش 
لایحه ســینی توزدی. افغانســتان نینگ آلتی فرضی زونیدن کروناگه قرشی 
عملگه آشیریلگن کوره ش نینگ بشــری تجربه لرینی ییغیش باره سیده قرار 
قبول قیلیندی. بو آلتی زون کابل، شــمال، جنوب، شــرق، غرب و مرکزی 
منطقه لرنی اۉز ایچیگه آلردی. دســتلب محلــی همکارلریمیز معلومات 
و حیاتــی تجربه لرنــی اهالی بیلن صحبتلــر اۉتکزیش آرقلــی تۉپله دیلر. 
کېین اوشــبو معلوماتلر نظارتچی گروه تامانیدن تېکشیریلیب یازووچیلرگه 
تاپشــیریلدی. یازووچیلر اېســه بیر و یا هم بیر نېچــه تجربه نی بیته حکایه 
ده عکــس اېتدیردیلر. دېمک، اوشــبو تۉپلم حکایه لری واقعیتلر اساســیده 
یازیلگن. واقعه لر حیاتده یوز بېرگن حادثه لردن عبارت. یازووچیلر اوشــبو 

حکایه لرده فقط حکایه فضاسینی یره تیشگه اورینگنلر.
حکایه لرنی یازیشــده امکان قدر واقعه لر یــوز بېرگن یېرلرده گی محلی 
فرهنگلر نینگ توســی و تاتی ســقلب قالینگن. بولر آدملرنینگ آتیدن آلیب 

جایلر، کییملر، آزیق ـ آوق، اۉسیملیکلر .... نی اۉز ایچیگه آله دی.
یازووچیلریمیز اوشــبو حکایــه لرنی فارس، پشــتو و اۉزبېک تیللریده 
یازگنلــر. کېین هر بیر تیلده یازیلگن حکایه لر باشــقه ایکــی تیلگه ترجمه 



اۉز کۉلنکهسی آرتیدن کېتگن آدم۱۰   

قیلینگن.
نتیجه ده اوشــبو حکایه لر آلتی دفتر قالبیده مســتقل اثرلر شکلیده نشر 

اېتلیدی. قۉلینگیزده گی کتاب اولردن بیری دیر.

کابل بیلیم یورتیده گی
افغانستان معلومات مرکزی



اۉز کۉلنکه سی آرتیدن کېتگن آدم
یازووچــی، پرده نی بیر تامانگه تارتیب و دېره زه نــی آچه دی. بلاک باغبانی 
بو ناســپاس فصلده یېرگه تۉکیلیب توشــگن ســریق برگلرنی سوپورماقده 
دیــر. یازووچی اۉن یاکه اۉن ایکّی یاشــلی باله که ی نینگ کاغذپران ایپینی 
اوشــلب، اکاس درختی نینگ قوروق یاله لریــده اۉره لیب قالگن کاغذپران 

ایپینی تارتیب آلیشگه حرکت قیله یاتگنیگه کۉزی توشه دی.
یلنغاچ و قوریب قالگن اکاس درختنی کۉریش، یازووچی نینگ قلبینی 
افســوس بیلن تۉلدیره دی. بهارنی اېسله تووچی، ثور آیی کونلری آپاق گللر 
خوشــه لری بیلن قاپلنگن بو درخت قیامتنی قائیم قیلیب تورگن. یازووچی 

هیجان و امیدسیزلیک بیلن دېدی:
»اخ اخ، هر دایم بو گللر هیدی نینگ عاشقی بۉلیب کېلگن من. بو اتاق 
و بو پنجره نی فقط منه شو گللرنینگ ایسی اوچون سېویب یخشی کۉره من«

کۉچــه ده پوقانه ســاتووچی آدم نینگ سېســی اونــی حاضرگی کونگه 
قَیتره دی. گلابی و آپاق رنگلی پوقانه لر غنچه سینی کۉریش یازووچی نینگ 

کۉزلریگه سېوگی النگه سی بغیشله یدی.

»پوقانه نی شــوق و هیجان بیلن ســاتیب آلگن پیتلریمیز بۉلگن اېدی، 
قۉلیمیزدن چیقیــب هواگه کۉتریلیــب کېتگن کېزلــری یوره گیمیز بوتون 
حســرتگه تۉلیب و کۉزیمیز ایلگونچه شــمال اویانــدن بویانگه – بویاندن 
اویانگه آلیب کېته یاتگن پوقانه نــی کېچیک بیر نقطه گه ایله نیب قالگونچه 

هواده کوزه تیب بارردیک.«
یازووچی، قۉللرینی بېلیگه اوشلب اتاق نینگ دیواریده تیه نیب توره دی. 
او، اوازق ییللردن بېری مکروریان ده منه شــو اویده یالغیز اۉزی یشه یدی. 
چمه ســی ییگیرمه ییلدن بویان یکّه و یالغیــز دیر. یالغیزلیک هیچ بیر پیت 

اونی منه شو سۉنگگی ایکّی ـ اوچ آی سېنگری جبر بېرمه گن:
»کونی کېلیب دنیا بونده ی بیر تقدیرگه روپه ره بۉلیشــینی هیچ کیم هم 
اۉیله  آلمس اېدی، کرونا ناملی بونده ی بیر آفت بوتون دنیا آدملرینی بونده ی 

بیر بیچاره و حیران حالتگه کېلتیریب قۉییشنی بیرارته هم اۉیلرمیدی؟«
ایکّی – اوچ آیدن بېری یازووچی یکّه و یالغیز بو اوییده یشه یدی و اۉزی 
نینگ ایتیشــیچه، او اېشــیک تویلیک نینگ قماغیــده، او بې اختیار اویدن 
تشقریده توریشی، حتی اېنگ یقین دۉستلری و اۉرتاقلرینی کۉرمسلیگیگه 

مجبور بۉلگن اېدی.
اونینگ لبلریده غمگین کولیمسیره ش مجسم. او دنیا و ایش و کوچلریگه 

پیچیرله دی و سېکین – سېکین خیرگاهی قیله باشله دی:
»تیر خطاست زنگی«

کوزگی شــماللر اونینگ سویک ایلیگیگچه یېتیشــیله یاتگنینی و اونی 
بېزاوته  قیله یاتگنینی حس قیله دی او. دېره زه نی باغلب بیته – بیته آدیم کۉتریب 

کتابخانه سی تامان جۉنه یدی.
قیزیقووچن کۉزلــری جره قیلیب کېته دی ـ یو ، میز اوســتیده قۉییلگن 

عینکلرینی کۉزیگه قۉییب میز اوستیده تیتکیله نیب یاتگن قاغذلرگه اۉتکیر 
دید بیلن قره یدی. الماریده تېریلگن کتابلری تامان ینه باره دی و چاپ قیلگن 

اۉن تۉرت ته کتابینی کۉریب، هیجانلیگی و قووانچی نېچه برابر آشه دی.
 سایه ســینی تَرک اېتگن آدم نینگ حکایه ســی ناملی کتابینی کۉریش، 

اونی ینه ـ  ده هیجانلنتیره دی و او هم غمگین هم قووانچلی آوازده:1#
»تورموش، عجایب بیــر اۉیین دیر، عجایب بیــر اۉیین! نهایت برچه 
اېرککلرنینگ ســایه لری تَــرک اوی اېته دیلــر، نهایت برچــه اېرککلرنینگ 

سایه لری اوی تَرک اېته دیلر.«
چوقور اۉیگــه باتیب کۉزلیکلرینی پیشانه ســیدن پســراققه کېلتیریب 
بورونی نینگ اوســتیگه قۉیه دی. کۉزلیک نینگ شیشــه لری اوستینی تۉزان 
قاپله گندېک احســاس قیله دی. تیل تگیده قریلیکنی ســۉکه دی و سېکین – 

سېکین خیرگاهی اېته دی:
»پیری رسید و فصل جوانی دگر گذشت...«

او احمد ظاهر اســمینی کتّه  اشــتیاق بیلن تیلگه آلیب بلند ـ بلند آواز 
چیقریب کویله یدی: »ای غرقه باد کشتی عمری که روز و شب...«

هیجان بیلن:
»ظاهرجان، ظاهرجان!«

یاشــلیگیده احمد ظاهردن جــوده کۉپ خاطره لری بارلیگی اېســیگه 
توشــه دی و اونینگ سېسینی یخشــی کۉرردی. شــهدای صالحین بارگن 
پیتلریــده غبار و محمودینی زیارت قیلــردی، اونینگ مرقدی تامان هم بیر 
بار بــاش اورردی و حتی بعضی وقتلر یریم کېچه لر بیر قطار یاشــلر بیلن 

بیرگه لیکده بو محلگه کېتردی.«
جیده درختلری آستیده گی ایلانلر اونگه اوشبو حکایه  نینگ توزیلیشی و 

باشقه  یورتدن کېلگن ایلانلر یاقیشینی اېسله یدیلر. بلند بلند ایته دی:
»بویوک هندوستان، بویوک هندوستان و سیرلی هندوستان!«

بو اونینــگ خیاللریــدن چیقه دی و ینــه کتابلری نینگ تماشاســیگه 
اولگوره دی. مییه سیدن اۉق کبی اۉتکیر تویغو اۉتیب کېته دی:

»آه آه، بو کتابلرنینگ اوستیگه کۉپ محنت تارتگنمن!«
تاووشی خوشلیکدن تیتیره یدی:

»یۉق، یۉق مېن عمریمنی بېهوده  اۉتکزمه دیم، یخشــی فایده  کۉردیم و 
امکانیتدن فایده لندیم.”

بو کتابلر اوســتیگه کېچه و کوندوز ایشله گنینی اېسله یدی، باشقه نېچه 
کتابنــی اۉقیگن و کۉپ تحقیقلرنی بجرگن، اېنگ تاریخی محللرگه ســفر 
قیلگن و محل آدملری بیلن یقیندن کۉریشیب اولرنینگ قصه لرینی قولاغی 

بیلن اېشیتگن دیر.
کۉزی گلنار و آیینه گه توشه دی، اشتیاقی آشیب کتاب نینگ آرقه تامانینی 

قۉلی بیلن سیلب و هیجانللنب دېدی:
» آه آه، مېن اېنگ عجایب کتابلریمدن بیریگه دوچ کېلدیم. های های، 

بو هندوستانلیکلرده هم عجایب فلسفه  و افسانه لر موجود!
» تۉغریســی هم زر قدرینی زرگر بیلــه دی، مېن زرگر اېمس من؛ بیراق 

زریاب هاهاها رزیاب!«
یازووچی، بېلینی کتابلرنینگ الماریسگه تینتیریب توره دی و سویکلریده 
آغیریق احساس قیله دی، انچه وقتلردن بیری آیاق آغریغی یازووچینی بیر آز 

اذیت اېته دی. آلدینلر اېشیتگن گپلردن بیری اونینگ خَیالیگه کېله دی:
»شصت و شکست!« ):آلتمیش قالمیش«(

بــو ایتیلگــن و اېشــیتیلگن گپ گــه کولــه  دی، کولــه دی و کوله دی. 

چیرقیره گندېک قیلیب بقیریب یوباره دی:
»مېن بختلیمن، بختلی! یاشیم یېتمیش آلتیدن هم آشگن، لېکن، هنوز 

هم تنمده ساغلام علقیم بار، ینه کوله دی هاهاهاهاها.«
کتاب و شــیخ نی کۉریش بیلن دېدی...، یازووچی کولیمســیره یدی؛ 
چونکه او بیرینچی مرته داستایت اصطلاحسینی داستانی ادبیاتگه کیریتیب 

ایشلتگن دیر:
»بو اصطلاحنی اۉزیم تاپیب توزه تدیــم و بیرینچی بار هم اونی اۉزیم 
ایشــلتدیم. مېنگه قرشی بۉلگن کیشــیلر، ینه هم ایته من نیمه فرق اېته دی، 
قرمه قرشی فکرلر بۉلیشی جوده یخشی دیر؛ لېکن دنیا و نظریه لری همه سی 

هم قرمه قرشی فکرلر اوستیده استوار اېمس می؟«
آدملر و حیوانلر تامانیدن برپا اېتیله دېگن قۉزغآلان، بو کتابنی کۉریش 
یازووچی نینگ آنگی و قلبیــده عجایب حس و خیالی تویغولرنی وجودگه 

کېلتیره دی:
»آخ بو قۉزغلان قنچه لیک حقیقی دیر، واقعن اوشــبو رومانده یوره گیم 
بیچاره یازووچیگه کۉیینه دی. داســتانلریمیزده ذهنیمیزگه کېلگن نرسه لرنی 
توزه تگنیمیز اوچون، تۉغریسی داستانلریمیزنینگ بوتون شخصیتلری واقعن 
بیر کونی کېلســه لر و بیزلرنینگ اېته گیمیزنی اوشــله یدېگن بۉلسه لر اونده 

حالیمیز زار، زار بۉله دی. یۉقات بو فکرلر آدمنی بیخی دیوانه قیله دی.«
شــو آنده قۉلی بیر مجله گه تېگه دی و اونی قۉلیگه آله دی. مجله  نینگ 
بیر قســمی اونینگ تانیشتیریش اوچون اختاصلشتیریلگن، اونده  یازووچی 
نینگ اصلی توغیلگن جایی غزنی دیر، اما کابل  نینگ رکاخانه ســیده دنیاگه 

کېلگن. یازووچی مقاله  نینگ اوشبو قِسمینی اۉقیاتگنده کوله دی.
» مېنینگ اساسي توغیلگن جاییم غزنی دېب دایم یازه دیلر هر دایم. اما 

مېن کابل نینگ ریکاخانه منطقه سیده توغیلگنمن. مېنینگ توغیلگن جاییم 
کابل دیر، کابل دیر.«

یازووچی، غرورله نیب قیچقیریب یوباردی:
لېکن انســان قه یېــردن اېکن  لیگی و قه یېرده توغیلگــن لیگی نیمه فرق 
قیله دی، بیزلر کیم میز و قه یېردن لیگیمیز هیچ هم اېمس! هاهاهاها بو دنیا، 

اما اۉزی قه یېرده، هیچ قه یېرده، هیچ قه یېرده!«
اختیارســیز ییغلب یوبــاره دی و خیــام نینگ روحیگــه درود اۉقیب 

یوباره دی:
»اوشبو بویوک حکیم نینگ مقدس روحیگه درودلر بۉلسین! او قنچه لیک 
تۉغری ایتگن، لعبتکانیم و فلک لعبت بــاز، ما لعبتکانیم و فلک لعبت باز، 
مــا لعبتکانیم و فلک لعبت باز.« )»بیــز قۉغیرچاغلرمیز و فلک قۉغیرچاغ 
باز، بیز قۉغیرچاغلرمیز و فلــک قۉغیرچاغ باز، بیز قۉغیرچاغلرمیز و فلک 

قۉغیرچاغ باز«(
یېنگی نینگ کېینی بیلن کۉز یاشلرینی اریتیب و دېدی:

»دنیاده همه  نرسه  معناسیز و کولگیلی بۉلسین ـ ینه، معناسی کولگیلی 
بۉلمه سین، معناسی و کولگیلی بۉلمه سین.«

یازووچی اۉزینی تۉغریلب، مغرورلیکنی کۉرسه ته دیگن لبلریگه تبسم 
مجســملنه دی. تۉستدن سیماســی نینگ حالتی اۉزگره دی و حسرت بیلن 

دېدی:
» قنی اېندی بو حیات مېنگه آزراق وقت بېرسه!«

تکمیل قیلینمه گن کتابلرینی بیر باز زنیت حسابلب چیقه دی:
ارســتاطالیس و آلمه، قری دایه رازلــری، و تانگده اویغانه دیگن جناب 
اویغانه ، بدخشانلیک عیال. آخ بو داستانلرنی بیتتیریشیم کېره ک. بیتتیریشیم 

کېره ک، کېره ک کېره ک.
بیر دقیقه ده، اجین یوزی ینه ده توشــکونلیککه توشیب، یوره گی نامعلوم 

قیغوگه باته دی. یازووچی امیدسیزدن قیچقیریب یوباره دی:
»هلی اېرته، هلی اېرته  دیر، بیتتیریلمه گن ایشلریمنی بیتتیریشیم کېره ک 

و سۉنگ کېتسم.«
ایکّی – اوچ آیــدن بېری یازووچی فقط کتابلری بیلن یشــه یدی، نه بیر 
جایگه کېته دی و نه هم بیراونی اۉز یانیگه قبول قیله دی؛ کرونا آفتی اونی هم 
قۉرقیتگن. او شونده ی بیر یاشده که احتمال کرونا ویروس اۉزی اوچون هم 

جوده کۉپ خوفلی اېکنینی بیله دی.
یالغوزلیــک و خلوت اونــی جوده کــۉپ زېریکتیریــب یوبارگن. او 
تلویزیونده بیرگه ایشــله گن همکارلری بیلن بۉلگن کونلرینی ســاغینه دی. 
بعضاً او اۉزی نینگ نشــریاتی نینگ اوشــبو اتاقلی یازووچیگه چېکســیز 
احترامی طفیلــی اونینگ آتیگه قۉیگــن یاش رومان نویســنی چقیره دی، 

بعضیده دۉستلری اونینگ احوالینی آلیب اونگه قۉنغیراق قیله دیلر.
او بعضیده اۉزینی تسکینلش اوچون ایته دی:

»اچیّقلیک نینگ واقعیتی منه شــو یالغیزلیک دیر. انسان دنیاگه یالغیز 
کېله دی. او یالغیز یشــه یدی و یالغیز اۉله دی. باشــقه همه گینه سی افسانه 
و یالغان دیر. برچه گینه ســی یلغان و افســانه دیر... یلغــان دیر... یلغان! بو 
فضانینگ بوتون اطرافی یالغیزلیک دیر. شمالده، یالغیزلیک دیر، جنوب ده، 
یالغیزلیک دیر. مشرق و مغرب ده، همه جایده یالغیزلیک دیر. بو یالغیزلیک 

اوشبو فضانینگ اۉزی کبی چېک سیز دیر، بارلیق فضاسی کبی.«
***

اېرته ســی کونی او اۉزینی ضعیف، یوره گی اوخشــیگن و قتّیق باش آغریغ 

حس قیله دی. او یاشــلردن بیریگه جان آغریق داری سی کېلتیریب بېریشنی 
ایته دی. یازووچی نینگ ساغلیق احوالی یامانلشه دی، دوستلر و همکارلری 
تشویشگه توشه دیلر و کوید1۹ تستی اوچون اونی شفاخانه گه آلیب باره دیلر. 
کرونا تست نینگ نتیجه سی منفی چیقه دی، یازووچی نینگ بوتون دوست و 
مخلصلری خوش بۉله دیلر، یریم عصر حکایه لری، سۉز اروغینی اېککن بو 
کېکســه آدم اوچون دعا قیله دیلر. ینه بیر بار احوالی یامانلشه دی، دوستلری 
ایکّینچی مرته اونی کرونانی انیقلاووچی شفاخانه گه آلیب باره دیلر، ینه هم 
کرونا تســت نتیجه ســی منفی چیقه دی، یازووچی نینگ کسللیگی نیمه و 

نېگه او ساغلمس لیگی اوچون بوتون اۉرتاقلری حیرتده قاله دیلر.
اونینگ مخلصلری اۉزلرینی ســوو و الاوگه تشلب نهایت یازووچینی 
امریکالیــک حربیلرنینگ مخصوص شفاخانه ســی بۉلمیــش بگرامده گی 
شــفاخانه گه آلیب باره دیلر. او یېرده داکترلر اوشبو یازووچی بوندن 1۹ کون 

آلدین کرونا کسللیگیگه یولیققن لیگی انیقلنگنینی ایته دیلر.
بو خبرنی اېشیب، یازووچی نینگ دۉستلری سېسکینیب یوباره دی. کۉز 
یاشلری و یوره کری قیغوگه تۉله ، اولر اۉز یورتلری نینگ معنوي سرمایه سی 

یۉقالیب باره یاتگنینی کۉریشه دیلر.
منوچهر فرادیس، و بیر نېچه ته یــاش اۉرتاقلری کېچه و کوندوز دېمه ی 
اســتادنینگ یانیده بۉله دیلر. اېرته لب، مینگ بیر تشویش بیلن ادبیات نینگ 
اوشبو بویوک و شانلی چۉقّیسی باشی و یوزیگه قره یدی و اونینگ سۉنگگی 

بار ایتگن سۉزلری اېسیگه کېله دی:
»تنگری تعالی آدمنی قریتمه سین، قریتگن حالده هم، یالغیز اېتمه سین.«

استادی یالغیز بۉلمسلیگیگه قره مسدن، پرویز شمال، سېنگلیسی نینگ 
اېری، یازووچی و باشــقه نېچه ته دوستلری هر دایم اونینگ احوالینی آلیب 

تورردیلر. استاد وفات قیلگن تقدیرده، ممکن حکومت و حکومتی بۉلمه گن 
یوقاری مرتبه لی رسمیلر تورلی لقب و صفتلر بېریلگن یوزلب قیغوداشلیک 
پیاملرنی یوباریشلری ممکن دیر، استادنینگ او پیتده بونده ی پیاملرگه نیمه 

ضرورتی بار؟ دېگن گپ منوچهرنینگ خیالیدن اۉته دی.
رهنورد زریاب، کرم اربابیدن بی نیــاز اېدی. دنیانینگ هیچ بیر یېرینی 
اۉزی نینگ تنله گن خلوت گۉشه ســی و مکروریانده گی آپارتمانیگه تېنگ 
قیلمســدی. منوچهر بیردنگه سېســکینیب کېتــه دی و اۉزی نینگ ذهنیده 
بونده ی یامــان تصویرلرنی ایلنتیرگن  شــیطانگه لعنتلر یوباره دی، باشــقه 
نرسه لر باره ســیده فکر قیله باشله یدی، لېکن استادنینگ هر دقیقه تماغیدن 

چیققن فریادلری، اونینگ تینچینی اۉغیرله یدی:
»وی وی، وی وی...«

»استاد، ساغلیق احوالینگیز قنده ی؟«
»چرچه دیم، مېن جوده چرچه گن...«

آغریق تنیــدن یۉقالمه یدی، ایکّــی دنیانینگ چرچاقلری یېلکه ســیده 
آغیرلیگینی حس قیله دی، بو هیچ بیر پیت حیاتی و آغریقلریدن شــکایت 

قیلمه گن رهنورد دیر، اېندی او هاریگن، چرچه گن دیر.
فرا دیس اونگه استاد نینگ کسللیگی تۉغریسیده خبر بېریلگن بیرینچی 
کوننی اېسله یدی، قویاش 1۳۹۹ ـ ییل، دوشنبه ۲۶ ـ عقرب. توشدن کېین، 

عادتده گیدېک، استادنی اوییگه چیقیریش اوچون اونگه قۉنغیراق قیلردی:
»استاد، ساعت نېچه ده آرقه نگیزدن قه ییرگه کېله ی، تلویزیون کېله یمی 

یا اویینگیز؟«
»بچیم، تاووشیمنی اېشیته سن می، کسل بۉلگن من.«

»نیمه بۉلگن استاد؟«

»بیلمه یمن، باشیم آغریدی.«
او بیر نېچه  کون آلدین اســتاد بیلن صحبتلشــگنینی اېسله یدی، اونده 
جدّي معما بۉلمه گن، بیر کېچه  او قۉنغیراق قیلدی، لېکن اســتاد تیلفوننی 
آلمه دی. تشویشگه توشدی. اســتاد  عادتده کېچه سی ساعت اۉن بیر یاکه 
اۉن ایکّیگچه اویغاغ بۉله دی، کېین اویقوگه یاتر اېدی. اگر کوندوز تاماندن 
تیلفونی اۉچریلگن بۉلسه، او اېرته لب ساعت اۉن ایکّیگه قدَر یازیشینی بیلر 
اېدی، کېین ساعت اۉن ایکّیده تېلفونینی یاقردی، اما اۉشه  کېچه  استادنینگ 

تیلفونیگه زنگ بارردی و استاد  تېلفوننی آلمسدی. توشده اوییگه کېتدی:
»تیلفونگه جواب بېرمه دینگیز، خواطرلندیم.«

»اول آقشامدن چوقور اویقوگه کېتیب قالیبمن.«
»احوالینگیز قنده ی دیر؟«

»چرچه گنمن و یوره گیم هم هیچ نرسه تیلمه یدی.«
»بونده ی بۉلمه یدی استاد، بیرار نرسه یېینگ.«

»آشخانه دن چای بیلن شکر آلیب کېل.«
شــیرین چاینی ایچدی و اوندن کېیین داریلرینی یېدی. اۉشه کون کېچ 
فرادیس اســتادنینگ آلدیدن کېتدی، لېکن احوالی اوچون خواطرده اېدی. 
اېرته ســی کونی جوانمرد پاییز بیلن استادنینگ اوییگه باردی.  پرویز شمال 
اېشیکنی آچدی. استاد اتاقیده اوزه لیب یاتگن و بیر آز چرچه گن کۉرینه دی:

»پرویز، استاد قنده ی کسللیککه چلینگن بۉلیشی ممکن؟«
»بیلمه یمن، هادریق دن و زېریکیشدن شکایت قیله دی.«۲#

گۉیا همه  بو زمانده قنده ی کسللیک بیلن یشه یاتگنینی اونوتیب قۉیگن و 
اونگه اهمیت بېرمه گنلر؛ چونکه  استاد  هېچ قه یېرگه کېتمه ی و هر دایم اویده 
بۉلردی. فقط دوشــنبه و چهارشــنبه کونلری تلویزیون بارردی و بو عادی 



اۉز کۉلنکهسی آرتیدن کېتگن آدم    ۲۲

ساووق یامان عاقبتلرگه آلیب کېلیشی اولرنینگ خَیالیگه هم کېلمه گن.
»فرادیس بچیم، بیته سگرت بېر.«

»آلینگ استاد.«
فقط ســگرت چَکردی و باشــقه هیچ نرســه یېمســدی. پرویز تورلی 
کۉکتلردن تیارلنگن یخشــیگینه آوقت آلیب کېلگن اېدی، استاد بوندن بیر 
آز یېدی. اۉزی بیلن بیرگــه گازی بخاری هم آلیب کیلگن، کیچیک اتاقنی 

یخشیلب ایسیتگن.
او و جوانمرد آقشــام نینگ نانینی آلیب کېلیش اوچون اویگه کېتدیلر و 
پرویز شمال اســتاد بیلن بیرگه قالگن. فرادیس و جوانمرد آوقت سوزیلگن 
ایدیشــلرنی کۉتریب ساعت کېچقورون ســاعت یېتیده استادنینگ اوییگه 

یېتیب کېلدیلر:
»استاد آش و برنج آلیب کېلدیک.«

»بُرنج دن بیر آز آلیب کېل.«
برنج نی بعضاً هزللشیب »ب«نی ضمه بیلن تلفظ قیلردی و یاقتیرردی. 
برنج دن نېچه قاشــق یېب و بشــقابنی ســوریب قۉیدی. اۉشه کېچه حالی 

یخشی اېدی و جوانمرد بیلن قصه قیلدی.
اېرته سی کونی کېتگن اېدیلر، کېچه استاد زریاب حقیده باشقه خبر یۉق 
اېدی. سېنگلیســی و خاتینی دروازه نی آچدی. استادنینگ اتاقیگه کیردیلر. 
نفس آلیشــی نینگ تاووشی اېشــیتیلردی و راحت اېمســدی. استاد  اونی 
کۉریشــی بیلن بیر نېچه  لحظه لر اۉتدی، او اونینگ یوزیگه بیرآز تیکیلیب 

توردی و بیرآز کېسکین و شاشیلیب دېدی:
» بد خشانی عیال رومانی توگللنمه گن بۉلیب قالدی!«

بو جمله  اونینگ حیاتی نینگ توبیدن کېلیب چیققن اېدی، اما فرا دیس 

اۉزینی یۉقاتمه دی و شونده ی دېدی:
»یۉق استاد، بونده ی دېمنگ.«

اســتادنی شــفاخانه گه آلیب باریش اوچون قرار آلیندی. اونینگ اۉشه  
ســاووق مکروریانده اوییده توریشــی ا ۉرینلی اېمس اېدی. پرویز شمال 
کرونا تســتی آلیش اوچون خصوصی بیر شفاخانه دن ایکّی کیشینی تیلتگن 
اېدی. تســت آلیب کېتدیلر. اونی آلتینچی قبتدن پســگه  آلیب توشیشلری 
کېره ک اېدی. سۉنگگی کونلرده آیاغیده گی آغریق طفیلی آلگن تیاغی بیلن 
زینه دن زۉرلیک بیلن و جوده  سېکین توشدی. فرا دیس بونده ی بیلن بۉلمس 

لیگینی کۉردی بو ساووق دهلیزده، استاد کۉپراق عذابگه قاله دی
 »اســتاد قۉللرینگیزنــی مېنگه بېرینــگ مېن ســیزنی آرقه مگه آلیب 

توشیره من دېدی.«
»یۉق، اۉزیم توشه من.«

»بۉلمه یدی استاد، دهلیز جوده ساووق دیر و زینه لر هم کۉپ ساووق.«
قبول قیلمسدی، اما اســتادنی قبول قیلدیردی. استاد اونینگ آرقه سیگه 
یاپیشدی. پسگه توشــیب موترگه مینیب شفاخانه گه کېتدیلر. داکترلر جوده 
نهایــت مهربانلیــک و لطف قیلدیلــر. کیچیک بیر دســتگاه بیلن یوره ک 
کسیجنی  کسیجننی کۉردیلر. یوره ک اوریشی ۹1 و قانی نینگ آ اوریشی و آ
۸1دن ۸۵گچه اېدی. قانی معاینه قیلیندی، سیدیک، مییه و اۉپکه عکسلری 
تقریباً عمومی معاینه قیلیندی. اســتادنی او اتاقدن بو اتاققه بو ماشین نینگ 
آستیدن او ماشــین نینگ اوستیگه چیقاریب توشــیردیلر؛ اما او چیده ملی 

اېدی حوصله سیزلیک و اچیغی کېلمسدی.
استاد بستر قیلیندی. بو منوچهر اوچون عجیب اېدی، جوده هم عجیب 
اېدی. بو یاشــده، استادنینگ هیچ بیر کســللیگی یۉق، هیچ. قان یاغلری، 

قند، یوره ک معمالری، بویره کلر، جگر و باشقه  هیچ قنده ی کسللیکلر یۉق.
اېرته ســی کونی او شــخصی شفاخانه ده کرونا تســت نتیجه سی منفی 
بۉلگن لیگینی اېســله یدی، باشقه تســت آلدیندی. اونینگ نتیجه سی هم 

منفی اېدی.
اســتادنینگ دوســتلری دولتی و دولتی بۉلمه گن بلند مرتبه لی رسمیلر 
اســتادنی کېلیــب کۉریــب کېتردیلــر، دوســتلر دنیا بۉیلــب و مملکت 

ایچکریسیدن پیام جۉنه تردیلر، فرادیس اۉقیب بېرردی، او استادگه دېدی:
»اســتاد اۉتگن کېچه توش کۉریب من دېدینگیز، اېندی توشــینگیزنی 

قصه قیلیب بېرینگ.«
»توشیمده امام ابو حنیفه نی کۉرگنمن هر ایکّی میزهم باله میز و مدرسه 

کېته میز... بو توشنی باشقه بیر جایده تۉلیق ایتیب بېریشیم ممکن.«
استادنینگ بو توشی فرادیسنی استادنینگ ایتگن بیر گپینی اېسلتدی، او 

بیر وقت ایتگن اېدی:
»بیله سنمی مېن قرآننی نېچه مرته ترجمه سی بیلن اۉقیگن من؟«

»یۉق استاد، بو تۉغریده هیچ نرسه بیلمه یمن.«
»مېن قرآننی اۉن اوچ مرته ترجمه سی بیلن اۉقیگن من و  حجیم کشف 

الاسرار و عده ابرار میبدی تفسرینی هم بیر مرته تۉلیق اۉقیب چیققنمن.«
باشــقه بیر کون ایکّی کیشی عیال خبرچی اســتادنی کۉرگنی کېلدیلر. 
اتاق نینگ فضاسی باشقه بیر فضا بۉلدی. استاد رزیاب نینگ کۉزی اولرگه 
توشیشــی بیلن، یومشاق آواز و لېکن اویغاق و یاروغ ذهن بیلن امیر خسرو 

دهلویدن بیر مصرعنی اۉقیدی:
»به جنازه گر نیایی، به مزار خواهی آمد...«

فرادیس نینگ یوره گی تۉلیب کېلدی و بیرینچی کۉز یاشلرینی شو یېرگه 

تۉکدی.
اســتاد آلتی کون شــفاخانه ده قالدی و عموماً آلگن ده ساغلیق احوالی 
کۉپ یخشــی بۉلگن اېدی. اما بیر کونی اېرته لب شــفاخانه  نینگ معاونی 
بیر قنچه داکترلر بیلن ییغیلیب کېلیب، ســیزلر شفاخانه دن چیقه آله سیزلر 

دېدی. اولر کېتگندن کېیین، استاد ایتدی:
»مېن کېته دیگنگه اۉخشه یمن. بدخشانی عیال رومانی توگه شی اوچون 

فرصت بېرسه لر یېته دی، باشقه ایسته گیم یۉق.
» یۉق، اســتاد، بوداکترلر اېندیگینه اۉقیشنی توگه تدیلر و اولرنی عملی 

اۉقیتیشلرگه آلیب کېلیشگنلر.«
»بچیم، سېن هم اېندی مېنگه گپ بېره سنمی؟«

اېرته سی کونی شفاخانه  نینگ یوقاری لوازملی خادملری کېلیب:
»اســتادنی کوچه یتیریــش اوچــون اونــی تینــچ، آسایشــته  جایگه 
کۉچیریشــینگیز کېره ک، چونکه  کسلخانه محیطی اونگه ماس کېلمه یدی. 
استادنینگ اۉپکه لری زیان کۉرگن. اېرته سی کونی، پرویز شمال قنده ی هم 
بۉلمه سین، استادنی بگرامگه آلیب کېتیلیشی اوچون هماهنگلیک قیلدی«

پرویز ایتدی:
»بگرام شفاخانه ســی نینگ داکترلری اســتاد انیق اۉن تۉقیز کون آلدین 

کرونا ویروسگه چلینگنلر دېب ایته دیلر.«
بېش کون بگرامده قالدی، اما اۉزی نینگ ایسته گی اساسیده ینه کابل گه 

آلیب کېلیندی. بگرام شفاخانه سی نینگ مسووللریگه ایتگن اېدی:
»مېن اۉلیمدن قۉرقمه یمن، اما دۉســتلریم آره ســیده اۉلیشنی یخشی 

کۉره من.«
یازووچینی تۉرت یوز اۉرینلیک شفاخانه گه آلیب کېلگنده، فرادیس هم 

کرونا کســللیگیگه چلینگن اېدی. استادنی باریب کۉریش اونینگ اوچون 
هم نا ممکن بۉلگن اېدی.

یازووچی بو یورت نینگ شفته ســی و بو یورتنی ســېوه دی. شــونده ی 
قیلیــب، برچه  قیینچیلیکلر و برق ســیزلیک، ســوو یۉقلیگی و قیش نینگ 
ساووقلیگی بیلن او کابل نی یخشــی کۉرردی، اما او اروپا ده قوله ی و تینچ 

حیاتنی یاقتیرمه دی.
یازووچی ایتگن اېدی:

»مېــن اۉلگنیمده، مېنی جیم گینه کۉمیــب، اۉلیگیمده ییغلب  و بېزاوته  
بۉلمنگنلر. مېنی قووانچ و بخت بیلن توپراققه تاپشیریگنلر.

***

کوزنینگ ساووق کېچه سی دیر، شــماللر درخت ده سرغیگن برگلرنی آواره 
قیله دی، برگلر درختلرنینگ ســاووق تنینی اجره لیب بیته – بیته توشــیب، نا 
معلوم تامان یۉله آله دی. ســاعت تۉرت و اېللیک اوچ دقیقه دیر، حلی فقط 
اوچ – تۉرت دقیقه تانگ نمازی آذانیگه قالگن، یازووچی نینگ اۉزی نینگ 
تعبریگه کــۉره، او یلغانچی و کولگیلی دنیادن کۉز یومیب دایمی و قاره بیر 

اویقوگه کېته دی.
اېرته لب فرادیس اېشیتیشــگه تیار بۉلمه گن اېنــگ اچّیق خبرنی، پرویز 

شمالدن اۉقیدی:
»استادنینگ روحی نېچه دقیقه آلدین منگولیککه قاووشگنلر کاروانیگه 

قۉشیلیب، برچه ـ برچه میزنی دایمی تَرک قیلدی، دېب فیسبوککه یازگن.«





بلال کمپی1
تون نینگ فضاســینی ده یدی اېتلرنینگ اوواس اوریب اولوشلری تۉلدیرگن. 
هرتامانده وهیمه حکم سورماقده. اوستیگه ـ اوستک طیاره لرنی غَریلّه شی 
هم بو قۉرقوونی ایکّی برابرگه آشــیرگن. شیر احمد پریشان چهره سی بیلن، 
حاولیسی نینگ اۉرته ســیدن اۉتگن کتّه اریق نینگ یانیده اۉتیریب، یوزیده 

تۉزیگن ساچلری و اویقودن قالگن کۉزلرینی سووده تماشا قیلماقده.
اېشتانی نینگ پایچه لرینی کۉتریب، چوقور آه تارتیب، اۉزی ـ اۉزیگه:

»اوزاق ییللردن بېری بیزلر تینچلیکنی کۉرمه دیک. اوزاق ییللردن بېری تینچ 
اوخلمه گن میز. یوره گیم نازنین گه کۉیه دی. نیمه گناه قیلگنمیز، بیزلرنینگ 

دعایمیز قبول بۉلمه یدی؟«
طیاره نینگ هواده غَریله شــی ســواللرنی لبلریــده موزله تیب قۉیه دی. 
تۉستدن وحشت اونینگ بوتون وجودینی قاپله یدی و او بوتونله ی سراسیمه گه 

1. بــو حکایه واقعی بیر قصه اساســیده یازیلگن. بلال کمپی مزار شــریف ده جایلشــگن. بو 
یېرده گی اویلر لای و غشــت دن قوریلگن. بو یېرده یشاووچی آدملر سرپل ولایتیده اوروش دن 

آواره بۉلگنلر.



اۉز کۉلنکهسی آرتیدن کېتگن آدم    ۳۰

توشیب، اویی نینگ تامیگه بمب  توشه یاتگنینی کۉره دی. قۉرقیب:
»نازنین!« دېب بقیره دی.

»آته سی نینگ نازنینی«
سۉنگ خاتینی نینگ آتینی تیلگه آلیب:

»شیرین!« دېیدی.
»شرینیم!«

او قیچقیریق بیلن اویغانیب اوچیب توره دی. یوره گی تېز ـ تېز اوره دی. 
حتی اونینگ گرپ ـ گرپ سېســینی اۉزی هم اېشــیته دی. پیشانه ســیدن 

ساووق تېر آقه بېره دی.
تنه ســی قلتیره گن حالده، اۉرنیدن توریب گیلاس نینگ سووینی آلیب 
لبیگه اېلته دی؛ لېکن قۉللری شونده ی قلتیره یدی که گیلاسدن سوو چلقیب 

تۉکیله دی.
قیغولی کۉزلری بیلن چوقور اویقوده یاتیب قالگن عیالی بیلن قیزی گه 
قره یدی. او بونده ی بیر دهشتلی توش کۉرگنی اوچون خداگه شُکرلر ایته دی.

ویزیلب شــمال نینگ سېســی کېله دی. ویرانه اوی نینــگ دېره زه لری 
شیشــه لر اۉرنیده توتیلگن پلاستیکلر شــمالده اوزیلر چمه گه کېلگن. شیر 

محمد پلاستیکلر اوزیلیب کېتمه سین دېب، اۉیله یدی.
یقینده خاتینی قبیگن قارمتیر کۉرپه نی ســېکینیگه آلیب شــیرین بیلن 
قیزی نینگ اوســتیگه تارته دی. کۉرپه  نینگ اســترینی خاتینی تیکه ـ پرچه  

لته ـ توله لردن قوره ب تیککنی نی اېسله دی.
خاتینــی نینگ ســرغه یگن یوزی ـ یو اوچگن رنگینی تماشــا  قیلیش، 
شــیرمحمدنینگ دردینــی زۉره یتیره دی. کۉزی شــیرین نینگ شیشــگن – 
شیشــگن قۉللریگه توشه دی و یاش کۉزیده یاش ایلند دی. بو قۉللر خودّی 



۳۱   بلال کمپی

اۉشه  گۉزه ل و آیدین یوزگه اۉخشه مه یدی، گۉیا باشقه بیراونینگ قۉللرینی بو 
فرشته  نینگ قۉللری آستیده قۉیگندېک.

شیر محمد ناله قیلیب:
»شیرینم، سېنی بختلی قیلیش اوچون قنچه آرزولریم بار اېدی، سېنینگ 
آپاق و یومشــاق قۉللرینگ ضرر کۉرمســلیگی اوچون قۉلینگنی ســاووق 

سووگه اومهریشینگنی ایسته مسدیم.« دېدی.
هیق ـ هیقلــب ییغلب، تینچیمــه دی. کیچککینه قیشــلاغی و لایدن 
قوریلگــن ایخچم و تاپه تازه اویچه ســی اېســیگه توشــه دی. اویی نینگ 
قرشیســیده گی بیر پرچه ییرنی خاتینی یاردمی بیلن قنده ی قیلیب اېکینزار و 
کۉکلمزار گه ایلنتیرگنینی اېســله یدی. کونلردن بیری خاتینینی بوندن کېیین 
اېکینزارده ایشله مســنی ایتگن؛ لېکن، شــیرین اېســه چیرایلی و ملاحتلی 

کۉرینیشده کولیب، بیر قاشینی یوقاری کۉترگن حالده:
»شیرجان، سېندېک ایشله ی آلمسلیگیمنی بیله من، لېکن سېن اېرته ـ یو 
کېچ یېر اوستیده ایشله سنگ، مېن اویده قالیشنی هیچ قچان ایستمه ی من.«

کېین،آپّــاق پېشانه ســیدن جگــر رنگ ســاچلرینی اۉره گــن حالده 
کولیمسیره ب:

»قۉی که مېن هم سېن بیلن بیرگه ایشله ی، زېریکمه گین!« دېدی.
شیرمحمد، شیریننی بیرینچی بار اوچره تگنیدن بېری، بیر اېمس، مینگ 
بــار اونگه کۉنگیل بېرگن اېدی، فقط اونینگ عشــقی بیلن حیاتی مضمون 

تاپگنینی یخشی بیلر اېدی.
او، شیرین بیلن ایلک بار تانیشــگنی و اوچره شگنینی اېسله یدی. غلام 
گلگار یاردمی بیلن اویی نینگ دیوارینی بیرینچی پخسه سینی اورگن کونی 
شیرین بیلن تانیشگن. شیرین نینگ یاقیملی کولگولری اونی قلعه آرقه سیگه 

تارتگنینی اېسله دی.
نازنیــن پیچیرلب قیمیرله دی و اۉزینی بیر آز آنه ســیگه یاپیشــتیردی. 
یگانــه قیزی نینگ یېنگلریده یماقلری ییرتیلیب کېتگنینی کۉریب، کۉنگلی 

اېزیلدی. ساووق بیر آه تارتیب بلند آوازده:
»نېگه: خدایــا نیمه اوچون همه بار و یوغیمیزنی بیزلردن آلدینگ، نیمه 
گناه قیلگن اېدیک، بو شــوم اوروشــده، اوییمیز و مالیمیز کۉییب توپراق 

بۉلدی؟«
تۉستدن یوزی سرغه یگن شــیرین، حیرتلنیب، استه قیمیرلب اۉرنیدن 
یریم توردی. اېری نینگ قیپ ـ قیزیل و یاشلی کۉزلرینی کۉریب شاشیلیب 

قالگن اېدی.
خواطرله نیب:

»شــیرجان! ینه نیمه گپ بۉلگن، اۉز ـ اۉزینگ بیلن گپیره یپسن؟« دېب 
سۉره دی.

بو فریادلری بیلن تورموش اۉرتاغی نینگ اویقوســینی بوزیب قۉیگنی 
اوچون، بیر آز اویلدی ـ یو، یومشاق و مهربان تاووشده:

»هیچ گپ اېمس خاتین، اوخله!« دېدی.
تون کــۉپ اوزون اېدی، جوده اوزون. شــیراحمد بو کېچه نی بیر یېرده 

کۉپ تۉخته شیدن قاره یگن ساسیق سووگه اوخشتدی. گن اویله دی.
بــو کېچه قنچــه اوزونلیگینــی هیچ کیــم بیلمه یدی، بــو کېچه قنچه 
رنــج تارتگنینی فقــط شــیراحمدنینگ اۉزی بیلــه دی. تانــگ آقرگنده، 
آلیس ـ آلیسلردن خۉرازنینگ تاووشی بیرته ـ یریمته اېشیتیلدی، شیر احمد 
اۉرنیدن توریب، ایش و غریبکارلیک اوچون اېسکیرگن آلمه  گل لی رومالی 

بیلن بېلینی باغلب ایشلش اوچون تشقریگه چیقیب کېتدی.

نېچه کونــدن بېری دولت قرنتین اعلان قیلگن اېــدی. آدملر هم کرونا 
ناملی بلا بیلن تَنیشــگن اېدیلر. شو کونلرده شیر احمد اۉز کرا چیسی بیلن 
بازارگه باریشــگه و آدملر نینگ سودا ـ ساتیقلرینی اویلریگه اېلتب بېریب، 

بیر نېچه  قِران تاپیشگه قادر اېمس اېدی. امیدسیزله نیب :
»خدایا، بو کرونا آچلیکدن هم کۉره یامان می؟« دېدی.

شیرین نینگ آوازی کۉتریلیب:
شیرجان، بیر سقیم اونیمیز قالمه گن کو.

شو وقتده نازنین نینگ هم: #کمپ بلال 1
»آنه! آنه مېن جوده آچ قالدیم، بیر آغیز قوروق نان بېرینگ«

»صبر قیل باله م، منه کېلتیره من«
»شیرین، تۉغری ایته سن می یا الده تماقچی سن می؟«

» دسترخوانده بیر آغیز ساووق نان قالگن اېکن«
»قۉی ـ ده خاتین، آدم نینگ بختی یاتسه هر تاماندن قیینچلیک کېله دی. 

اېندی بو کرونا و ایش سیزلیکنی قره !«
»تشویش قیلمه شیرجان، هر قرانغولیکنی یاروغلیگی بار دېگنلر.«

»قنــده ی  تشــویش قیلمه ی، ســرپل ده بیر پرچه یېریمیز و پخســه دن 
قوریلگن بیر اوییمیز بار اېدی. اۉزیمیزده، بیر آغیز هۉل و قوروق تاپه دیگن 
نرسه میزگه خوش اېدیک. آه، اۉز قیشلاق و اوی و جاییمیزدن آواره بۉلیب بو 
لعنتی کمپگه توشــگنمیزدن بېری، حیات نینگ خوش کونینی کۉرمه دیک. 
تــۉرت تامانیمیز هم فقط قُوم و توپراق، بو یېــرده بیته درخت هم کۉرمه ی 

سیز.«
»قیغورمه، بو ولایت هم شــیرخدانینگ جایی، آدملر هیچ کیم بو یېرده 

خوار قالمه یمدی.« دېیدیلر.

حوصله سی پیر بۉلگن شیرمحمد بقیریب:
»باشــقه ینه قنده ی خوار بۉله یلیک، قیش نینگ بو قهره تان کونلریده نې 
کییم ـ کیچکلرینگیــز بار و نې یېگودیک نان،  غریبنی تویه نینگ اوســتیده 

ایت قاپه دی، دېب ناتۉغری ایتمه گنلر«
***

ولید یېلکه ســیده گی رومالی بیلن قولاقلری و بورنینی اۉره دی. هوا ساووق 
اېدی، هوانینگ اچیق ساووغی مییه نینگ سویکلریگه یېتمه ی هم قۉیمس. 
اینی سی سعیدنینگ قۉلتیغیدن اوشلب اوندن یۉل چېتیده گی تاش اوستیده 
اۉتیریشینی ایسته دی. بۉغزی تۉلیب کېلگن. تیتره گن تاووشی بیلن سعیدگه:
»کۉرینگ اکه، مېن سیزنی بوگون یوقاریده گی کمپ گه آواره بۉلگنلرنینگ 

حال ـ احوالینی یقین دن کۉرینگ دېب آلیب کېلدیم که،..« دېدی.
»تۉغری ایته ســن ولیــد، بو خلق نینــگ حالیگه یوره گــی داغ ـ داغ. 

خدانینگ کېنگ چۉلیده یاتگنلر.«
»ام، یازده قویاش ایسیغی و قیش ده اچّیق ساووق جانلرینی آله دی.«

»باله لرینــی کۉردینگ آیاغ یلنغاچ و بیر یوپقــه کۉیلک تگیده بونده ی 
ساووقده تشقریده یورگن.«

»هــه، نېچه ته باله نــی کۉردیم کهنــه لته ـ لوته لرنی یاقیــب اۉزلرینی 
ایسیتیب اۉتیرگن اېدی.«

»اف، اف، اوروش خلقیمیزنی قنچه بدبخت قیلدی.«
»او آقسقال نیمه دېگنینی اېشیتدینگ می؟«

»اۉز ولایتیــده بیر اویی و بیــر پرچه یېری بار اېکــن، آبرویی و تنیش 
بیلیشلری بار اېکن، مگر حلی هیچ نرسه م یۉق دېیدی«.

» باشقه بیر ییگیتنی هم ایش ســیزلیک، کرونا و قرنتین دن شکایتی بار 

اېدی.«
»اونینگ گناهی اېمس اکه، تۉغری ایته دی، اگر اویده بیکار اۉتیرســه، 

خاتینی و باله لری نیمه یېدیلر.«
»ای بــو بېچاره لــر مــردکار آدملــر، بیر آغیز قــاره نانلرینی منه شــو 

مردکارلیکدن تاپه دیلر.«
»به خدا بولرنینگ حالیگه کافر هم ییغله یدی.«

»سعید اکه!«
»هه.«

»شــکرکه بیزلرنی کیچیک بیر تجارتیمیز بار، بیر نېچه اویگه یاردم بېره 
آله میز، کېلینگ بیر آز آزیق ـ آوقت بیر نیچه عایله گه کېلتیریب بېره یلیک!«

»ولید، شو گپنی مېنینگ کۉنگلیمگه ایلنگن اېدی، بیر نېچه  اویگه یاردم 
قیلیب، باشقه لریگه کۉمک قیلمه سک قنده ی بۉله دی؟«

»تۉغری ایته ســیز اکه، بیزلر فقط اۉتیز ـ قیرق اویگه کۉمک قیلیشیمیز 
ممکن، بو یېرده آواره بۉلگن کمیده ۲00 یوز عایله بار، بولرنینگ همه ســی 

هم قشاق و کمبغل.«
»کاشکی عمک بچه لریمیز و دوستلریمیز هم کۉمک قیلسه لر اېدی.«

شو گپنی اېشــیتیب ولید هیجانللندی. او بو باره ده عمک بچه لری بیلن 
هم گپیریب کۉریشــنی ایتدی و اکه سیگه هم موضوعنی تاجر دوستلری گه 

ایتیشینی بیلدیردی.
بونــدن ســۉنگره، ولید نېچــه مرته عمــک بچه لری و اکه ســی نینگ 
دوســت ـ اۉرتاقلرینی منتظم چقیریب توردی، اولرنی قابلی و کتاب بیلن 
قرشــی آلیب، کمبغل عایله لرگه کۉمک قیلیشلری اوچون تشویق و ترغیب 

اېتدی.

بولر چمه ســی اۉن کیشی بۉلدیلر. اولرنینگ برچه سی ساووق موسمده 
عایله لرگــه فایده لی بۉلگن آزیق ـ آوقت و باله لرگه کییم ـ کېچک ســاتیب 

آلیش اوچون بیرلشدیلر.
***

آســمان بولوتلی، بیته ـ یریمته قار یاغه  باشله دی. شــیر احمد، اوی نینگ 
اېشیگیده اۉتیریب:

»قیشــلاغیمیز کۉم ـ کۉک، اۉشه قیش نینگ کېچقورون کبی آدم نینگ 
خوشــی کېله دی. خدانینگ بو کېتگن دشــتینی قره،  نیمه گناه قیلگنینیزنی 

بیلمه ی میز. بونده ی بیر ویرانه چۉلگه توشدیک.«
او یېلکه ســیده یات قۉل نینگ آغیرلیگینی حس  قیلدی، قۉل اېگه سینی 
بیلیش اوچون امیدسیزلیک بیلن تیزه سیدن باشینی کۉتریب بلندگه قره دی. 
کۉزی قیشــلاق نینگ کلانتری عبدالبای گه توشــدی. هاولیقیب، جاییدن 

توریب اونگه سلام بېردی:
»کلانتر صاحب، قره نگ که باشیمیزگه نیمه لر کېلگن!«

»ب بو حال بوتون قیشلاق نینگ اوستیگه کېلگن، کۉپ اۉیلمه شیر!«
»همه شو گپنی ایته دی، اۉیله مسدن هم بۉله می؟«#کمپ بلال ۲

»قیغوریشنی فایده ســی یۉق بچیم، اگر بیر کیشی نینگ باشگه توشسه 
اېدی، یوره گی یاریلردی.«

»راست ایته سیز کلانتر صاحب، منه اول اۉزینگیز قنچه مال ـ ملکینگیز 
بار اېدی، حالی بیزلردیک سیزهم کمپ ده یشه ی سیز.«

شــیرمحمد قیشــلاق کلانتری بیلن دردلشیب، شــکایت اېته یاتگنده 
قۉشنی نینگ آوازی اېشیتیلدی:

»شیرآمد او شیرمامد بو یېرگه بیر کېل.«

»بو کاکا غفارنینگ سېسی، قیسی گپ بۉلگنگه اۉخشه یدی، بیر باریب 
قره ی.«

کمــپ دن تشــقریده آدملرنینــگ سېســی و باله لرنینــگ هیجانــی، 
شــیراحمدنی اۉزیگه کېلتیردی. او ولید اسملی ییگیتنی تۉقّیزته یاشلر بیلن 
آدملرگه قیشــکی کییم ـ کېچک و آز گینه یېگولیک ـ آوقت ترقه ته یاتگنینی 
کۉردی. آدملر همه سی هیجانی و خرسند اېدیلر، هر بیری قۉلی تۉله حالده 
اوییگه بارردی. ولید قاره موترنینگ ایچیده اۉلتیرگن و موترنینگ شیشه لرینی 

کۉتریب قۉیگن اېدیلر.
ولید قــاره  و تره لگن ســاچلرینی قۉل بیلن ســیله دی. قاره  شیشــه لی 
کۉزلیکلرنی کۉزیگه قۉیگن اېدی. خوشــلیک قلتیرردی، کۉز یاشــلرینی 
اریتیش اوچون باشینی بیر آز پس قیلدی. آرزولریدن بیریگه اېریشگن اېدی. 

باله لیگیده او بایلیککه اېگه  بۉلیشنی و همه گه یاردم بېریشنی خواهله گن.
***

 شــیر احمد، خاتینی و باله ســی نینگ اوســتیده بونده ی ایسّیق کیملرنی 
کۉرگنیده، لایدن قوریلگن اتاق نینگ بیر چېتیده اوزه تیب، بونده ی بیر قتّیق 

شرایطده کمک قیلگن بو یاش ییگیت اوزاق عمر تیلیب دعا قیلدی.
قیزی نازنینیگه گپیریب تورگن شیرین نینگ آوازینی اېشتدی:

»آنه سی نینگ جانی، سین معصوم باله سن، دعا قیل خداوند بو اوروش 
و بدبختلیکنی کۉترســین، بیزلر بخیر اۉز قیشلاق و اوییمیزگه باره یلیک بو 

احتیاج و محتاجلیکدن قوتیلیلیک.«
»آنه، مېن که هر وقت خدادن ایســته یمن باشــقه اوروش بۉلمه ســین، 
پس اۉشــه اوییمیزگه باره لیک، آته م اېرته دن آقشامگچه غریبچیلیک قیلیب 

یورمه سین، اۉزیمیزنینگ زمینیمیزده ایشله سین.«



۳۹   بلال کمپی

»آنه ســی نینگ جانی، ســېن معصــوم باله نینگ دعانگنــی خدا قبول 
قیلســین! خدا ینه اۉشه کونلرنی کېلتیرســین. مېن آته نگ بیلن ینه اۉشه بیر 

پرچه یېریمیزده ایشله یلیک.«
»آمیــن آنه جان، مېن هــم قۉزیچه لریم نینگ آلدیگــه باره من و اولرنی 

قوچاغلب، آلدیگه اوت تشله یمن.«
شــیر محمد بلال کمپی نینگ تۉرت تامانیگه قره ب، قیشلاق نینگ تازه  
هواســینی و دله لریده گی یاووایی اۉت هیدینی ساغیندی و بو مرته او بلند و 

قیغولی آواز بیلن دېدی:
»آمین، ایتگنینگ کېلسین قیزه لاغیم!«



دکاندار عزیز عمکی
کېچه  نینگ یرمیده سکوت و ظلمت آغیر نفسلری بیلن قیشلاق اویقوسینی 
ینه ده چوقورلشــتیردی. دریا نینگ شاووللشــی و تۉلقینلر نینگ اوریلیشی 
بعضاً بو آغیر جیملیکنی بوزه دی و فضانی قۉرقینچلیراق قیله دی. کېچه لری 
تاغلر و وادیلر قۉرقینچلیراق، کیم دیر هر بیر جرلیک و تاش نینگ آرقه سیده 

اۉتیریب، سیزنی کوزه تیب تورگندېک اۉیله ی سیز.
وادي اۉلیک اجده هاگه اۉخشــه یدی و اۉتیــب کېته یاتگن آدم اۉزینی 
یالغیز ســېزه دی، احتمال هر لحظــه ده بو ییرتقیچ آغزینــی آچیب یوتیب 
یوباره دی. شــونده ی کېچه ده و شونده ی وادیده، کویگن نفسی و پېشانه سی 
تېرله گن سرور شــونچه لیک تېز یوگوره دیکی، هر بیر کۉروچی اونی جانی 

دشمن تعقیب قیلیه پمی دېب اۉیله یدی.
ســرور، یانگاغ اېکیلگن درختلر قطاریگه یېتیــب کېله دی، یوز ییلدن 

کۉپ یشه گن کېکسه یگن بو درختگه تیه نه دی و افسوس بیلن پیچیرله دی:
»قنده ی تقدیر!«

یخشیلب درخت گه تینه دی و یانگاغ قیمیرله دی، شو آنده کتّه بیر قوش 

پترلب ـ پترلب درخت  نینگ یاله لری آره ســیدن اوچیب محله گه یقین تاغ 
ســاری اوچیب باریب قۉنه دی. قوش نینگ قناتی سېســی سرورنی بیر آز 

قۉرقیته دی و اۉزیگه دېدی:
»بو قنده ی بیر قوش اېدی، هنوزگچه بونچه کتّه قوشنی کۉرمه گنمن.«

او حلــی هم نفس آلماقــده و بوتون وجودی چرچاقــدن قیینه لماقده. 
یومشاق اینگیچگه  تیزّه لریگه قۉلینی تارتیب، بېلینی تۉغریلب:

»خدایــا، بوتون عمریمده بونچه یوگورمه گــن اېدیم، جوده چرچه دیم، 
جوده.«

او قطــار اېکیلگن ینگاغ درختلر آلدیــدن اۉتیب و وادی نینگ آخریگه 
یېته دی. اونینــگ یوره گی هیجانگه تۉلــدی و او کیچکینه  یاغاچ دروازه نی 
بیرن ـ کېیتین تقیلله تدی و محله ده گی دکان اېگه ســی عزیز کاکا اېشیکنی 

یوزگه آچه دی:
»بسم الله بسم الله، آمانلیکمی، اۉرتاق.«

»عمکی، بو یېرگه یېتیب کېلگونچه نفسیم قالمه دی.«
» نیمه گپ بۉلگن، آته نگ ساغ میلر؟«

»همه یخشی عمکی، اولر مېنی سیزنینگ آلدینگزگه یوباردیلر.«
» کېچه  نینگ یرمده؟«

»هه، بیزلرنینگ قیینچیلیگیمیز قویاش چیقمسدن آلدین حل بۉلسین«
»خیر، ســرور بچیم یوره گیم یاریلــر درجه گه یېتدی، تېــز بۉل، نیمه 

دېسن؟«
»عمکی، بوتون قوشنیلریمیزنینگ اوییده تاپیلمه گن نرسه نی ایسته یمن.«

»شف شف دېگونچه، شفتالو دېب قۉی، اۉرتاق.«
»عمکی بیر سقیم قاره چای کېنیدن کېلدیم، خدادن بۉله می اۉزینگدن، 

خدا قیلسینکه سیزهم مېنی نا امید قیلمه سنگیز.«
»قاره چای!«

»هه عمک، اول آقشــامدن بېــری نېچه دروازه نــی تقیلله تدیم، نېچه ته 
دروازه  نی آچدیم و نېچه اېشیکنی یاپدیم، هیچ کیمده قاره چایی یۉق اېکن، 
و اولر نینگ همه سی کۉپ ییللر دوامیده  یشیل چای ایچیب یورگن لیکلرینی 
ایتیشــدی، پوری قیلینگن قاره چــای تخمی فقط ســیزنینگ دکانینگیزده 

تاپیلیشینی ایتدی اولر.«
»کۉکرگینده اۉرتاق، بو قاره چای شونچه مهم بۉلیب قالگن اېکن که بو 

کېچه نینگ یرمیده اۉزینگ نینگ وادینگدن بو یېرگه چاپیب کېلیب سن؟«
»هان، هان عمک، جوده مهم دیر، بو کېچه همه میزنینگ قوتیلیشــیمیز 

منه شو قاره چایگه باغلیق دیر.«
»توبه دې بچیم، اې سېن نیمه دېسن؟«

»راست ایته من عمکی، خاله بچم کابل دن زنگ اوریب ایتدی، اگر شو 
کېچه همه قاره چای ایچسه، کروناگه یولیقمیدی دېدی.«

»هی هی، آدم حیرت ده قاله دی، خاله بچنگگه ایتمه دینگ می بو گپنی 
قه یېردن اېشیتگن.«

»عمکی ممکن ایشانمه سنگیز، ایکّی – اوچ کونلیک بیر باله کابل نینگ 
شفاخانه سیده بو گپنی ایتگن اېمیش.«

»لا حول والله، ســیزلر هم ایشاندینگیزلرمی، ایکّی – اوچ کونلیک باله 
قنده ی گپیره آله دی؟«

»معجزه بۉلگن عمکی، معجزه.«
***

عزیز ابه بیر سقیم قاره چاینی بیر گینه قاغذنینگ ایچیده اوریب سرورنینگ 

قۉلیگه بېردی. ســرور بوتکــول هیجانی بۉلگن اېــدی، کېتمه – کېت اونی 
آلقیشــلب دعا قیلردی. عزیز ابه دن چوقور منتدارچیلیــک قیلیب او بیلن 
خیرلشــدی و کېچه نینگ قرانغوســیده ینه یوقالیب قالدی. عزیز ابه دوباره 
اوییگــه قیتیب باردی. بیگیــم، تورموش اۉرتاغی اۉرنیــده اوزه لیب یاتگن 

اېدی. عزیزابه قیتیب کېلیشی بیلن سۉره دی:
»قه یېرده یۉقالدینگیز، دروازه ده کیم اېکن؟«

»عزت خان نینگ اۉغلی قاره چای اوچون کېلگن اېکن.«
»قــاره چای! قاره چاینــی نیمه  قیلرکن، مگر خدانینــگ کوندوزی یۉق 

میکن کېچه نینگ بی وقتیده قاره چای اوچون کېلگن اېکن؟«
»بیلمه یمــن، کرونا نینگ شَــریدن قوتیلیش اوچــون اېرته لب قویاش 

چیقمسدن آلدین قاره چاینی ایچیشلری کېره ک اېکنینی ایتدی.«
عجبله نیش حلی هــم بیگمنی ترک اېتمه گن اېدی، تۉســتدن اۉرنیگه 

توریب اۉلتیردی:
»نېمه؟ نیمه دېسیز آته سی؟«

»کابل ده ینگیدن قیســی بیر چقه لاق دنیاگه کېلگن اېمیش، توغیلیشی 
بیلن خدانینگ قدرتی بیلن تیلگه کېلیب، هر کیم بوگون قاره چای ایچســه 

باشقه اونی کرونا آلمه یدی دېگن اېمیش.«
»خدانینگ قربانی بۉله ی، صدقه ســی بۉلسم، قره نگ آته سی، مسلمان 

بنده سینی هیچ جایگه یالغیز قۉیمه یدی. مصیبتنی باشیدن کۉتره دی.«
عزیز ابه سلّه ســینی باشــیدن چیقاریب قۉیدی و کېیین واسکتینی هم 

چیقریب تشله دی و اۉرنیگه اۉلتیرر اېکن دېدی:
»خاتین جان ســېن تور بیر قاره چای دَمله، قویاش چیقمســدن آلدین 
باله لرنی هــم اویغات. بو آســمانی بلانــی هیچ کیم درســت بیلمه دی. 



۴۵   دکاندار عزیز عمکی

رزقیمیزدن بو دنیادن قطع قیلمه سین.«
بیگیــم یوگوریب اۉرنیدن توردی کورمال کورمال اۉزی نینگ چادرینی 
قیدیــردی. کېیین طاقچه گه باریــب اریکیننی یاقیب آلیــب کېلدی. نېچه 
دقیقه دن ســۉنگ عزیز ابه، بیگیم و تۉرت ته باله ســی قاره چاینی دَم به دَم 
ایچردی و تام نینگ دېره زه ســیدن تشــقریگه هم قره ب قۉییردیلر. دېره زه دن 

تشقری بتکول قرانغو اېدی:
»او خاتین اویده قنچه قاره چایینگ بار دېمن؟«

»بیلمه یمن، اۉشه یاغ قطی یریمدن کۉپراق.«#دکاندار 1
عزیز ابه نینگ اېسه یوز و تیره سی عجبلنرلی:

»هــه راســتی؟ اېرته لب اۉشــه نی دکانگــه  اېلتیب قۉی اېســینگدن 
چیقمه سین. اېرته لب نمازدن قیتیشیمده دکان ینه بی چای بۉلمه سین.«

»نیمه اوچون؟ ساتماقچیســیز می؟ اېرته لب قویاش چقیشی بیلن قاره 
چای باشقه کیم نینگ دردیگه تېگه دی؟«

عزیز ابه بیر دقیقه سکوت قیلیب، سۉنگره دوام اېتدی:
»قویاش چیقیشــی دېگنــی، بامداد نمازی نینگ وقتــی قضا بۉلدی و 
ینه  هېچ کیم قاره  چای ایچالمــه دی دییش معنیده اېمس. عزت خان نینگ 
اۉغلینی هم گپی بو اېدیکه توشــگه هم آدملر قیله آله دیلر چای ایچســه لر. 

اۉشه چقه لاق نینگ اۉزی شو گپنی ایتگن اېمیش.«
»وی خدانینگ قربانی بۉله ی، قنده ی معجزه سینی کۉرسته دی!«

بیر ساعت دن سۉنگ، عزیز ابه مســجدده اېدی و بیگیم هم اول آقشام 
تیارلب قۉیگن خمیرینی تندرنی اوستیگه آلیب باردی. قیشلاق نینگ هم بیر 
نېچه ته عیالی بوندن آلدین تندر اوستیگه کېلیب، نان یاپیش اوچون تندرنی 
تیارلب قۉیگن اېدیلر. شونده ی قیلیب ایکّی منبعدن خبرنی پخش قیلیشگه 



۴۷   دکاندار عزیز عمکی

باشــله دیلر. هنوز قویاش کۉتریلمه گن اېدیکه بوتون قیشلاق نینگ آدملری 
قاره چای و گپیرگن چقه لاق خبرینی اېشیتدیلر. عزیز ابه هم بیرنېچه کیشی 
عبادتچی بیلن دکانیگه قیتیــب کېلگن. نمازنی اۉقیب قیتگنلر هم عزیز ابه 
نینگ دکانی اېشــیگیده قاره چای آلیش اوچــون صف توزگن اېدیلر. اوازق 
وقت اۉتمه ی عزیز ابه دکانی نینگ اېشــیگیده گی صف چۉزیلیب کېتدی، 
قویاش قنچه آســمانگه کۉتریلمه سین، عزیز ابه دکانیده پوری قیلینگن قاره 
چای نینگ هم نرخی بلند کېتردی. باشــقه تامادن یاغ قطی ســیده گی قاره 

چای هم کمه ییب بارردی.
عزیزابه نینگ قیمت فروش لیگیــدن آدملرنینگ داد و فریادی چیقدی. 
عزیــز ابه بیر پوری قاره چاینی یوز افغانیگه ســاتردی. قاره چای آله دیگنلر 

بیری تقریباً بقیریب یوباردی:#دکاندار ۲
»به لیاز خدا، کابل ده بیر کیلوســی یوز روپیه، ســېن بیر مثقالینی یوز 

روپیه ساته یپسن؟«
»نیمه دېســن دادخدا! کابل ده قاره چای تاپیلمه یــدی، قحطی بۉلگن، 
چقه لاق بو گپنی ایتگندن بیری کابل اېمس، بوتون اوغانســتان ده قاره چای 
تاپیلمه دی. اۉشه باشــقه اولکه لرده هم قاره چای تاپیلمه یدی. هندده قنچه 
آدملر کرونا کســللیگیدن اۉلگنینی اېشــیتمه دینگمی؟ اۉزلریگه ضرورت. 
مېن اوییمده گی چانی کېلتیردیم، آدملرگه رواج بۉلســین دېب. اله سن آل، 

آلمه یسن دکاننی دمینی قۉییبر، باشقه نفرلر کېلسین.«
دادخدا هېچ نرســه دېمه ی آراملیک بیلن چای پوریسینی آلیب چېتگه 
چیقدی. تۉســتدن عزیز ابه نینگ ذهنیده بیر موضــوع تاپیلدی، یوگوریب 
اۉرنیدن توردی، دکانینگ تۉریده اویی تامانده قوریلگن تېشیکچه دن باشینی 

چیقاریب قیچقیریب بوباردی:

»امین!... او امینننن!«
اېندی ییگیت بۉلگن باله  نینگ سېسی اوتاماندن کېلدی، جواب بېردی:

»چاپیب کېل، ایش بار!«
عزیــز ابه، دکانــی نینگ قرشیســیده گی جمعتنی چیدملی بۉلیشــگه 
چقیریب، دېدی، تېز قیتیب کېله من دېدی. کېیین دکان نینگ دخلیدن بیر آز 

پول آلیب کېیینگی اېشیکدن تشقری چیقدی...
***

قویاش آســمان نینگ یرمیگه کۉتریلیب یېتگن اېدی. امین تېرلب و نفسی 
کۉییب یېلکه ســیده  بوجینی کۉتریب فرعی یۉلدن چیقیب قیشــلاق تامان 
کېلینه دیگن اصلی یۉلــدن کېلدیردی. تقریباً اویگه یېتگن اېدی. آته ســی 
نینگ دکانی قرشیســیده گی جمعیت ســان ســیز اېدی. اوزاق و یقینده گی 
قیشلاق نینگ برچه آدملری اۉزلرینی عزیزابه نینگ دکانیگه یېتکزگن اېدیلر. 
برچه کوتیب تورردی. امین اویلری نینگ اساســي اېشیگیگه یقینلشمسدن 
اۉگیریلیب، حویلی نینگ آرقه سیگه کېتدی. دیوار یانیده بوجینی یېلکه سیدن 
قۉیدی. کېیین بوجینی حاولی نینگ او تامانیدن بو طرفیگه تشــلنگن ایپگه 
باغله دی. ایپنی بیربار – ایکّی بار اۉز تامانگه تارتدی. سۉنگره ایپ او تاماندن 
تارتیب آلیندی. اونچه آغیر بۉلمه گن بوجی کۉتریلیشی اوچون یاردم بېردی. 
بوجی بلند کۉتریلدی اما پرچالده بنــد قالدی. امین بۉیینی چۉزیب ایکّی 
قۉلی بیلن اونی یوقاریگه ســوردی. بوجی پرچالدن اوزیلیب دیوارنینگ او 
تامانیگه توشــدی. یېرگه باریب تیگگنینی هم اېشــیتدی. قۉللرینی لباسی 
بیلن تازه له دی و قیته  اوی نینگ اصلی یۉلیده یوریب کېتدی. دکان اېشیگیده 

زېرککن جمعیت کوتیب اۉلتیرگنلیکدن بیر ـ بیراولریگه گپیرردیلر.
»بو کرونا نیمه بلا اېدی! بیزلرنی ایش و کوچدن قۉیدی«



۴۹   دکاندار عزیز عمکی

»خدا بخیر اۉتکزسین!«
»منه توش هم بۉلدی قاره چای کېلمسه  دېب قۉرقه من«

»یۉق، بابا، اۉشــه چقه لاق کېچگچه هم قاره چای ایچســه لر بۉله دی 
دېگن اېمیش.«

»توبه خدایا! خدانینگ قدرتیگه قره اه!«
شو وقتده عزیز ابه دکانینگ آرقه  اېشیگیدن کیریب بقیریب یوباردی:

»یوگورینگلرکه قاره چای کېلدی!«
جمعت دکان تامان هجوم قیلدیلر.



کرونا داریسی  نینگ کاشفی
گلا لــی، تشــویش و خواطر بیلن اېری نینگ تۉشــه گی یانیــده اۉلتیردی. 
بیر نېچــه آی آلدین دگروال ) اېری( یــوره ک عملیاتی بۉییچه جراحلیکنی 
هندوســتان ده اۉتکزگن، هنوز هم یوره گی راحت اېمسلیگیدن شکایتی بار. 
گلالی، اونینگ یوره گ کسللیگیدن خواطرده، اونی کتّه بیر آغریق قینه یدی.

کۉزلریدن اویقو اوچگن، دگروال اریغلب قالگن. گلالی اونینگ قۉلدن 
بېریش خواطریده. کتّه گۉده لی آدم، تېری ایچیده یخلیت سویککه ایله نیب 
قالگن. جیغجیققه لری چۉکیب ایچکری کېتگن اونینگ اېچکریگه کیریب 

کېتگن کۉزلری گلالینی قۉرقیتیب هم قۉیه دی، او اۉزیچه دېدی:
ـ بو کرونا نیمه بلا اېدی جانیمیزگه یاپیشدی.

تشــویش و خواطر تۉلقینله نیب تورگن کۉک کۉزلرینی آســمان ساری 
کۉتریب قره یدی:

ـ خدایا! ســېن بو بلانی امان اېسان اۉزینگ کۉتر. بیز بیچاره خلق نینگ 
غمیمیز آزمیدی، اېندی کرونادېک بیر بلاگه هم مبتلا بۉلیب قالدیک.

گلالــی، کرونا نینــگ بیرینچی مرته آلتینی رســانه لردن اېشــیتگنینی 

اېســله یدی، آدملر تفاوت ســیزلیک بیلن بو کســللیک چین نینگ وهان 
شهریده دیر، بیزلرگه نیمه دېب ایتردیلر.

قیســقه مدت ایچیده ایران اولکه ســی بو بلاگه مبتلا بۉلدی و هر کون 
خبرلرده بو مملکت ده قنچه آدملر کرونا بۉلگنی و قنچه انسانلر بو کسللیکدن 
اۉلگنینی ایتردی. بو کرونا ســبب ایرانده گی افغانستانلیک مهاجرلردن هر 
کونی اۉن مینگ – ییگیرمه مینگ مهاجر مملکت گه قیلیب کېلیشگه مجبور 
بۉلدیلر. بولر دســتلب هرات شــهریگه اوندن کیین اوز شهرلریگه ترقه لب 

کېتردی.
کۉپ وقت اۉتمه ی کرونا اینگ کتّه قربانلیکنی هرات شــهریده آلدی و 
کابل گه هم یېتیب کېلدی. گلالی نینگ خواطر بیته اېمس، باشــقه تاماندن 

اونینگ کتّه اۉغلی هم هرات ولایتیده عسکرلیک قیله دی.
او نېچه مرته اۉغلی نعیم بیلــن تیلفونده گپیرگن، اوندن رخصتی آلیب 
اوییگه قیتیشــنی سۉره گن. نهایت نعیم آنه سی نینگ گپینی یېرده قالدیرمه ی 

رخصتی آلیب کابل گه اوییگه قیته دی.
او اوییگه کېله دی، لیکن یالغیز اۉزی اېمس، کرونا ویروس بیلن بیرگه. 
بونی نی اۉزی بیله دی نی هم عایله ســی. همه اونی خوش قرشیلیب آله دیلر 
و دگرال آته ســی کۉپراق قرشــیله یدی. او اۉغلینی بار ـ بار بغریگه باسیب 

قوچاغله یدی و ساچلرینی سیلیب اۉپه دی.
ـ آته ســی نینگ اۉغلی، یخشی بۉلدی بخیر کېلدینگ، آنه نگ تشویش 
قیلیب تشویش قیلیب قریب اۉزینی هم مېنی هم  دیوانه قیلیشیگه آز قیلگن 

اېدی.
ـ آنه م جوده تشویشلی آدم.

ـ بچیــم، آته نــگ خــو ایته دی، هــر مرته هــرات دن کرونــا خبرینی 

اېشیتگنیمیزده، ایچیمگه بۉری کیرردی و اویقو کۉزلریدن اوچردی.
هنوز ایکّی – اوچ کون اۉتمه گن، نعیم اۉزینی بیرآز کسل، باش آغریق، 

ایستیتمه و یوره ک اوخشیمه حس اېته دی:
ـ آنــه اۉیله یمن بوتون تنیــم تکه – تکه بۉله یپتی، جــوده زېریککنمن و 

کسالتیم بار.
ـ اۉغلیــم، آغریغینــگ تــاغ و تاشــلرده، آدملرنینگ گپیگــه کۉره و 
اۉیله شــیمچه، ایکّــی هوالیک بۉلدینگ کابل هواســی ســېنگه یاقمه دی 

شیکیللی.
ـ بیلمه دیم آنه ، کېچه تانگ آتگونچه کۉزیم یومیلمه دی، کۉزیمده هیچ 

اویقو یۉق اېدی.
ـ خدا سقله سین کســل بۉلمه گین اۉغلیم، صبر قیل بیر آز سبزیده آش 

پیشیره من سېنگه، ایسیق – ایسیق ایچ یخشی بۉلیب قاله سن.
ـ پیشیرمنگ آنه، هیچ یوره گیم ایستمه یدی، بیر قسم یوره گیم اوخشیب 

– اوخشیب کېته دی، آوقتنی ایسی باشیمگه یامان تیگه دی.
نعیم نینگ دواملی قوروق یوتلی هم بار و کېچه لر اویقوســینی کۉزیدن 

اۉغیرله یدی. اېندی اۉزی و عایله سی هم بو نرسه دن خواطرده لر.
آنه ســی تۉرت یوز اۉرینلیک شفاخانه  )ســردار محمد داوودخان(گه 
باریشــینی تاکیدله یدی، چونکه اۉزیچه بعضی داریلرنی ایچگن هیچ تاثیر 

قیلمه گن و حتی کسللیگی و یوتلی هنوز بیر آز کۉپه گن دیر.
ـ آنه نــگ صدقــه، یوتلینگ کۉپه یگــن رنگ و روینگ هــم اوچگن، 
بوگون آته نگ بیلن تۉرت یوز بسترلیک شــفاخانه گه آته نگ بیلن بیرگه بار، 
ایکاولرینگیزهم حربی آدملر سیزلر، اۉشه شفاخانه سیزلر اوچون مناسب.

ـ کېتمه یمن آنه، شفاخانه  نینگ هیدینی یاقتیرمه یمن.

ـ شفاخانه ایسی نینگ قصه ســیدن بۉلمه، اگر بوگون کېتمه سنگ، اېرته 
باریشینگ کېره ک.

دگروالنی قیســقه خورسینیشــی گلالینی خیالات اۉپقانیدن چیقاریب 
تشله یدی. یوزیدن رنگی اوچه دی. اېری اوزیب – اوزیب نفس آله یاتگنینی 
کســیجن ماســکینی آغزیدن اویاققه آلیب تشلش اوچون  کۉره دی. اېری آ

حرکت قیله دی.
گلالی اونگه مانعلیک قیلیب مهربانلیک بیلن اونینگ قۉللرینی اوشلب 
اېرکلته دی. اونینگ کۉز یاشــلری تامچیلری دگروال نینگ قوروق برماقلری 

اوستیگه تامه دی و قتّیق ییغله گنلیکدن اونینگ یېلکه لری تیتره یدی.
او آغیر کونلرینی اېسله یدی واۉغلی نعیم نینگ تېکشیرووی نتیجه لری 
تۉغریسیده خبر بېریلگنده اۉزینی قنچه لیک یامان و قیغولی حس قیلگنینی 

اېسله یدی:
ـ دگــروال صاحب، اۉغلینگیز کرونا کســللیگیگه چَلینگن و تېزلیکده 

اونی بستر ایتیش کېره ک.
ـ نیمه دېسیز داکتر صاحب؟

ـ آته! کۉپ شاشیلمنگ، یوزینگیزده هیچ قان قالمه دی، مېن ساغه له من.
ـ دگــرال صاحب، اۉغلینگیز هر قنچه تېز دوالنســه شــونچه یخشــی 
بۉله دی، تېکشــیروولریگه قره گنده اۉپکه لریده بیــر آز معما تاپیلگن، اگرده 

تېزلیکده دوالنمه گنده....
ـ درست داکتر صاحب، تۉغری ایته سیز.

بو گپنی اېشیتیش بیلن آته نینگ سیماسی بوتکول اۉزگره دی حتی اونینگ 
بوغدای رنگلی یوزی قاره یب کېته دی. نعیــم اونینگ کتّه اۉغلی دیر. حتی 

اونینگ اوزاق اوخله شینی هم چیده آلمه یدی!

داکترلــر نعیم بســتر قیلیــب قتّیق و جدی مراقبت آســتیگه آلیشــنی 
ایســته یدیلر. اۉغلینی یالغیز قۉییشنی ایستمه یدیگن آته، قیغولی بیر حالتده 

دېدی:
ـ داکتر صاحب! مېنی هم باله م بیلن بیرگه بستر اېتینگ.

ـ بۉلمه یدی دگروال صاحب، بو جوده یامان یوقمه کسللیک و نعیم بیلن 
بیرگه بستر بۉلیش سیز اوچون اصلا ممکن اېمس دیر.

ـ آته، داکتر صاحب درست ایته دیلر، اۉزینگیزنینگ یوره ک کسللیگینگیز 
بار و کرونا اېسه سیز اوچون جوده خوفلی دیر.

ـ آته ســی نینگ اۉغلی، مېن سېندن زیاد اېمس من، سېن یالغیز بو یېرده 
قالسنگ مېن اصلا چیده آلمه یمن.#کاشف 1

ـ آته، نېگه اۉزینگیزنی بای بېرگن ســیز، مېن اۉزیمدن کۉره ســیزنینگ 
تشویشینگیزده من.

ـ بچیم، بو سېنی کســللیگینگنی تاثیر بۉلیشی ممکن، مییه م چیقه لیب 
آغریدی حیاتیمده بونده ی یامان باش آغریق بۉلمه گن اېدیم.

ـ داکتــر صاحب! داکتر صاحب! آته منی هم معاینه قیلینگ، وضعیتلری 
یخشی کۉرینمه یدی.

ـ داکتــر صاحب، مېن نینــگ کۉکره گیمده گی قفســده آغیر درد حس 
اېته من.

آته  اۉزینــی قتّیق باش آغریغــی و کۉکره گیده آغریق حس قیلیشــینی 
ایتگنده، داکترلر اونی معاینه قیلیشــگه اولگوره دیلر و معاینه دن سۉنگ، او 
هم کوید 1۹ کســللیگیگه یولیققنلیگی انیقلنــه دی، دگروالنی هم اۉغلی 

نینگ یانیده بستر اېته دیلر.
یوره ک کســللیگی بارلیگی اوچون اېرته ســی دگــروال نینگ وضعیتی 

یامانلشه دی، اوشبو وایروس بونینگ اوچون کۉپراق خوفلی دیر.
اېندی گلالی نینگ قیغوسی اۉزی نینگ اوجیگه یېتگن، او اۉغلی اوچون 
کۉپ تشویشده. داکترلرگه کۉره، کرونا اونینگ اۉپکه سینی تکه تکه قیلگن و 

گلالی نینگ اۉغلیگه خداوند دن شفا سۉره ش بۉلک چاره سی یۉق.
گلالی چوقور خورســیندی، اېری و اۉغلی بســتر قیلینگن اتاقده قدم 
اوریب ایلنه دی، اوستیده گی کییمی جانیگه کتّه بۉلیب قالگن و بېلی نینگ 
دامنی ایلنه دی. او جوده آغیر وزنلــی کوچلی عیال اېدی، لېکن بو کېچه و 
کوندوز اویقو و نانی حرام بۉلگن و حتی نېچه کونلردن بېری اۉزینی آینه ده 

کۉرمه گنلیگینی اېسله دی.
گلالــی نینگ بیر ایاغی اویده و بیر ایاغی اېســه شــفاخانه ده. هر کون 
اېرته لب کوکتده پیشــیریلگن شــوربه، میوه، لیمو و زنجبیل تشلنگن چای 
آلیب شفاخانه گه جۉنه دی، ایســیق آوقتلر اینیقسه لیمو و زنجبیللیک چای 

کرونا کسللیگی اوچون کۉپ فایده سی بار اېکنینی آدملردن اېشیتگن.
هیجان و خورســندچیلیکدن تیتره گن اۉســپیرین جــلال نینگ آوازی 
گلالی گه قووانچ کېلتیره دی. اۉغلی، ســیلونینگ یقینیده قیســی بیر کیشی 
کلینــک آچگن اېمیش او کیشــی داکتــر بۉلمس لیگیگه قرمــه ی، کرونا 

واکسینینی توزه تگن دېب ایته دیلر دېب آنه سیگه مژده بېردی.
ـ آنه، بیر کیشــیدن اېمس، بو گپنی نېچه کیشــیدن اېشــیتدیم. حکیم 

الکوزی آدملرگه کرونا دواسینی مفت و تېکین بېریب تداوی قیلر اېمیش.
ـ بیلمه یمــن اۉغلیــم، بیلمه دیم بــو حکیم الکوزی نینگ تداوســیگه 

ایشانیب بۉله می بۉلمه یمی؟
ـ قۉشنیمیزنینگ اۉغلی رشاد آدملر چومالیدیک معاینه خانه سی نینگ 
قرشیسیده ییغیله دیلر دیدی. اېرته دن آقشــامگچه اونینگ معاینه خانه سیده 

کرونا دواسی کوترمیش آدملر.
ـ جلال اۉغلیم، خی اونده ی، او کیشی نینگ بیرار حکمتی بۉلسه دېمن. 
کېل خدا مهربان. شــو دوا ســبب بۉلیب اکه نگ و آته نگ بخیر ساغه لیب 
کېتسه لر کاشکی. اینیقسه نعیم اوچون یوره گی کۉپ قان بۉله دی، اۉپکه لری 

عیبی بۉلیبدی دېب اېشیتگندن بېری نی کېچه نی بیله من نی کوندوزنی.
گلالی یوم – یوم ییغله دی و جلال اېســه آنه ســی نینگ کۉز یاشــلرینی 
اریتر اېکن، قنده ی هم بۉلسه حکیم الکوزی قطره سیدن تاپیب کېلتیریشدن 

ایشانچ بېره دی.
آنه  بو خبرنی اېشــیتگنیدن جــوده  هیجانلنگن، او درحال تکســی گه 
اۉتیره دی و جلال بیلن الکوزی تخلصی بۉلگن قندهارلیک نینگ کلینیکی 

گه باره دی.
او یېرگه باریشی بیلن آدملر گوجوملیگینی کۉریب عجبلنه دی. اېرته لب 
کیچقورن خفتنگچه هــم کوته دیلر بولرگه نوبت کېلمــه دی. دوباره اویگه 

قیتیب کېلیشگه مجبور بۉله دیلر. اېرته لب ملا آذان ینه بارماقچی بۉله دیلر.
ـ بچیم، هنوز تانگ آته گن، مېن و ســېن بیرینچی کیشی میز که بو یېرگه 

کېلدیک.
ـ آنه، مېن منه شــو یېردن کۉره یپمن که آدملــر نیچه قطار بۉلیب معاینه 

خانه نینگ آلدیده تورگنلر.
ـ هه، وله، آدملر کېچه نی شو یېرده اۉتکزگنگه اۉخشه یدلر.

هنــوز هم هوا قرانغــو آنه – اۉغیــل اۉزلرینی محلگه یېتکــزه دی. بولر 
محلگه بېرینچی کېلگن آدملــر اېمس اېکنیدن ینه عجبلنه دیلر. آدملرنینگ 
گپیدن شونده ی پیقه یدلرکه اولر کېچه نی هم الکوزی نینگ معاینه خانه سی 

آرقه سیده اۉتکزگنگه اۉخشه یدلر.

مشتریلر آره سیده اولر نینگ اۉنگ قۉلی قۉشنی دوکتور حمیدنی کۉرگن 
جلال جوده  حیران قاله دی:

ـ هو هو، اگر خطا قیلمه گن بۉلسم داکتر حمید هم شو یېرده!
ـ بچیم، داکترلر بو گپلرگه ایشــانمه ی، قیشی باشقه بیر کیشینی کۉرگن 

سن.
ـ یۉق آنه، اۉزی دیر.

ـ خــی بچیم، اونده حکیــم بېره دگن قطره نینگ حتمن فایده ســی بار، 
حکیم الکوزی کرونانی دواله شیگه حالی ایشانچیم کامل بۉلدی.

جلال هم دوکتور حمید نینگ اوستیدن کوله دی، هم اۉزینی قانیقتیره دی 
و کرونــا کســللیگینی دوالشــده فایده لنگن الکوزی نینگ تامچیســی گه 
ایشــانه دی و یوره گیده امیدوارلیک اویغانه دی، احتمال اکه ســی و آته سی 

نینگ نجاتی هم شو سِحرلی و معجزه یی قطره گه باغلیق بۉلسه.
کرونا ویروس افغانســتانده کېنگ کۉلمده ترقلگن بیر پیتده، بیر طبیب 
تامانیدن بو کســللیک نینگ دواسی توزه تیلیشی ایریم جنجاللرگه هم سبب 

بۉلدی.
یکشنبه کونی )۳1 می ۲0۲0( ساغلیقنی سقلش وزیرلیگی اۉتگن ۲4

ساعت ایچیده ینگیدن ۶۸0 مورد کرونا کسللیگی انیقلنگنی باره سیده خبر 
بېردی.

شــونده ی بیر وضعیتده حکیم الکوزی بو کســللیک نینگ دراوســینی 
توزه تگنــی و بــو داری بیلن بیر قنچــه آدملرنی دواله گنینــی ادعا قیله دی. 

ساغلیقنی سقلش وزیرلیگی:
اوشبو داری خلق ارا لابراتوارلر آرقه لی تېکشیریلیب تصدیقلنمه گونگچه، 

فایده لنمس لیگی کېره ک دېدی.

اوشــبو طبیب کوید ـ 1۹ کســللیگینی دوالش اوچون ایشلب چیققن 
داری ـ درمانلرینی پارلمان اعضالری یاردمیده ساغلیقنی سقلش وزیرلیگی 
نینگ رخصتی ســیز افغانســتان بۉیلب ترقه تیش نیتیــده اېکنلیگینی دعوا 

قیلماقده
هنوزگــه دنیا بۉیلیــب هیچ بیر لابراتوار کوید 1۹ واکســینی ایشــلب 
چیقاریشگه موفق بۉلمه گن. لېکن طبیب نینگ ایتیشیچه، تریاک قۉشیمچه 

اۉن بیر قسم اۉسیملیک دن توزتگن.
عادی اهالی دن تشقری اۉنلب وکیل وکابینه نینگ وزیرلری اوشبو حکیم 
نینگ کلینیکیگه باش اوریب، اۉزلری و عایله لری اعضالریگه داری آله دیلر.

مذکور حیکم تاماندین کرونا داری ســینی ایشلب چیققنلیک ادعاسی 
جنجالی حلی اۉزیگه بیر آز سیاسی توس هم آلگن دیر.

یوزلب کیشی ســاغلیقنی سقلش وزیرلیگیگه قرشــی اعتراض قیلیب 
ســبحان کلینیکی قرشییســده ییغیلیب حکیم گه فعالیــت قیلیش اوچون 
رخصت بېریلیشینی سۉر ه گنلر. شونده ی بیر شرایطده حکیم الکوزی نینگ 
افغانستان سابق جمهور رئیسی حامد کرزی بیلن اوچره شیشی هم بحثلرگه 

ایلنگن.
قندهار خلقی نینگ نماینده لر مجلســیده گی اعضاســی ســید حمد 
سیلاب حقیقت معلوم بۉلیشــی اوچون حکومت دن حکیم الکوزی نینگ 

داری سی تېز اره ده لابراتوار قیلینیشینی ایسته یدی.
بوندن آلدین، قندهار ولایتی کینگش باشلیغی سیدجان خاکریزوال هم 
بیر ییغیلیش ده حکیم الکــوزی نینگ فعالیتی الدی الینگن تقدیرده، آدملر 
اوندن حمایــت بیلدیریب کوچه و بازارلرگــه چیقه دیلر دیب تهدید قیلگن 
اېدی. قندهارلیــک مذکور ایکّی نماینده حکیم الکوزی هنوزگچه مینگلب 

کیشینی دواله گنینی ادعا قیله دیلر.
افغاســتان دن تشــقریده گی داکترلر جمله دن  آلمان نینــگ هایدلبرگ 
شهریده گی شــفاخانه نینگ متخصصی داکتر سمیر بیات، جرمنی و هالند 
ایچکی کســللیکلر بوییچه داکترلر بیرلشمه سی اعضاسی اسدالله ژرفبین 
هم کابلده بیر حکیم نینگ دواسینی قۉلکه کېتلتیریش اوچون اۉنلب کیشی 
نینــگ بیر یېره ییغیلگنیدن جــدی خواطر بیلدیرگنلــر. داکتر ژرفبین نینگ 

سوزلریگه کۉره:
ـ دنیا شونچه لیک رواجله نیشیگه قره مه ی هنوز کرونا داری سینی توزه ته 
آلمه گن، لیکن، بیر حکیم نینگ داری ســی قنده ی قیلیب سلوللرگه باریب 

کرونا کسلینی قوتقره آله دی؟
ساغلیقنی ســقلش وزیرلیگی نینگ سرپرســتی احمد جواد عثمانیگه 

کۉره:
ـ »کرونا واکســینی کشــف« قیلگن لیکنی ادعا قیلگن حکیم الکوزی 
نینگ فعالیتی توخته تیله دی، و اونینگ اۉزی هم ایچکی ایشــلر وزیرلیگی 

ارقه لی قۉلگه آلینیب عدلی و قضایی اداره لرگه تانیشتیریله دی.
شونینگ اونینگ ایتیشیچه:

ـ  اونینگ داری ـ درمانلری نینگ ثمره دارلیگی اثباتلنمه گن، اما اوشــبو 
داری گه تۉقّیز تورده گی تینچلنتیرووچی و مســت قیلووچی واســطه لردن 
فایده لنیله دی و اونی تېز ـ تېز ایشــله تیش اعتیادگه آلیب کېله دی. اوشــبو 
صحی مرکزنینگ رســمی فعالیت قیلیش حجتی بۉلمه گن و شونینگدیک 
بو مرکزده کرونانی دوالش اوچون ســاتیله دیگن واکسین نینگ ترکبی هنوز 
معلوم اېمس دیر و حکیم نینگ اۉزیده علمی حجت یوق اونده فقط یونانی 

داریلرنی توزه تیش و ایشلب چیقاریش جوازی بار.

اۉزینی یونانی طبیب دېب تانیشتیرگن حکیم الکوزی نینگ ایتیشیچه:
ـ اوشــبو واکســین طبیعــی اۉســیملیکلرنینگ عصاره لریــدن قۉلگه 
کیریتیلگن.  مېن نېچه هفته تېکشیروو و سعی و حرکت دن کېیین بو کسللیک 

اوچون واکسین تیارله دیم.
او اۉز نطقلریدن بیریده بوتون دنیاگه قرشی چیقدی و شونده ی دېدی:

ـ مېن قۉل آچیق کرونا کســللیگیگه یولیققن هر بیر کیشیگه قۉل بېره من 
و ســیزلرگه چلنج بېره من دنیا جماعه چیلیگی قۉشــیمچه کیم مېنی کرونا 
کســللیگیگه یولیقتیره آله دی، اگــر برچه لرینگیز مېنــی کروناگه مبتلا اېته 

آلسنگیز اونده مېنینگ داری ایشلب چیققنیم هم اۉرین سیز دیر.
مبارک حکیم نینگ ســۉزلری هنوز توگمه گن بیر پیتده ایستیتمه، یوتل، 
باش آغریق، نفس قیسیلیشی بۉلگن کسللر سیلیک دېک تۉده – تۉده بۉلیب 
اونینگ حضــوری بۉلگن محلگــه کېلدیلر و حکیــم الکوزیدن حمایت 

بیلدیریب، شعار بېریب دېدیلر:
ـ حکیــم! حکیم! ســېنی حمایــت قیله میز و افغانســتان نینگ نظیری 

بۉلمه گن بو مرشدگه فعالیت رخصتی بېریلسین.
دگروال نینــگ رنگی جوده قاره یگن و کۉزی نینــگ تېوره گیده گی قاره 
حلقه لر هــم قپقرا بۉلگن. گلالــی نینگ یوره گی جاییــده اېمس، اونینگ 
کۉنگلــی یمان گواهلیک بېره دی. او هم کســالت و جان اغریق احســاس 

قیله دی، باشی هم ایلنه دی و آغزی کپلنه دی. اۉزیگه دېدی:
ـ بیله من می دردیم نیمه؟ نېچــه کېچه دن بیر اوخلمه گن و کوندوزلری 
هم آواره من. بو پریشــانلیکلر ســبب بۉلگن اشــتهامنی قۉلدن بېرسم. هه 
راستی نېچه کوندن بېری اصلا درســت نان هم یېمه گنمن. ممکن فشاریم 

قویی کېلگن بۉلسه، حال سیزله نیب قالگنیم هم شوندن دیر.

جلال خوشلیک و خرســندلیکدن بقیریب یوباریب اونینگ کسللیک 
خیاللریــدن چیقره دی. اونینگ هیجاندن تاووشــی تیتره دی، آخر ـ عاقبت 
موفقیتگــه اېریشــگنلیگی و تامچینی آلگنی حقیده آنه ســیگه خوش  خبر 

بېره دی.
آنه سی قیغولی بیر آواز بیلن جلال و باشقه فرزندلری نینگ عمری اوزون 
بۉلیشی اوچون دعا قیلیب دېدی، اوشبو سحرلی تامچی بیلن اېندی آته سی 

و اکه سی کسللیگی ساغه لیب کېتسه کاشکی.
هر ایکّیسی شاشیلیب شــفاخانه تامان جۉنه یدی و شفاخانه گه باریش 
بیلن آنه ســی ســحرلی تامچینی ایکّی ته گیلاس تشــلب بیز آز سوو بیلن 

تورموش اۉرتاغی و اۉغلیگیه ایچیره دی.
اېرته سی کونی هم مینگ بیر امید بیلن آوقت و لیمو و زنجبیللیک چای 
تیارلب عزیزلری تامان جۉنه دی. اۉزی نینگ کسالتینی اېسدن چیقاره دی، 

هیچ کیمگه حالینی شرحلب بېره آلمه یدی.
اگر ماهر رسّام بۉلسه، احتمالکه دنیاده گی اېنگ قیغولی رسمنی چیزگن 

بۉلردی!
هر دقیقه ده سوو بۉله دیگن و یوره گی تامچی – تامچی بۉلیب آقه دېگن بیر 
عیال و آنه تصویری. هر بیر قره شده مینگلب تشویش و عذاب ـ عقوبتلرنی 

تۉلقینلنتیره دیگن انسان تصویری.
اېــری و اۉغلی یاتگن اتاق نینگ اېشــیگینی آچیشــی بیلــن داکترلر 
ماســک لری، قۉل قاپلری و مخصــوص کییملری بیلن بیرگه  بۉلیشــگنینی 
کــۉردی و اولر خواطرگه توشیشــدی، رنگی یوزیدن اۉچیــب کېتدی و او 
یوره گی نینگ آوازینی اېشــیتدی. اونینگ یوره گی یامان گواهلیک بېره دی و 

اونینگ باشیدن مینگته یامان فکرلر اۉته دی:

ـ  خدایا خیر! نیمه  اوچون بوتون دوکتورلر چلکشیب قالگنلر؟ سۉره ب 
کۉره من.

گلالی داکترلردن ایضاح بېریشنی سۉره دی. داکترلردن بیری ـ قلین قاره  
ساچلی، یشیل رنگده گی ییگیت و گلالی اونی او یېرده کۉپ مرته  کۉرگن، 

او دېدی:
ـ آنه، کســللرینگیزنی ساغلیق وضعیتی یخشی اېمس و بولرنی کۉپراق 

مراقبت اېتیشگه احتیاجی بار.
گلالی ییغیله گندېک قیلیب فریاد قیله دی:#کاشف ۲

ـ قنده ی ممکن بۉلمه سین، مېن بیر مینگ قیینچیلیک بیلن الکوزی نینگ 
سحرلی تامچیسینی تاپیب کېلتیریب ایچیردیم، قنده ی ممکن بۉلمه سین؟

ســاچلری ماش و برنج بۉلگن ینه  بیر داکتــر ناراضی قره گندیک بۉلیب 
کولیب دېدی:

ـ بو معجون، یلغاندن بۉلک نرسه اېمس لیگینی بیلسنگیز ایدی کاشکی.
آره دن نېچــه کون اۉتگن. اۉغلی نعیم ییگیت لیــک کوچی بیلن کرونا 
وایروسگه قرشی کوره شیب ساغه لیشــی ممکن، لېکن اېری نینگ ساغلیق 

احوالی هر کون یامانلشه دی.
گلالی، دگروال تامان قره یدی، ایکّی کوندن بېری او کۉزلرینی آچمه گن، 

کۉکسیدن ضعیفگینه خرخر تاووشی اېشیتله دی یو بس.
دگروال بیلن ییگیرمه ســکّیز ییل مشترک حیات کېچیرگنینی اېسله دی، 
بو ییللر جریانیده حیات نینگ قنچه یخشــی یامان کونلرینی تجربه قیلگن 
اېدی. اېری هر بیر ولایتگه تدبیل بۉلگنده، خاتینی هم اونینگ یانیده بۉلیب 

او بیلن سفر قیلیشگه مجبور اېدی.
لبلریدن کولگی اریگن بیر حالده، قیغولی بیر خیرگاهی قیله دی:



۶۵   کرونا داریسی نینگ کاشفی

ـ  آه، حیات بو اوزاق و عجیب بیر سفر دیر، احتمال بختلی آدملر اوچون 
اوزاق دیر. بیرگه لیکده قیلگن سفریمیز مېنیمچه جوده  قیسقه  اېدی، قیسقه !

نعیم نینگ آوازی اونی کا بوسدن چیقره دی و او کون نینگ اېنگ آغریقلی 
خبرینی اېشــیته دی. گلا لی تورموش اۉرتاغی جســدیگه عجبلنگن کۉزلر 
بیلن قره یدی و تاشــنی اېریتیب یوباره دیگن قیچقیریق بیلن یاتگن جاییگه 

ییقیلیب، هوشیدن کېته دی.



کېکسه طبیب
سِــحرگرلیک نینگ بو موســمی بۉلگن بهار اۉلیک طبیعتنی قَیته تیکله دی. 
بی بی آفتــا ب، یېتمیش ییللیک حیاتیده بو فصل و اونینگ کشــفیاتی بیلن 

یخشی تنیش.
او بوتون حیاتی دوامیده  بد خشــان نینگ باشقه  حدودلرینی کۉرمه گن 
و اوشــبو جوزگون فیض آباددن باشــقه  هېچ بیر ولایتگه سیاحت قیلمه گن 
عیال. دۉستی یاکه تنیشیدن هر گل کابل اسمینی اېشیتسه، هیجان او آرقه لی 

تۉلقینلنیب، پایتختگه باریشنی آرزو قیله دی.
قیزیغی شونده کی، او کابل ده گی دۉستلریدن حکایه ایتگنده، هنوز هم 
اونی اېلیک ییل اۉتمیشده یشــه یدی دېب اۉیله ی سیز،  چونکه  او هر دایم 
پادشاه  و شاهلیک تختی، تخت و شهزاده لر و ملکه  دورانی حقیده گپیره دی. 
او بد خشــان نینگ محلي اهالیسی کبی جوده  یاقیملی و اۉزیگه خاص بیر 
لهجه گه اېگه  و هر بیر جمله ســیدن کېین او خودّی شونده ی اۉزیگه خاص 

تلفظ بیلن “بچیم” سۉزینی تیلگه آله دی.
همه  نرســه  کۉکلمزار و ینگی بۉلگن و اولر نینگ قیشــلاغی جوزگون 

قیشــلاغی نینگ وادیلری جنتگه اۉخشــه گن بو بهار کونلریده بی بی آفتا ب 
هر کونی یشــیل میدانلر و چِنارلر آره ســیده سَــیر قیلیب، هر خیل داریوار 
اۉسیملیکلرنی تۉپله یدی. اگر کیمدیر اونی تنیمسه  و اونینگ حیاتی حقیده 
بیلمسه ، اونی یېتمیش یاشگه کیرگن دېب اۉیله مه یدی، چونکه  او حلی هم 

بلند و بۉیلی بیر عیال.
او چقّــان و اېپچیــل قۉللری بیلن اۉســیملیکلرنی ییغــه دی و هر بیر 
اۉســیملیک نینگ نبضی اونگه معلوم. اونی قیشــلاق نینگ همه  اهالیسی 
تنیــدی و “مامه آفتا ب” دېب چقیریشــه دی. ما مه آفتا ب نینگ ســاچلری 
هنوزگچه مــاش و برنج بۉلیب، کۉزلــری چوقور و اۉتکیر دیر. قیشــلاق 
نینگ اېرکک و عیاللری اونی یخشــی کۉریشه دی و اونینگ لای اویی همه  
اوچون مهمان اویی دیر. مامه و قیشــلاقده گی آدملر نینگ اکثریتی چۉپان 
بۉلیب، یونگ، قیل و باشــقه  حیوانات محصولاتلرینی ســاتیش بیلن کون 

کېچیریشه دیلر.
ما مه آفتا ب چارواچیلیکدن تشــقری دوالش  بیلن هم شــغللنه دی. او 
قیشــلاقده گی یگانه  دوالاوچی. اگر کیم دیر باشی آغریسه، اونینگ قاشیگه 
کېله دی، اگر حامله دار عیال توغماقچی بۉلسه، ینه هم مامه آفتاب بولرنینگ 

دادیگه یېته دی.
بو کون او قۉیلرینی باقماقچی بۉلگن کونلردن بیری، قۉیلرگه اۉت تشلب 
تورگن پیت، قیشلاق عیاللریدن بیری شاشــیلیب اونینگ یانیگه یوگوریب 

کېلیب دېدی:
»خیریت بۉلسین بچیم!«

»مامــه آفتو، آپه گلنار اشــتک قیلماقچی، کېلیب کۉره ی بار ســیز می 
یۉق؟«



۶۹   کېکسه طبیب

»مامه قربانیگ بۉلســین، قه یېرگه کېتردیم؟ یوگــور آلیب کېل مېن هم 
اویگه باره من.«

مامه آفتاب، قویاش سېنگری، برچه  نینگ اوستیگه بیر سانده توشه سیز و 
دواله یسیز. هیچ کیمدن، هیچ نرسه کوتمه ی سیز. شو آدملرنینگ اۉزلریدن 

کیم دیر قتیغ، کیم دیر تاووغ غله سی و کیمدیر سامان کېلتیریب بېرردی.
اما بــو کونلرده مامه نینــگ اویی جوده کۉپ بیرو بــار بۉلیب قالگن.  
قیشــلاق نینگ هر بیر چېکه حدودیدن عیال اېرکک، یاش و قری دواله نیش 
اوچون مامه نینگ قاشــیگه کېله دیلر. چونکه جوزگون قیشلاغی شهر، بازار 
و صحی مرکزلردن کۉپ ییراقده جایلشــگن، آدملر آسانلیک بیلن اۉزینی 
کلینیک و شــفاخانه گه یېتکزه آلمه یدلر. کلینیک و شفاخانه لری مامه آفتاب 

نینگ سخاوتلی و غریبانه اویی دیر.
بو کېچه و کوندوز مامه نینگ کسللری شو قدر کۉپه یگن که او هیچ بیر 
وقت بونی تجربه قیلمه گن. مامه اېرته وقت داری ـ یو اۉسیملیکلرنی تېریش 
اوچون مجبور اېدی، کونلردن بیرده قیشلاق نینگ ملاسی ملا سهراب اونی 

اېرته لب وقت دَله اوستیده کۉردی:
»مامه، او مامه، اېرته لب تانگ ده بو یېرده نیمه قیله سیز؟«

»سلام ملا اکه، نیمه قیلردیم مینه رزدسرک، کاسنی، زیره و زوف تېریب 
توریبمن.«

»بو کونلرده بیروبارینگیز جوده کۉپ بۉلگندیک کۉرینه دی، مامه!«
»جی جی بچســم، نیمه قیلــه ی، بوتون حیاتیمده بونچه  کســللیک و 

بیمارلیکنی کۉرمه گن اېدیم.»
»تۉغری ایته ســیز مامــه، اولا اۉزیمیزنینگ اوییمیزده گیلر برچه ســی 
ایســتیتمه و تاماغ آغریق بۉلگن، کېچه مرادنینگ آنه سی نینگ شونده ی بیر 

ایستیتمه سی بار اېدیکه سۉرمنگ.«
»کاشکی بیر مونچه کاســنینی قینه تیب سووینی ایچیریب و میده سینی 

هم پشانه سیزگه قۉیسنگیز اېدی.«
مامه آفتاب نینگ کســللری کون ـ ســاین کۉپه یب کېته یپتی. اېندی او 
ایکّی ته قیزینی هم یاردمگه چقیرگن. قیزلر داریوار اۉســیملیکلرنی تېریش 
و داری تیارلشــده کمک قیله دیلر. اېرته لب او و قیزلری اوی نینگ یانیده گی 
دله لرگه و تېپه لیکلرگه باریب، بنفشــه ، بلوکلر، کاســنی، زردسره ک و باشقه  
کۉپلب اۉســیملیکلرنی فقط اۉزی و قیزلری تَنیب تېریب ییغیشرردی. هر 
کونی ســیز اولر نینگ حویلیســیدن آغیر تاش نینــگ آوازی و تورلی خیل 
داری ـ درمانلرنی ایشقه لشــنی اېشــیتردینگیز. بیر کونی آی خانم و ظریف 

ماه، قیزلری شبهه لی بۉلدیلر:
»مامه، یېلکه میز توشدیکه، بیلمه یمیز بو آدملرگه نیمه بۉلگن، برچه سی 

باش آغریق و ریزشدن نالیدیلر؟«
»آی خانم قیزیم، تۉغریســی مېــن اۉزیم هم حیــران قالگنمن. بوتون 

حیاتیمده بونچه کیشی آلدیمگه کېلمسدی.«
»مامه، آی خانم درســت ایته دی جوده زېریکدیک، نی قۉل قالدی نی 
یېلکه. بوگون بیزله هم اونچه یخشی اېمس میز، باشیم زیر – زیر آغریدی.«

»دردینگ تاغ و تاشلرده بۉلسین قیزیم ظریف ماه، تور اویگه بار، حاضر 
قینتمه آلیب کېله من، خیر بیلن گل دېک ساغه لیب کېته سین.«

مامه آفتــاب هم بو کونلرده بیر آز زېریککــن کۉرینه دی و کۉزی نینگ 
آســتلریده قره حلقه کوزه تیله دی؛ او کوچلــی و اۉکتم عیال بۉلگنی اوچون 
اونچه شــکایت قیلمسدی کۉپراق آدملرگه یېتیشــلردی. بونگه قره مه ی بیر 
آز وطنی بوغداینی اوغیرگه تشــلب ینچدی، ســۉنگره اونی دلده پیشیریب 

ایچیگه شلغم، زرجمه، نخود، لوبیا و رزدچوبه هم تشله دی.
»آی خانم! باریب آپه نگنی هیقیر یرمه تیارلندی.«

»مامه، منه مېن آپه م بیلن کېلدیم.«
»بو یرمه  نینگ عجیب تاتلی هیدی بار.«

»آی خانم، مېن نیمه اوچون خی ایسینی بیلمه یمن.»
»ظریف ماه قیزیم، بورنینگ بوتگن دیر، بۉلمســه رزدچوبه و ســیرداغ 

آدمنی اشتهاسینی آچه دی.«
»یۉق مامه بورونیم بند اېمس، اېرته لب هم شــورچای نینگ مزه سینی 

هیچ بیلمه دیم.«
ما مه آفتا ب، قیزی هم  قیشــلاق اهالیسی ایته یاتگن کرونا کسللیگیگه 
چه لینگنینــی انگله دی. او قیزیگه هم قینتمه تیارلردی، اوزی و آی خانم هم 
بو قینتمه دن ایچدیلر. بعضن اچیق – چوچوک ماشــابه پیشیرردی و بعضن 
هم ایچیگه المه و قوروق بهی تشــلنگن شُله پیشــیرییدی. بو آوقتلر کرونا 
کسللیگی اوچون کۉپ فایده لی اېکنینی بیلگن دیر و بو آوقت آدملرگه کوچ 

و قوت بغیشله یدی.#درمانگر 1
جوزگون قیشلاغی ملاسی، ملا سهراب نینگ هم احوالی یخشی اېمس. 
بوتون عایله سی کســل بۉلگنلر. اینیسقه خاتینی نین ساغلیق احوالی جوده 
یامان اېدی، او یخشــی نفس هم آلالمســدی. بیر کون اېرته لب او خاتینی 

اېشککه میندیریب مامه آفتاب اوییگه آلیب کېلدی:
»اکه ملا، باشقه آدملردن گله یۉق، سیز قنده ی قۉیدینگیز خاتینینگیزنی 

بونده ی بیر وضعیتگه کېلگندن سۉنگ آلیب کېلسنگیز؟
»مامه، قۉلیمدن کېلگونچه اولگوردیم، یخشی بۉله دی دېب اۉیله دیم، 

لېکن کون – سایین وضعیتی یامانلشدی.«

»شاشیلمنگ ملا اکه، توکل بخدا حلی مېن اونینگ چاره سینی قیله من، 
گلدېک ساغه لیب کېته دی.«

»مامــه، بو خدا کۉرســتمه گیر کرونا جوده بیر یامان کســللیک اېکن، 
تۉغریســی مېنی جوده هم قۉرقیتگن، جوده کــۉپ قۉرقمه من، باله لرنینگ 

آنه سیگه بیر نرسه بۉلمه سین.«
»اکه! تۉغری ایته ســیز بو جوده یامان بیر کسللیک دیر، لېکن خدا پاشا، 

سیزهم یوره ک تشلمنگ.»
»مامه، بوتون حیاتیمده بونده ی کســللیکنی کۉرمه گنمن، بو کسللیک 

بوتون دنیا آدملرینی آلگن دېب اېشیتدیم و بوتون مملکتگه کېلگن.»
»مېن قیشلاق نینگ آقســقاللی من، سابقلرده هم بیرار یوقمه کسللیک 
تاپیلردی. بیر مرته وبا کســللیگی کېلگنی اېســیمده دیــر، آدملرنی قتلینی 

چیقرگن اېدی، بونده ینی کۉرمه گن اېدیم.»
»حالی خــدادن بۉله می اۉزینگــدن بۉله می باله لریم نینگ آنه ســینی 
غمینی یېی، خدا نا خواســته او ســیز برچه میزنی سوو آلیب کېته دی آواره و 

بیچاره بۉله میز.»
»توکل بخدا، قۉلیمدن کېلگونچه حرکت قیله من اکه جان!«

مامه آفتاب و قیزی بیرگه له شــیب ملحه ملاســی نینگ کســل خاتینی 
دوالشــگه باشله دیلر. کېچه و کوندوز دېمه ی نوبت بیلن کسل خاتین نینگ 

باشی اوستیده اۉلتیریب اونی مراقبت اېتردیلر.
مامه، سووگه سرکه تشــلب و رومال بیلن کسل نینگ پیشانه سی، قولی 
و ایاغــی نینگ کفیگه باســردی. تورلــی ترکیبلردن اونگــه قینتمه تیارلب 

ایچیرردی:
»مامه، منه شکر ســرکه نینگ تربندی فایده قیلگن ملا صاحب خاتینی 

نینگ ایستیتمه سی بیر آز توشگن.«
»هه بچیم بو هم فایده قیلدی و کاســنی ســووی هم، باشقه جمبیلکام 

چای بخاری هم کۉپ فایده قیلدی و نفس قیسیلشی هم یخشی دیر.«
»بنفشه و زوفام گلی نینگ قینه تیلگنی هم کۉپ فایده قیلدی مامه!«

»بچیم، بو اۉســیملیکلرنینگ برچه ســیده حکمت بــار، خداوند هیچ 
بیرینی فایده سیز یره تمه گن.»

»مامه، انه قره نگ ملا صاحب نینگ خاتینی اۉرنیدن توریب بیر نرســه 
دېیپتی.«

اولــر ملا ســهرا ب خاتینــی نینــگ غمخۉرلیگی و قیغوســی اوچون 
منّتدارچیلیک قیلیشــی نینگ ضعیف آوازینی اېشیتدیلر. اوشبو عایله  نینگ 
دواله شی و اعتباری نتیجه سیده فقط بو عایله دوالنمه گن، بلکه  اولرگه اوزاق 

و یقین عایله لر نینگ کۉپلری کېلیب، دوالنیشگن.
هنوز هم آیلر اۉتیشیگه قره مه ی، کرونا کسللیگی آدملرنی قینب تورگن. 
بهــار اۉزی نینگ کۉکلمی و گۉزه لیگیگه قره مســدن جوزگون قیشــلاغی 
آدملــری نینگ کۉزیگه، تیکاندن بۉلک نرســه اېمس حلی هم. قیشــلاق 
نینگ اېســکی حال و هواســی یۉق. آدملر بیر ـ بیراویدن قۉرقیب، اوزاقله 
شردیلر. مهربانلیک و ایلیقلیک شفقتســیزلیک، مصافه  و ساووقلیک بیلن 
المشتیریلگن اېدی. بونده ی شــرایطیده ما مه آفتا ب نینگ اویی اېشیکلری 
حلــی هم آدملر یوزیگــه  آچیق اېــدی و او وقتی ـ وقتی بیلن کســللرنی 

دواله دی:
»مامه، خداوند سیزنی نجات فرشته سی شکلده سیزنی بیچاره قلیمیزگه 

یوبارگن اېکن.«
»بچیم، شفا بېرووچی شو بیز و سیزلرنینگ خداییمیز دیر، مېن فقط بیر 

وسیله من.«
»شکر خدا ســیز بارســیز مامه آفتاب، بو یېرده نی شفاخانه بار نی هم 

داکتر، اگه سیز بۉلمه سنگیز بو کرونا همه میزنی اۉلدیرردی.«
»قیغورمه بچیم، خدا بخیر بو بلانی کۉتره دی.«

مامه آفتــاب، آدملرنینــگ کۉپچیلیگینــی جوزگون نینــگ داری ـ یو 
اۉســیملیکلری بیلن تانیشــتیره آلدی، اولرگه قنده ی قیلیب داری تیارلشنی 
اۉرگتدی، او خیرخواه بیر عیال اېدی. او اۉز تجربه سینی کېیینگی اولادلرگه 
شــریک قیلشــنی ایســتردی، اۉزی بو دنیادن اۉتگنده هم، باشقه لر اوشبو 
اۉسیملیکلردن داری توزه آلیشلرینی خواهلردی، بو دنیانی ترک اېتگچ هم، 

او قیشلاق آدملریگه یاردم بېرگن بۉلیشینی ایستردی.
اېندی بو قیشــلاق نینگ اۉتلری و داریوار اۉسیملیکلری نینگ نبضینی  
بیله دیگن و تورلی خیل کسللیکلرگه دوا تیارله یدیگن اېرککلر و عیاللر کۉپ 

اېدی.
بهــار اۉتدی و یاز نینگ ایسّــیق کونلری کېلدی. جوزگون قیشــلاغی 
تیکلنیب، آدملر چاروا و دهقانچیلیک بیلن شغللنه باشله دیلر. استه ـ سېکین 
کرونا کســللیگی دهشتلی واقعه گه ایلندی و آدملر اۉشه  کسللیک و عذاب 

کونلرینی قۉرقوو بیلن اېسله دیلر.#درمانگر ۲
اوشــبو حکایه لرده امیدوار و الهام بېرووچی نرسه  ما مه آفتا ب و اونینگ 
جوزگون قیشــلاغی اهالیســینی قوتقریش اوچون صمیمیلیگی و پاک نیتی 

اېدی.
آدملر اۉز محصولاتلریدن مامه آفتاب اوییگه کېلتیرردیلر، حقیقتاًهم او 
قویاش دېک برچه  نینگ اوســتیگه بیر سانده توشردی، اۉزلری نینگ محلي 

محصولاتلریدن ساوغه لر آلیب کېلیب، اونگه مِهر و محبت کۉرسه تدیلر.

قیشلاق نینگ ســاووق تانگلری بو مهربان و محنت سېور کمپیر نینگ 
ســیماینی و بــو محله  نینگ ما مه آفتــا ب نامی بیلن مشــهور بۉلگن برچه  
اۉسیملیک و بته لرینی دایما یادده توته  ر اېدی. محله  باله لری اونگه قۉشیب 
بیت توزه تگنلر، اولر مامه آفتابنی کۉرگنلریده هر دایم شــونده ی خیرگاهی 

قیلردیلر:
جوزگون نینگ نیمه سی بار؟

مامه آفتابی بار
جوزگون نینگ نیمه سی بار؟

داریوار اۉسیملیگی بار
های مامه آفتاب
های مامه آفتاب!





آق چاپان کییگنلر
بو ییل قیش، ســاووق هوا و موسیمی کسللیکلر بیلن بیرگه اېرته راق کېلدی. 
شــونده ی قیلیب، کوزنینگ باشلنیشــی قیش نینگ باشــیگه اۉخشه یدی. 
فقط شــونچه که حلی قار یاغمه گــن. بوویم، آدملر کوزدن اۉتســه، قیش 
نینگ چله ســیدن هم چیقه دی دېب ایتردی. اونینگ مقصدی کوزده کسل 
بۉلمه ســنگ، قیش ده هم کســل بۉلمه یســن دېییش اېدی. اما داکتر عمر 
بونده ی اېمس اېدی. اۉزینی یخشی حس قیلمسدی.  ریزش و تماغ آغریق 

تَنیگه کیریب آلگن اېدی.
اۉتکزیشــیمیز رېجه لشتیریلگن.  بیر کنفرانسنی  اونینگ همکارلیگیده 
حالانکه یونگدن توزه تیلگن قلپاق باشیده و آغزیده هم ماسک تَقیلگن. میز 
یقینیگه کېلیب قاغذلرنی مېنگه بیرمه بیر کۉرسته دی. رنگی اوچگن و بۉیی 

هم بیر آز بوکیلگن کۉرینه دی. اونینگ قوروق – قوروق یوتلی هم بار.
کولیمسیره ب اونگه ایته من:

»داکتر صاحب، کرونا بۉلمه گن بۉلینگ؟«
»کرونا نیمه، مېنینگ حساسیتیم بار، بعضن شونده ی قتّیق اوشله یدی. 

احتمال موسیمی کسللیکلردن بۉلسه.«
بو ســوالیمنی یاقتیرمه گنینی حس قیله من. کۉک کۉزلرینی بیر قیسقراق 

قیلیب اچّیغی کېلگندیک قیلیب ایته دی:
»مېــن داکترمن و کســللیگیم هــوا ســاووقلیگیدن کېلیــب چیققن 

حسایت دنلیگنی هم بیله من.«
نېچه آیلردن بېری کوید 1۹ کسللیگی حقیده گی بعضی بېلگیلر باره سیده 
اجتماعی ترماقلــرده اۉقیمیز. بعضی بیر همکارلریمیزهم بو کســللیککه 
یولیققنلیگی حقیده اېشــیتگن میز. داکتر عمرنینگ گپلریگه شــبهه لنه من. 
بو تۉغریده گی شــک و شبهه م نی اۉشــه کونی همکارلریم نینگ بیری بیلن 

اۉرته گه قۉیدیم. او هم گپلریمنی تصدیقلیب، هزللشیب دېدی:
»بیلمه دیــم داکترلــر نېگه بونــده ی اۉیله یدیلرکه، گویــا اولرنی کرونا 

آلمه یدی؟«
کونلر کروناگه تېگیشــلی ینگیلیکلر بیلن باشــلنه دی و اېنگ آغریغی 
شونده که بو کسللیک نینگ بیرینچی قربانلری ایچیده ایریم داکترلر بارلیگی 
هم کوزه تیله دی. کون اۉتیشی بیلن پریشانلیگیمیز اوج آله دی. اۉیله یمنکی، 
برچه  داکترلر؛ دوکتر عمر بې پروالیــک قیلگنی کبی کرونا اولرگه هم ضرر 

یېتکزمه یدی دېب اۉیله یدیلر.
کېچه، سېنگلیم رویا قۉنغیراق قیله دی، اویاق بو یاقدن گپیرگندن کېیین 
ینه هم قۉشــمه تشویشــلریمیزنی اېســله یمیز. اونینگ هم آوازیده خواطر 

تۉلیقینله نیب تورگن:
»رویاجان، نېگه سېسینگ بیر قسم آلینگن؟«

»بیلمه دیم، اې بو کرونایی کونلر فکریمیزنی بوزیب تشله گن.«
»خیری بۉلسین سېنگیل جان، خداوند بخیر اۉتکزسین.«

»امممممممم راستی خبر بۉلدینگ؟«
»نیمه دن؟«

»بیزلرنینگ سرکیمیز آخریده معاینه خانه سی بۉلگن تیش داکتری.«
»یۉق، اونگه نیمه بۉلگن؟«

»اونی هم کرونا آلگن اېدی، وفات قیلدی.«
»وی، بېچاره قنچه یاش اېدی.«#سفیدپوشان 1

کرونا ویروســگه چلینگن داکترلرنی عالمدن اۉتیشــی اهالی آره سیده 
جدی تشویش گه سبب بۉلگن اېدی.

کېچه ســی عاموی اخبــارات واســطه لریده ترقه تیله یاتگــن خبرلر و 
اجتماعي ترماقلرده گی میش ـ میشــلر اوشــبو روحي ناتینچلیکنی ینه  ـ ده 
کوچه یتیرماقده. حقیقت هم شــوکه هنوز انیق حسابات معلوم اېمس و منه 
شو اېســه آدملرنی کۉپراق تشویشگه تشــله گن. تیلفونیمنی قۉلیمگه آلیب 

فیس بوک صحفه سیگه کیره من:
»کابل ده باله لر ساغلیغی بۉییچه ایندرا گاندی شفاخانه سی نینگ جراح 
داکتری، داکتر اقبال عمری کرونا ویروس گه یولیققنلیگی نتیجه سیده وفات 

قیلگن.«
قوییــده مېنگه پــارلاق کۉزلری بیلــن تیکیلیب تورگــن ییگیت نینگ 
صور تــی کېلتیریلگن. مېن صفحه نی اۉتکزه من. گۉیــا مرحوم داکتر نینگ 
نافذ کۉزلریدن پزهیز قیله من. او، ســاغلیق بۉییچه چاره – تدبیرلرنی نظرده 
توتمه گنینی ییراق بیله من، لېکن شــونگه  قره مه ی کسللر بیلن یقین  علاقه ده 

بۉلیب اولرنی دوالشگه مجبور اېدی.
اما، بعضیده اوشــبو داکترلر نینگ بعضیلری اۉزلری نینگ شــخصي 
کلینیکلریگه مراجعت قیلمســلیکلری حقیده خبرلرنی اېشــیته من. حیات 

قۉرقــووی اولرنینگ ایشــیگه تۉســقینلیک قیلــه دی، اما بو آره ده باشــقه  
ینگیلیکلر بۉلیمی مېــن اوچون جوده  قیزیق و حتــا حیرتلنرلی دیر. ایریم 
مسلکی داکترلر افغانستان دن تشقریدن کوید1۹ کسللریگه کۉنگیللی یاردم 
بېریش مقصدیده افغانســتانگه کېلیب، کرونا ویروس کسللرینی انیقلشده 
ساغلیقنی ســقلش وزیرلیگیگه همکارلیک قیله دیلر. کېچه مېن و سېنگلیم 

رویا ینه تیلفونده گپلشه میز.
»رویاجان، حلــی هم پیاز و کچالونی بیر کف یوویب ســۉنگ اویگه 

آلیب باره سن می؟«
»ههههه اېنگ آپه جان، جمشــید ســودانی آلیب کېلیشــی بیلن، همه 

سودالرنی قطی نینگ سوویده یووه من.«
»ههههه حتا لوبیا و نخوتنی هم؟«

»یۉق اې، لیکن برچه پاکت و خلته لرنی تازه له گندن سۉنگ کۉتره من.«
»ههههههــه خدا اورگیر بــو کرونا، همه میزنینگ ایــش و کوچیمیزنی 

کۉپه یتیردی.«
»امممممم بونگه  قره مه ی هم قۉللریمنی حساســیتی بار اېدی، حالی 

جوده کۉپ حساس بۉلگن قۉللریم نینگ تېریسی پست تشله گن.«
»تۉغریســینی ایتســم ســېنگلی جان، مېنینگ قۉللریمنــی هم بندی 

باله لرنینگ قۉلیدېک، قتّیق بۉلیب یاریلیب – یاریلیب کېتیبدی.«
»هر دقیقه یوویش اوچون مجبور میز.«

»هههههههههه جان شیرین – ده.«
»هه راســتی اۉتگن کونی بیر خبر اېشــیتدیم، نېچه تــه داکتر خارج دن 
کېلگن اولر کرونا کسللری ساغه لیشی اوچون داکترلر و آدملرگه یاردم بېرر 

میش.«

» مېن هم شــو خبرنی اۉقیدیم. داکتر عزیز روحانی بریتانیادن ننگرهار 
ولایتیگــه بارگن و داکتر ســیف الرحمن هــم افغانســتانگه کېلگن و اولر 

افغانستانلیکلرگه کمک قیلماقچی.«
»ولا آدم قووانه دی.«

»هه، هنوز انسانیت اۉلمه گن دیر.«
تۉستدن دنیا باشقه  توس آلگن. شهر و بازارده دوست و آشنانی قیینلیک 
بیلــن تانیش ممکن.  یاش و قری، اېرکک و عیال نینگ یوزی ماســک بیلن 
یاپیلگن دیر. ماســکلر و یوویــش مواد لری نینگ نرخی هر کونی آشــیب 
بارماقده. همه  نینگ دهشــتینی آدملر نینگ کۉزلریده یقّال کۉریش ممکن. 
عایله لر اۉرته سیده باریش کېلیش جوده  کمه یگن و مهمانلر نینگ کېلیشینی 

هېچ کیم یاقیتیرمه یدی. مهمانلر شو وقت عزاریل بیلن تېنگ بۉلگن.
اما میش ـ میش مېنینگ روحیمنی کوچه یتیردی:

»مېــن +ORH گروهیگــه کیره من و کرونــا مېن تامان کېلســه قناتی 
کۉیه دی.«

تۉغریسی بو میش – میشگه ایشــاندیم. قیسی بیر تحقیق ده +ORH قان 
گروهیده بۉلگن آدملرگه کرونا کسللیگی تأثیر اېتمسلیگینی اۉقیدیم. اوشبو 
معلومات اېندی مېنی باشقه  همکســبلریم و اطرافیمده گی آدملر سینگری 
خواطرگه ســالمه دی. اوشبو موضوعنی باشــقه بیر واقعه هم کوچه یتیردی. 
برچه همکارلریم کرونا بۉلیشــیگه قره مه ی، لېکــن مېن بیر معجره اوله راق 
ساغ قالدیم. اما میش ـ میشلر و یامان خبرلرتۉله  بۉلگن محیطده کیم اوزاق 
وقت تشویشلنه آلمه یدی. سیز خوش بۉلیشنی و ساغلیغینگیز اوچون منّتدار 
بۉلیشــنی خواهله  گنینگیز بیلن، ســیز ینه  قلبینگیزنی بوزه دیگن خبرلرنی 
اېشیته ســیز. همکالریمدن بیری، یاش وچقچقی باله ، عادتده گی طبیعتیگه 

قرشی افسوس بیلن شونده ی دېیدی:
»داکتر آریوبی کرونانی اۉزی بیلن اوییگه هم آلیب بارگن.«

»آریوبی، او کیم؟«
»بوگون وفات قیلگن داکتر.«

»اف اف، ینه بیر داکترنی قۉلدن بېردیک.«
»بیر کون آلدین کرونا آلگن سېنگلیســی وفــات قیلگن اېدی و بوگون 

اۉزی وفات قیلیبدی.«
»وای!«

اونینگ اوکه سی کمال اریوبی نینگ ایتیشیچه، بیز اونگه نیمه  قیلیشیمیز 
کېره کلیگینی ایتگن اېدیک، احوال یامــان اۉز اویینگیزده تینچ اۉتیر، لېکن 
او قبــول قیلمه دی و کســللری آلدیگه بــاردی. ایکّــی ـ اوچ کوند ن کېین 

اوییمیزده گی احوال یامانلشدی.
»قنده ی بختسیزلیک، اگر او بونی سېزگن بۉلسه!«

»اکه ســی هم حاضر کابل نینگ شــفاخانه لریدن بیریده یاتقیزیلگن. 
اوچ ایناغه ســی هم اویده قرنتین قیلینگنلر و بیر قیزی هم کرونا آلگن دېب 

ایته دیلر.«
»اۉزی داکتــر بۉلگــن یوســف آریوبی، قنــده ی بو کســللیک نینگ 

علامه لرینی انگلمه گن؟«
»جیینی نینگ ایتیشیچه، برچه سی اویده کسل بۉلگنلر، لېکن اولرنینگ 

تست تنیجه سی همه سینی محرقه کۉرستگن.«
دېــب  محرقــه  کۉپــراق  کســللیکنی  بــو  آدملــر  هــم  »واقعــن 

اۉیله یدیلر.«#سفیدپوشان ۲
»آلتی کوند ن ســۉنگ، اولر نینگ تست نتیجه لری شونی کۉرستدیکی، 

اولرنینگ ایکّیته سیده کرونا ویروس کسللیگی بار.«
»بی چاره لر.«

» ایتیشلریچه، آنه سی اۉغلی نینگ جسدینی کۉرمه گنی باعث، یوره ک 
تشله گن.«

مېنیمچه، آدملر هر دایم هم بار نرســه  نینــگ قدریگه یېته وېرمه یدیلر. 
اېندی قره نگکی، بیر نېچه هفته یقین قرینداشــلرینگیزدن ییراق ده سیز. سیز 
آنه نگیز،ســینگیلینگیز، اکه نگیزو باشــقه یقین قرینداشــلرینگیزنی اوییگه 
باریب، اولرنی کۉره  آلمه یســیز. حتی یقین دوستلرینگیزنی جنازه سی بیلن 
خیرلشه آلمه یسیز. یېر و کۉکدن تشویش و خواطر یاغه دی. حتی باله لر هم 
اماندن اېمسلر. اولرهم باله لیک اۉیینلریدن قالیب کېتدی. اگر مسافرلریمیز 
زنگ اۉرگنده هم، بیرینچی ســوز و گــپ کرونادن دیر. بــو کتّه دنیانینگ 
تۉرت بورچگیده ویروس بو کیچیلیکلیگی بیلن تاپیلیب بوتون دنیا آدملری 

حیاتینی جهنمگه ایلنتیرگن.
قۉشــنیمیزنینگ خاتینی خاله شــریفه نی کۉرســم اریغلــب قالگن و 

تشویش ده:
»خاله جان، ساغلیغینگیز یخشی می.«

»یخشی دیر بچیم، لېکن قند کسلیگی نینگ یخشیلیگی یۉق.«
»احتیاط قیله سیز می؟«

»قنده ی احتیاط قیلمه یمن بچیم، ایشــان بعضن شیرینلیکنی ساغینیب 
کېته من، لېکن قند کســللیگی اوچون بیریلگن تابلیتلرنی گیلاسگه تشلب 

ایچه من و خدادن صبر تیله یمن.«
»خاله جان، حلی هم سپورتگه کېته سیز می؟«

»یۉق ای، فرزندلریمنی مېنی کېتگنی قۉیمه یدیلر، قند کســللیگی بار، 

سپورتگه کېتسم کرونا کسللیگی آلیب قۉیمه سین دېدیلر.«
»امم اولرده هم گناه یۉق، قۉرقه دیلر.«

»بچیم همه گپ بیر تامان بو گپ باشــقه بیر تامان، مېنینگ داکتریم هم 
کرونادن اۉلیبدی.«
»آخ، بیچاره.«

»فقط اۉشه  نینگ بېره دیگن داریلری مېنگه کۉپ فایده لی اېدی.«
»آتی نیمه اېدی خاله جان؟«

»داکتر سلام نجرابی.«
باشــقه بیر داکترنینگ اۉلیش خبرینی اېشیتیش ینه هم روحیمنی بېزاوته 
قیله دی. حوصله ســیزلیکدن ینه فیس بوکیمنی آچه من. طبیات بۉلمیده گی 
اوچ داکترنینگ تصوریگه کۉزیمه توشــه دی. کۉز متخصصی داکتر محب 
الله محب، جلدی کســللیکلر بۉییچه متخصــص داکتر حلیمی و یوره ک 
کســللیگی بۉییچه متخصص داکتر ســلطانی. اولر هم کرونا کســللیگی 

طفیلی اۉلگنینی اۉقیب حیرت و دهشتگه توشه من.
خدایا! بو قنده ی بیر وضعیت. بوتون دنیانینگ هم اېنگ قیزیق خبرلری 
شو کثیف کرونا ویروسگه تېگیلشی و بوتون دنیانی دیوانه قیلگن. بو اۉلیش، 
نا تینچ  و عذاب چېکیش محیطیده، لېکن مېنینگ بیر قووانچیم کېچه ســی 
ســینگلیم بیلن گپلشــیش دیر. نېچه آیلردن بېری او هــم مکتب کېتمه گن. 

قرنتین، اۉقیتووچی و اۉقووچینی درس و مکتب دن ییراقلشتیریب قۉیگن:
»سېنگلی جان، کیفیتینگ یخشی، اویده تینچ اۉلتیریب سن می؟«

»تۉغریســی بوگونکه اولاد اۉزگرگن آدمنی تېز زېریکتیره دی، سابق کبی 
درس اۉقیشگه هم قیزیقمه یدیلر و نی هم ایته دیگن گپلریگه متوجه لر، لېکن 

شونده ی بۉلسه هم درس اۉقیش و مکتبنی ساغینگن میز.«

»هههههههههههه مقدس وظیفه دیر آپه جان.«
»حقیقتن شونده ی دیر.«
»آنه جانیم قنده ی دیر؟«

»شکر یخشیلر، سیزنی کۉپ سۉره ب قۉیه دیلر، جوده ساغینگنلر.«
»مېن هم کۉپ ساغینگن من، خدا کرونانینگ اویینی کۉیدیرسین، مېن 

هم فقط آنه جانیم اوچون کېلمسلیککه حرکت قیله من.«
» هېــچ کیــم بیر قدمــده یۉلــده، بیر کۉچه دن باشــقه  بیــر کۉچه گه 

اۉتالمسلیگینی اۉیله مسدی.«
»شونده ی آپه جان، امیرجان صبوری تۉغری ایتگن اېکن...«

»وای از دنیا که یار از یار می ترسه...«
»راســتی خبر بۉلدینگ می، فریبا سېنگلیســی نینگ هم اېری بغلان ده 

وفات قیلگن اېکن.«
»داکتر فضلینی ایته سن می، اونگه نیمه بۉلگن اېکن؟«

»بیلمه دیم سکته قیلیبمی، یا کرونا اۉلدیریب می.«
کېیینراق ینه فیس بوکده اۉقیمن:

»داکتر فضلی کرونا ویروس کســللیگی طفیلی عالمدن اۉتگن مقدس 
آق کییملیک تۉقسن تۉقیزینچی داکتر دېر.«





توت بیره  می
کوزنینگ ســاووق کونلری. مېن پریشان و ســۉلیم برگلر ایچیده قدم اوریب و 

اۉزیمنی منه  شو برگلر سېنگری سرگردان، سریغیگن و سۉلیگن حس اېته من.
قوریگن یوزیمنی قۉلیم بیلن سیله یمن و الملی ناله  قیله من:

»وقت کسل دیر، یېر کســل دیر، طبیعت کسل دیر و نهایت مېن کسلمن. 
“ایشا نینگ،  حتا قوشلر و درختلریم همه سی کسل بۉلیب قالگنینی، حتا نفس 

آله یاتگن هوا هم کسل اېکن لیگینی حس قیله من”.
مېن خۉرسینه من و اېســله یمن، یکشــنبه  کونی اېرته لب اویغآنیشیم بیلن 
تاماغیمده خارش، سۉنگره  کۉکره گیمده آغریق پیدا بۉلگنینی حس قیلدیم. سینه 

بغل بۉلگنمن دېب اۉیله دیم؛ چونکه  بو فصل شو کسللیک نینگ وقتی اېدی.
کېیین  افلاس یۉتل و تونده تۉلیق اویقوسیزلیک و دایمي باش آغریق. تسکین 
بېرووچی داری، انتی بیوتیک و کمیده بیر ایکّی ســاعت اوخلش اوچون اویقو 
کېلتیره دیگن بیر تــور داری آلدیم، لېکن بو داریلرنینگ هیچ بیری ثمره لی فایده 

بېرمه دی کېچه نی تانگ آتگونچه اویغاق اۉتکزدیم.
تون اېدی، شــونده ی بیر اوزون کېچه اېدیکه هیچ تانگ آتمسدی. اېرته سی 

کونی شونده ی بیر کسل و حوصله سیز بیر حالت ده، دفتر جۉنب کېتدیم. عاموی 
اخبارات واســطه لریده ایشــلش هم اونچه لیک آســان اېمس، بو یورت نینگ 
ناخوش و شوم خبرلری اوچون هر دقیقه تیار بۉلیب توریشینگ کېره ک و هر کون 
هم تدریجی اۉلیشنی تجربه قیلیش دیر. هوا جوده ساووق اېدی، گازلی بخارینی 
هم یاققن اېدیلر، نظریمده باشــیم گوپه شیشــکندېک و اۉزیمنی هم یوره گیم 
اوخشــیگن حس قیلردیم. مېنی گاز آلگن دېب اۉیله دیم. دستکولیم نینگ بیر 

خانه سیده بیر تخته آسپرین و نېچه پاکت جوشانده  بار، شولردن فایده لنه من.
آشــپزگه ترموزیم نینگ چاییگه بیر آز زنجبیل تشلشنی بویوردیم. توش نان 
پیتی، هیچ نرسه یېگیم کېلمســدی و بوتونله ی تنیمده کوچ سیزلیک سېزه من. 
یوتل و آغریغیم هم یۉق. اۉزیمچه دېدیم، اگر کرونانی یوقتیریب آلگن بۉلســم 
دواملی و قتّیق باش آغریغیم، ایستیتمه، یوتل، ایچ کېتمه، ریزیش، تماغ آغریق و 
جان دردیم بۉلیشی کېره ک دېب اۉیله دیم، چونکه بولرنینگ هیچ بیری مېنده یۉق 

اېدی، دېمک کرونا اېمس لیگیم اوچون ایشانچیم کامل دیر.
حال ســیزلیکدن اذیت چېکردیم، انار و قتیغ دن باشقه هیچ نرسه نی یېگیم 
کېلمس اېدی، انار فصلی بۉلگنی اوچون اۉزیمنی بختلی حسابلردیم. دفترنینگ 
موتریده بۉلسم ماســک تقردیم و دفتر ایچیده هم باشــقه لردن احتیاط قیلیش 
اوچون اۉزیمنی اولردن ییراق ســقلر آېدیم. کېچقورون اویگه کېلیشــیم بیلن، 
بیرینچی قوت نینگ زینه لریده، بېچاره بۉلیب عذاب عقوبتگه قالردیم، حیران و 

درمانده بۉلیب اۉزیمگه ایتردیم:
»خدایا! اېندی کیم تۉرتینچی قوتگچه چیقیب بارسین؟«

باش ایلنمه و اشتهاســیزلیک نینگ همان دوامی بــار اېدی. کونلردن بیری 
آشــخانه گه باردیم فقط بیر ایکّی آغیز ناننی بیر عالــم قیینچیلیک بیلن یوتیب 
تماغیمدن اۉتکزدیم و چاییمگه تشلش ایچیش اوچون اۉزیم بیلن بیرگه یریم پله 



۹۳   توت بیره می

نارنج هم دفترگه آلیب بارگنمن. نارنجنی قاره چایلی گیلاسگه شیپقه دیم و نارنج 
نینگ هیدینی ایســکش اوچون قۉللریمنی بورونیمگه یقین آلیب باردیم، نارنج 

نینگ هیدیگه عاشقیمن، لېکن تۉستدن بیر بار حیرتگه توشدیم:
»وای خدایا، نېگه نارنج نینگ ایسینی هیچ بیلمه یمن.«#میلهٔ توت 1

همکارلریمدن بیریگه اۉیله یمن مېن کرونا بۉلگن بۉلسم دېدیم. او کولیب دېدی:
»کرونا بونچه لیک هم آسان اېمس، بی غم بۉل کرونا اېمس سن!«

هر دقیقه اضطراب و تشویشــلریم کۉپه یردی اگر فرزندلریمگه ایتسم اولر  
خواطرگه توشردی اینیقسه کتّه اۉغلیم کرونادن جوده یامان قۉرقردی اگر اولرگه 

ایتمه سم خدا نا خواسته اولرنی کرونا آلگنده، قنده ی قیله من دېب اۉیلردیم!
ســاغه لیب کېتگونچه اولرگه هیچ نرســه ایتمســلیک حقیده اۉز آلدیمده 
قــرار قبول قیلدیم، اما اولر بیلن مصافه نی سقلشــگه اۉلگوردیم. باش ایلنمه و 
اشتهاسیزلیک فرزندلریمنی بیر آز خواطرگه سالگن اېدی، کونلردن بیری بیرگینه 

قیزیم رودابه پریشانلیک بیلن دېدی:
»آنه، نېگه بیر نرسه یېمه ی سیز؟«

»قیزیم، آنه م ایتگنلریدېک هیچ نرسه یوره گیم ایستمه یدی.«
»نیمه بۉلگن، باشقه وقتلر کســل بۉلگنینگیزده بونچه لیک اشتهاه سیزخو 

بۉلمس دینگیز؟«
»شو گپ اۉز آلدیمده هم ســوال دیر، مېن هیچ بیر پیت بونده ی بۉلمه گن 

اېدیم نان نینگ هیدی هم باشیمگه یامان تېگه دی.«
اتاقیم فرزنلریمدن اجره تیلگن اېدی، کېچقورون اویگه کېلگنیمده، کېچیک 

اۉغلیم مېنی قوچاغلب آلیب یوزلریمدن اۉپردی. کولیب اونگه ایتردیم:
»آنه سی نینگ نفسی، مېندن بیر آز اوزاقده بۉل، اۉزیم بیلن کرونانینی آلیب 

کېلمه گن بۉله ی دېمن.«

کونلردن بیر کون اېرته لب، نمازنی ادا قیلگندن سۉنگ، اتاغیم نینگ اېشیگی 
آچیلدی، کېچیک اۉغلیم کیومرث رنگی اوچگن و لبلری قوریگن حالده اتاققه 

کیریب کېلدی:
»آنه، ایاغلریم و باشیم جوده کۉپ آغریدی.«

»خدا قیلمه سین اۉغلیم، آغریغینگ تاغ و تاشلرده بۉلسین!«
»یوره گیم هم اوخشیدی.«

شونده ی بیر شاشیلیب قالدیمکه حتی نېچه دقیقه اۉزیم ـ  اۉزیمنی یوقاتیب 
قۉیدیم و حواســیمنی قۉلدن بېردیم. کرونا ویروسینی اۉغلیمگه یوقتیرگنیمنی 
انگله دیــم و عیبدارلیک حسســی کیمدیر مېنی بۉغیب، تاماغیمنی ســیقیب 

چیقرگندېک جانیمنی بېزاوته  قیلدی.
شاشیلیب انارنی تازه له دیم و تسکین قیلووچی بیرته داری هم اونگه بېردیم. 
بیر ایکّی ســاعت دن کېیین ینه اتاقیم نینگ اېشیگی آلچیلدی و اۉغلیم یانیمگه 

کېلیب دېدی:
»آنه، کۉپ آچ قالدیم.«

»قربانیگ بۉله ی، شــکر یخشــیراق بۉلیب ســن، ایــت یوره گینگ نیمه 
تیله یدی؟«

»هر نرسه بۉلسه.«
»آنه سی نینگ نفسی منه حاضر سېنگه نان تیارله یمن!«

اۉغلیم آچ قالگنلیک احســاس قیله دی و اونینگ احوالی یخشــی اېکنینی 
انگه دیم. مېن یېرگه و آســمانگه شــکرلر ایتدیم و آغریقلــی یوره گیم ینه بیر آز 

تینچلیک تاپدی.
هیدنی حس اېتمسلیگیمگه قره مسدن، قیزیمگه بشقابنی پیازگه تۉلدیریب 
مېنینگ و اوکه ســی نینگ باش ســریگه قۉییشــنی ایتدیم. اېرته سی ایسریقی 

توتتدیم، بیر آز ایسینی سېزدیم و بس. آغیزیم نینگ مزه سی هم یۉقالگن اېدی. 
بونگه  قره مه ی، اچیق و چوچوک نرســه لرنینگ طعمینی حس قیلردیم، لېکن، 

آوقت نینگ حقیقی مزه سینی بیلمس اېدیم.
ویروس مېنگه قنده ی یوقدی، دېب حیران بۉلدیم. ساغلیقنی سقلش بۉییچه 
برچه پروتکللرنی رعایت هم اېتردیم. قنچه لیک مییه مگه باسیم کېلتیرمه ی، اما 
اېسله آلمسدیم. تۉستدن  اېسیمگه کېلدی، کوهستانلیک همکارلریمیزدن بیری، 
مېن و باشقه همکارلریمنی چقیرگن اېدی. توت و بادرنگ نینگ فصلی اېدی. یم 
یشیل کاپیسانی بیحد سېویشگنیم اوچون همکارلریم نینگ گپینی یېرگه تشلمه ی 

قبول قیلدیم.
میله گه کېته یاتگن کونیمیز قنچه لیک قیزیقیش بیلن چاریکا بازاریدن بادرنگ 
ســاتیب آلگنیمنی اېسله یمن.  بادرنگلر همه سی ســوولی بۉلگن و تخم دېب 
اتله دیگن هېچ نرســه نی تنیمه سدی بو بادرنگلر. صیاددن اۉتگن اېدیک و یقین 
دوستیم وجیهه مېندن صیاد کۉپریگیده قیسقه دَم آلیش اوچون همکارلریمیزنی 
راضی قیلیشــنی التماس قیلگن اېدی. وجیهه نینگ آنه سی قیزیل قلمپیر بیلن 
اچّیق قیلیب پیشیریلگن بلیقچه لرنی یاقتیررکن، شونینگ اوچون هم وجیهه شو 

یېرده قیسقه توریب بلیغ آلماقچی بۉلدی.
»تۉغریسینی ایتســم، مېن که شو کېچیک بلیقلرنی هیچ هم یاقتیرمه یمن، 

بولر دریا سووی و بیر قسم خام ایس بېره دی دېب اۉیله یمن.«
»یۉقات سېنگلیم، یوره گیمنی اوخشــیتمه، قۉی شو بلیقلر جانیمیزگه آش 

بۉلسین.«
»ههههههههههه، آش بۉلسین، شونچه که مېن فکریمنی ایتدیم.«

»ســېکین – ســېکین صیاد کۉپریگیدن اۉتیب کاپیســا ولایتی تامان یۉل 
آلدیک، مېن درخت و اۉســیملیک نینگ عاشقی من، هیداووچیدن موترنی تېز 



۹۷   توت بیره می



اۉز کۉلنکهسی آرتیدن کېتگن آدم    ۹۸

هیده مســلیگینی ســۉره دیم. یۉل نینگ ایکّی تامانیده گی جیده، تېره ک و چینار 
درختلرنی کۉریب هیجانله نیب ذوقلنردیم.

کوهســتانلیک همکارلریمیزدن بیری نجیــب، هیداووچیدن جوده قدیمی 
کۉرینگن بیر قلعه نینگ بلند دیواری یانیده قیسقه بیر توختشنی ایسته دی. بیزلرهم 
بیته – بیته بۉلیب موتردن توشدیک و همکاریمیز ایزیدن باغلر کوچه سیدن یوریب 

کېتدیک.
کابللیک قیز دوستم وجیهه هنوزگچه هیچ بیر ولایتگه سفر قیلمه گن اېدی، 
اونینگ اۉزیدن هیجانلیک کۉرستگنی برچه نینگ اعتبارینی جلب قیلگن اېدی، 

او مېنینگ قۉللریمنی سیلکیلیب:
»او خدا، بو یېر قنچه گۉزه ل دیر.«

»ام، مېن هم بونده ی جای نینگ عاشیقیمن. کۉچه  نینگ بو ایکّی تامانیگه 
قره، قنچه چیرایلی و یشیل چنار و تېره کلر بار.«

»انه، انه اونی قره ، بو نیمه درخت دیر و بو میوه نینگ نیمه آتی بار.»
»سېن کوت مېن بیرته سینی یېب کۉره ی قنی...«

»یومه سی یېدینگ؟«
»تازه دیر، بو یېرده توپراق هم یۉق و کابل کبی افلاس هم اېمس.«

»ایت بو نیمه؟«
»اۉیله شیمچه دولانه دیر.«

»دولانه!«
»امممم، بو داریوار بیر اۉســیملیک دیر، آنه گینم قان باسیمی اوچون بیرار 

وقت شوندن یېدیلر.«
سوونینگ شر ـ شرلب آقیشــی و دریا تۉلقینی بیر – بیرگه کېلیب اوریلیشی 
نینگ تاووشــی یقینلردن اېشــیتیلردی. کېچه یامغیر یاققنگه هم اۉخشه یدی، 

توپراق و کۉکت هیدی بیزلرنینگ روحیمیزنی هیجانلنتیرگن اېدی.
بیزلر اۉزیمیزنی کېکســیگن توت درختگه تۉله کتّه بیــر باغ نینگ ایچیده 
تاپدیک. بیزلرگه میزبانلیک قیله دیگن همکاریمیز نور بابا دېب اته لووچی قری 
باغباننی هیقیریب اونینگ بیلن بیرگه له شــیب چینار درخت سایه ســی تگیده 
تۉشکنی تۉشــه دی. بیراو توشــک نینگ اوستیگه اۉلتیرگن بۉلســه، بیراو اېسه 
میسه ده یومله دی و باشقه بیراو بۉلسه باغ نینگ یقینیدن اۉتگن دریا بۉییگه باریب 

اۉلتیردی.
دۉســتیم وجیهه نی دریا بۉییده گی تاش اوســتیده باشقه  بیر همکاریم ویدا 
بیلن بیرگه  اۉتیرگنینی کۉردیم، ویدا جوده شوخ طبع و چقچقی عیال اېدی. مېن 
باله لیگیمده دریا نینگ شاوقینی و اونینگ بۉرانی کۉتریلیشیدن قۉرقردیم و اولر 

کبی دریا باریشنی ایسته مس اېدیم.
کۉزیم ترکاری نینگ پَللریگه توشدی. مېن قووانیب بابه نورنی هیقیردیم:

»بابه نور، پیازلر و گشنیزلردن بیر تېریم آلیشیم ممکن می دېب سوره دیم؟«
»همه سی صدقه سرینگ قیزیم، تېریب آل. ســیزلر بیزلرنینگ مهمانیمیز 
ســیز، قدملرینگیز کۉزیمیزنی اوستیده، اگر باشقه بیرار نرسه هم کېره ک بۉلسه 

ایت.«
»یَشنگ بابه جان، مېن ترکارینی جوده یاقتیره من.«

بابه نورنینگ قتّیق یوته لیشــی اعتباریمنی جلب قیلــدی، قوروق – قوروق 
یوتلگنیدن حتی مهربان کۉزلریدن یاش آقردی:

»بابه، کسل سیز می؟«
»کسل اېدیم قیزیم.«

»هنوز هم یوتلینگیز بار کو.«
»هه، هنوز هم یوتله من، اۉلیم بو قریلیک که.«

»داری آلدینگیزمی بابه؟«
»ههههههههههههه یۉق قیزیم، بو یېرده ایاغدن قالمه سنگ، داکترنی آلدیگه 

بارمیسن.«
» یوتلینگیز اوچون داکتر باریشینگیز کېره ک اېدی.«

»بابه سی نینگ گلی، حلی مېنینگ یخشی کونلریمنی کۉره یپسن، تۉغریسی 
هم شونده ی یامان بیر کسل بۉلگن اېدیم که حتی بوتون حیاتیمده هم شونده ی 

کسل بۉلمه گن اېدیم.«
»بیلمه دینگیز نیمه اوچون؟«

»بیلمه دیم، باله لرنینگ آنه سی احتمال سیز خله بۉلگنسیز دېدی.«
»خله، او نیمه دی؟«

»هههههههههه سیزلر اونی سینه بغل دېسیزلر.«
بیر آز پیاز و گشنیزنی تېردیم. یوویش اوچون اونی همکاریم یماگه بېردیم. 
نجیب حقیقتن هم جوده بیر نجیب و مهربان و مهمان نواز انســان اېدی، او بابه 
نور بیلن اوزاققه کېتدی، کۉردیم که او مین و همکارلریدن کۉپ ایلگری بارگن و 
بابه نور اېسه درخت نینگ اوستیگه چیقیب توت یاله لرینی قاقماقده اېدی.#میلهٔ 

توت ۲
بیر نېچه ساعت  سۉنگره دریانینگ ساووق سوویده یوویلگن بیر نېچه سبد 
توتنی بادرنگ تۉغرلگن بیر سطل ساووق اَیران بیلن بیرگه آلدیمیزگه آلیب کېلدیلر. 
بیرینچی مرته، بونده ی قوروق قیزیل قلمپیرگه بۉلغنگن اچیّق اَیراننی ایچگنمن. 

هیچ بیر وقت بیزلر کابل ده بادرنگ تشلنگن چلاپگه قلمپیر تشلمه یمیز.
توشلیک ضیافت وقتی بۉلدی، دسترخوان تۉشــلدی، تباقده گی شۉربه لر 
ایسّــق چپاتی نان بیلن آلدیمیزگه قۉیلدی. آلدیندن بشقابلرده یوویب توزه تیب 
قۉیگن پیاز بیلن گشنیزنی هم دسترخوان اوستیگه قۉیدیم. چینی گلدار تباقلرنی 

کۉریش، مینی باله لیک پیتلرگه آلیب کېتدی، چونکه بووم ده هم شونده ی چینی 
گللیــک تباقلری بار اېــدی. تاتلی قلمپیر بیلن بو تباقلرده شــۉربه یېیش جوده 

یاقیملی اېدی.
بابه نورنینگ شــیرپاچا ناملی ییگیت اۉغلی هم آته ســیگه یاردم بېرردی. 
اونینگ هم آته ســی کبی قوروق قتّیق یوتلیشی مېنی اعتباریمنی جلب قیلدی، 
او جوده اریغلب قالگن کۉرینردی، گویا او حاضر یامان بیر کسللیکدن توریب 

کېلگن بۉلسه. خواطرله نیب اوندن  سۉره دیم کسل سن می؟
»هه، خاله، نېچه وقتدن بیری اویده گیلریمیز همه ســی شونده ی بیر کسل 

بۉلدی.«
»نیمه بۉلگن سیزلر«

»بیلمه دیم، ایســتیتمه، تماغ آغریغیمیز بار اېدی، همه میزنی بیر اۉلدیریب 
تیرغیزدی اۉزی.«

دوستیم وجیهه کولیب هزللشیب دېدی:
»بابه نور، ینه سیزنی کرونا آلگن بۉلمه سین؟«

»نیمه دېسن قیزیم، بو یورتلرده کرولا مرولا یۉق. بیزلرکه اېرته دن آقشامگچه 
منه شو باغ و بوته لرنی ایچیده میز.«

»آته  تۉغری ایته دیلر، اگر کرونا بۉلسه اېدی، خدانینگ بونچه خلقی میله و 
ساتیری اوچون بو یېرگه کېلرمیدیلر.«

»شــیرپاپا درست ایته دی، اینیقســه بو توت نی وقتیده، قۉلیمیز – قۉلیمیزگه 
تېگمه دی، نا شــکرلیک بۉلمه ســین، اېرته لبدن کېچگه چه کابل دن و باشــقه 

جایلردن بو باغلرگه مهمانلر یاغیله دیلر.
»هه، انه توت اۉتینی ده نان پیشیره میز.«

»ناشکرلیک بۉلمه سین، بیزلرنینگ کېچه و کوندوزیمیز شونده ی قیزیم.«

توت میله سی کونینی اېسله دیم، شوندن  نېچه کون سۉنگ نجیب و بیر قطار 
دوستلریمیز هم کسل بۉلگنینی پیقه دیم. یوره گیم تۉلدی، تیلفونیمنی آلیب اۉشه 

کون بیزلر بیلن سفرده بۉلگن دوستیم وجیهه گه قۉنغیراق قیلیب:
»سلام سېنگیل جان، نېگه تاووشینگ اۉزگرگن؟«

»سۉره منگ، اۉلیم نینگ آغیزیدن قیتدیم.«
»خدا قیلمه سین، نېگه؟«

»اۉشه میله دن سۉنگ، شونده ی کسل بۉلدیمکه توبه.«
»سۉره ب اۉلتیرمه وجیهه جان مېن هم سېندن کۉره یامان کونلرنی اۉتکزیم.«

»نیمه دېسیز؟«
»ایشان، هنوز هم اونچه یخشــی اېمس من، نان ماننی اېس – میسینی هم 

بیلمه من.«
»مېن هم خودی سېندیک، یوره گیم بیر قیلگه آویزان بوتون تنیم آغریدی.«

وجیهه بیلن گپیرگنیمدن کېیین، اۉشه کونی توت سبدلری بیلن بیرگه کرونانی 
هــم اۉزیمیز بیلن بیرگه ســاوغه آلیب کېلگنیمنی انگله دیم. اراده ســیز کولیب 

یوباردیم، نجیب گه قۉنغیراق قیلیب دېدی:
»خدا بیلسین قنچه عایله لر بیزلردېک توت میله سیدن سۉنگ ،اۉزلری بیلن 

بیرگه بو یامان ساوغه نی اویلریگه آلیب بارگن بۉلسه لر.«
کولیب جواب بېردی:

»هههههههههه بیزلر نیمه بیلردیک، اۉرینسیز مهربانلیک اذیت قیلیشدن کم 
اېمس کو.«



سینگن توشلر
کېچقورون، اۉزی نینگ برچه ســاغینچلری بیلن کېلدی و آغریق نینگ قاره 
کۉرپه سینی رخشانه تۉشگی اوستیده یایگن دیر. اونینگ تورموش اۉرتاغی 
طارق شیشــگن و قیزرگن کۉزلری بیلن ینگی کېلین نینگ تۉشــگی یانیده 

اۉلتیریب آلیب آه تارته دی.
هنوز تۉیلریــدن ایکّی آی هم اۉتمه گن و اونینــگ یاش یوره گی خاتی 
نینگ کســللیگینی کۉریشده تابی یۉق. رخشــانه ایستیتمه  ایچیده کۉیه دی 

اونینگ تاماغیدن اوزاق و آغریقلی ناله لر چیقه دی:
»وای خدایا، مېن اۉله من.«

»خدا قیلمه سین رخشانه م، یاوولرینگ اۉلسین.«
»بوتون تنیم ققشب آغریدی، سویکلریم شۉشب تۉکیلیب آغریدی.«

»یخشی بۉله سن بخیر، بیر آز چیده ب تور.«
اونینگ کتّه ، پارلــب تورگن قاره  کۉزلری بورچکلریدن تینیق، ایسّــیق 
تامچیلر آقه دی. طارق قیغــو بیلن خاتینینی آغریق بیلن کوزه تیب توره دی و 
بیر نېچه  کوندن بېری کســللیک تۉشه گیده میخلنگن خاتینی جوده  اریغلب 

قالگن کۉرینه دی. او بوتون دنیا کســل اېکن لیگینی و اونینگ بوتون حیاتی 
قارانغو کېچه دن باشقه  نرسه  اېمس لیگینی حس قیله دی.

او کیچیکلیگیده آنه سینی قۉلدن بېریب قۉیگن اېدی، آره دن کۉپ وقت 
اۉتمه  آته سی باشــقه بیر خاتین آلیب، طارقنی بووسیگه تاپشیریب قۉیگن. 
بووســی اونی کۉز قره چیغیدیک یخشی کۉریب اویله گنیگه قره مه ی، لېکن 

اۉلگن آنه سی نینگ هیچ بیر پیت بۉش اۉرنینی تۉلدیره آلمه دی.
آنه ســی وفات قیلگندن سۉنگ، او آته ســی نینگ هم محبتیدن ییراقده 
قالگنینی اېســله یدی. آته ســی تیریکچیلیک و ینگی خاتینــی و باله لریگه 
بېریلیــب کېتگنی باعث طارق ناملی اۉغلی هم بارلیگی هیچ اېســیگه هم 

توشمه یدی. طارق کونلردن بیری بوویسیدن سۉره گنینی اېسله یدی:
»بوو، نېگه آته م مېنی یخشی کۉرمه یدیلر؟«

»بوو قربانیگ بۉلسین، یخشی کۉره دی نېگه یخشی کۉرمه سین، آدم اۉز 
باله سینی سېومسلیگی هم ممکن می جانیم؟«

»خی نېگه بیر کون هم مېنی قوچاغیگه آلیب اېرکه لتمه گنلر؟«
»بونده ی گپلرنی کېینیدن بۉلمــه اۉغلیم، بی چاره آته نگ اېرته لب وقت 

کېتیب آقشام کېچ کېلیشینی کۉره یپسنکی.«
»مېنگه هر دایم اۉزینگیز کییم آله ســیز یا تکه آلیب تیکدیره سیز، لېکن 
آته م باشــقه فرزندلرینی اۉزی بازارگه آلیب باریــب، اولرگه تورلی – تورلی 

متاعلردن کۉیلیک آلیب بېره دی.«
»وی وی اېرکه تاییم، خداوند هیچکیم نینگ اوســتیدن آنه ســی نینگ 

سایه سینی آلمه سین.«
بوویســی هر دایم قیغو بیلن ایتردی: خداوند هیچ بیر مومن و مسلمان 
نینگ اوســتیدن آنه  نینگ سایه ســینی کم قیلمه ســین دېــب، چوقور بیر آه 



۱۰۵   سینگن توشلر

تارتردی.
طارق نینگ اېسلشــیچه، کسللیکلریده بوویسی دایم یانیده بۉلگن و او 
اونگه پرهیزانه آوقتلر پیشــیرگن و اونگه محلي داریوارلردن داری تیارله گن؛ 
اما باشــقه  اکه ـ اوکه لری نینگ باشــی آغریب قالیشــی بیلن آق، آته ســی 
اولرنی مو تریده آلیب، چاریکاردن کابل گه آلیب باریب، یخشــی داکترلرگه 

کۉرسه تیب دواله یردی.
باله لیگیدن اۉسپیرینلیگیگچه او مینگ بیر محروملیک و امیدسیزلیکنی 
باشــدن کېچیردی. اۉشــه  پیتده گی برچه  ناموافقلیکلردن سۉنگ، بوویسی 
رخشــانه نی اونگــه آلیب بېریشــگه اولگــوردی، نهایت اونــی کېلینیگه 

ایلنتیرگنیده، او یاش و مهربان خاتین بیلن برچه  معمالرنی اونوتدی.
رخشــانه شــونچه لیک عاطفی و مهربان قیزاېدیکه حتــا طارق نینگ 
اۉگی آنه ســی، اونینگ اېری دایما ایکّینچی آنه سی دېب ایتیشیگه قره مه ی، 
رخشانه نینگ کسللیگیدن خفه  اېدی. بیر هفته دن بېری کسللیک تۉشگیده 
میخله نیــب الاو ایچیده کۉیردی. طارق نینگ آته ســی کابل دن داکتر آلیب 
کېلیشــیگه قره مه ی، لیکن هیــچ بیر داری اونگه فایده قیلمســدی. عکس 
حالده، آغریغی کۉپه یردی. کتّه قیین آنه سی بیلن دوستلیگی بۉلگن قیشلاق 
نینگ بعضــی عیاللری اونی کۉرگنی کېلردیلر، هــر کیم اۉزیچه بیر دوانی 

توصیه قیلردی. کونلردن بیری شو عیاللردن بیته سی طارق گه ایتگن:
»طارق جان، مېن دن اېشیتماقچی بۉلسنگ کېلینینگنی شو کوهستانلیک 

ملانینگ آلدیگه هم بیر آلیب بار.«
»خاله، خدا قیله  آلمه گن ایشنی، ملا نیمه قیله آله دی.«

»ســېن اۉشه وقتلردن بو نرســه گه عقیده نگ یۉق اېدی، خدا کېچیرگیر 
بووینگ اۉلگن دن سۉنگ، شوکه بیزلر اویلرینگیزدن کېتیشیمیز بیلن، تاووغ 

کســللیگی تېککندیک همه میز باش قۉیدیک، لېکن، منه شــو دم و دعالر 
اېدی خداگه شکر ساغه لیب کېتدیک.«

قیشــلاقلیک خاتیــن کېتگندن کېیین، رخشــانه  انیق بوویســی وفات 
قیلگندن سۉنگ کسل بۉلگنی طارق نینگ اېسیگه توشدی. بوویسی نینگ 
جســدینی یووگن بیر قنچه خاتینلرهم شوندن سۉنگ کسل بۉلگنینی طارق 

اېسله دی.
اۉزی نینگ اویده هم برچه کسل بۉلگنی اېسیگه توشدی، بیراق رخشانه  
نینگ کســللیگی شــو قدر قتّیق اېدیکه باشــقه لر اۉز آغریقلرینی اونوتیب 
یوبارگن اېدیلر. باشینی رخشانه  نینگ آیاغلریگه قۉییب پیق – پیق ییغله دی. 

او اۉزیدن، بختیدن، حیاتیدن گله قیلیب شکایت اېتردی:
»خدایا! نېگــه مېن بیلن بونده ی قیله ســن؟ نیمه گنــاه قیلگنمن مېنی 
بونچه لیــک جزا بېره ســن؟ بیرینچیــدن مېنی آنه مــدن اجره تینگ و اوندن 
ســۉنگره مېنی  آته نینــگ محبتیدن ییراقلشــتیردینگ، بیرینچــی ته ینچیم 
بۉلمیش بوویمنی هم مېندن آلدینگ، کــۉپ چیده دیم و طاقت قیلیب بیر 

نرسه دېمه دیم، اما اېندی رخشانه نینگ کسللیگینی چیده آلمه یمن.«
رخشــانه، غینشــیب ضعیف بیر آواز بیلن نفس آلالمسلیگینی ایتدی. 
طارق کۉردیکه رخشانه سوودن تشقریده قالگن بلیغ دیک ایاغ قۉل اوریب 
پتیرله یردی. طارق نینگ نفسی ایچیده اۉره لگن. بو اېنگ یقین عزیزی نینگ 
سۉنگگی دقیقه ســی بۉلگنینی اۉیله دی. اۉپیقیب تشقری چیقیب آته سینی 

هیقیردی:
»آته، آته تېز کېلینگ رخشانه نینگ احوالی یامانلشیب قالدی.«

»نیمه گپ اۉغلیم، نېگه بونده ی بغیله یسن؟«
»اگر رخشانه گه بیرار نرسه بۉلیب قالسه، مېن هم اۉله من آته!«

»خدا قیلمه ســین، کېلینیمیزگه هیچ نرســه بۉلمه یدی، یوگور، موترنی 
چالان قیل کابل گه آلیب کېته میز.«

***

نېچه کوندن ســۉنگ، داکترلر همده عایله سی تامانیدن قتّیق مراقبت آستیده 
بۉلگنــدن کېیین، قیتــه دن ایاققه توره آلدی؛ لېکن هنوز هم جوده کســل و 

یوره گی هیچ نرسه ایستمه سدی.
قۉشــنی خاتینلر نوبت بیلن اونگه بولانی پشیریب کېلردیلر. بیرته سی 
وطنی کۉکتلردن بۉلسه و باشقه لری اېسه کدو یا کچالودن بولانی پشیرردی. 
او، فقــط منه شــو اچّیق بولانیلرنی کۉپــراق یاقتیــرردی. آغزیگه اورمه ی 

یاقتیرمه دیگن یگانه نرسه سی گوشت اېدی.#رؤیاها 1
اونینگ عمومي کوچسیزلیگی و فشاری نینگ قوییلیگی اونی کۉپینچه  
ضعف قیلیشیگه سبب بۉلردی. آخر ـ عاقبت، کۉپ تېکشیروولردن سۉنگ 

اونینگ حامله دار اېکن لیگی انیقلندی.
بو ینگیلیکنی اېشــیتیش نه فقط طارق و رخشــانه نی جوده  خورســند 
قیلــدی و هیجانلنتیردی، بلکه  بوتون عایله نی شــیرین خیالگه غرق قیلدی 
و اولــر نینگ هر بیری باله   قیزمی یاکه اۉغیــل بۉله دیمی دېب اونینگ آتی 
حقیده صحبتلشدیلر. رخشانه هر کونی کتّه  اشتیاق بیلن باله  دنیاگه کېلیشی 
اوچون کورتکه لــر و پیپاقلر تۉقیب، تیکدی. هر آقشــام او چیرایلی باله نی 
قوچاقله گنینی آرزو قیلر اېــدی، اېرته گه امید گُللری اونیب چیقیب، قلبیده 
ینه ده یشــیل بۉلیب اۉســدی. طارق هم جوده  خورســند اېدی، هر کونی 
بزازلیک دکانیدن کېلیشــی بیلن خاتینیگه بۉله جک باله سیگه کییم تیکیش 
اوچون چیرایلــی و رنگ ـ برنگ بویوملر کېلتیرردی. بیــر نېچه  آی آلدین 

قۉشنی عیال رخشانه گه عجبلنیب دېدی:



۱۰۹   سینگن توشلر



اۉز کۉلنکهسی آرتیدن کېتگن آدم    ۱۱۰

»قیزیــم، قارنینگ هیچ کتّه بۉلمه یدی، شــونچه که کۉرگن اېدیم، هنوز 
اۉشنچه دیر.«

رخشــانه، قۉشــنی خاتین نینگ گپلرینی اېشیتیشــی بیلن تشویشگه 
چۉمیلــدی و مینگ بیر خواطر بیلن بیر آزگینه کۉتریلگن قارنینی قۉلی بیلن 

سیلیب قۉیدی:
»خدایا، چقه لاغیمنی اۉزینگ سقله گین.«

رخشــانه کېچه  جــوده  اچینرلــی و خیــره  بۉلیب کۉرینــردی. طارق 
خواطرله نیب سۉره دی: ساغلیغینگ یخشی می بیرار جایینگ آغریمه یمی:

»بیلمه یمن طارق، هیچ یخشی اېمسمن و یوره گیم بیر قسم دیر.
»نېگه، نیمه گپ بۉلگن؟«

»بوگون قۉشنیمیزنینگ خاتینی کېلگن اېدی.«
»خو باشقه نیمه؟«#رؤیاها ۲

»مېن تامانگه قره ب، قارنینگ قنچه کیچیک و حامله لیگینگ هیچ معلوم 
بۉلمه یدی دېب ایتدی.«

بو گپنی اېشــیتیش طارق نینگ هــم روح و روانینی بــوزدی. او، اېرته 
خاتینی کابل گه یخشــیراق بیرار داکترگه آلیب باریب معاینه قیلیش اوچون 

تصمیم آلدی.
کابل گــه بۉلگن ســفر، و اېر و خاتین نینگ اېنگ اچّیق ســفری اېدی، 
چونکــه  داکتر اېنگ یامان خبرنی بولرگه ایتــدی. داکتر: چقه لاق آنه  نینگ 
قارنیده ســاغلام اېمس دېدی. آنه کوید 1۹ کسللیگی پیتیده اۉز باشیمچه 
داریلرنــی ایچگن و باشــقه تاماندن هم داکترلر هم کــۉپ داریلر بېرگنلر، 
بونینگ حامله لیگینی هم هیچ کیم بیلمسدی. بو داریلرنی ایچیش جنینگه 

زیان یېتکزیب اونی اۉسیشدن قۉیگن.

طارق و رخشــانه، بیر عالم امیدســیزلیک بیلــن چاریکارگه قیتدیلر. 
بولرنینگ قراری و اویقوســی اوچیب اۉرنینی قیغو و غم قاپله گن. رخشانه 
نینگ کېچه و کوندوز دېمه ی ییغلشــلری باعث جنین ســقط قیلدی. هنوز 
دنیاگــه کېلمه گن و آنه  نینگ قوچاغی نینــگ هیدینی حس قیلمه گن باله نی 
قۉلدن بېریش یاش آنه  نینگ روح و روانینی جوده بوزیب تشــله دی. مینگ 
بیر آرزو و ایســتکلر بیلــن تیکیلگن باله  نینگ کییــم – کېچکلرنی کۉریش 
هر کون رخشــانه گه رنج بېرردی. کونلردن بیری طارق نینگ اۉگی آنه ســی 

رخشانه نینگ آلدیگه کېلیب، قۉشنی نینگ خاتینی کۉرگنی کېلگن دېدی:
»قیزیم، تور نېچه دقیقه تشــقریده گی  حاولیده ایله نیلیک. قره مرســل 
گللر عجایب چقنب آچیلیبدی بیر ساعت چیله نینگ تیگیده اۉلتیر قۉشنی 

عیاللر هم کېلیب شو یېرده اۉلتیرگنلر.«
»یوره گیم تشقریگه چیقیشنی اصلا ایستمه یدی، مېنی یالغیز قۉیینگ!«

»قیزیم، اېرته دن آقشــامگچه قیغونی محکم اوشلب اوی نینگ چېتیده 
اۉلتیرســنگ عقلدن آزه یه سن، تور تشــقری باره یلیک فکرینگ بیر آز باشقه 

بۉلسین، تور آنه قیزیم!«
عایله  نینگ سېوگی و محبتی هر کون رخشانه گه کوچ بغیشله یردی. کېچ 
طارق دکاندن کېلیشــی بیلن، رخشانه نی ارغوان تېپه لیگیگه آلیب بارردی، 
چونکه خاتینی گل غندی و ارغوان نینگ عاشــق لیگینی بیلردی. قیتیشگه 
هم اونگه موز قیماق آلیب بېردی. ایریم پیتلرده ایکاولری چاریکار بازارینی 

کیچگچه ایله نیب سودا ساتیق قیلیب خوش و خرسند اویگه قیتردیلر.
نهایت گل غندی ارغوانلری هوا ایسیشــی بیلن رنگلرینی بای بېردی، 
لېکن امیدنینگ چیرایلی گللری رخشــانه نینگ آرزومند کۉنگلیده قیته دن 

آچیلدی او حلی هم اۉز وجودیده باله کتّه قیله یاتگنینی حس قیلدی.

اېنــدی بوتون عایلــه  هر جهتدن رخشــانه خاطرجمــع لیگینی حس 
قیلیشــگه حرکت قیلر اېدیلر؛ چونکه  هر بیرلری ســاغلام باله، ساغلام آنه  

قارنیده اۉنیب ـ اۉسیشی ممکن لیگینی انیق انگله گن اېدیلر.



دنیا اۉیینچاقلری
کیمدیر درخت نینگ قوروق یاله لرینی قۉللری بیلن ســیندیره دی. ترق ترق 
ترق. قوروق یاله لرنی سیندیریش نینگ تاووشینی اېشیتیش، اوروشلر سبب 

بلخ گه قاچگن کونلریمیزنی هر دایم مېنگه اېسله تردی.
بیــر وقتلر برچه میــز بیر حاولیــده حیات کېچیــره یاتگــن پیتیمیزده 
کېچقورونلر آنه م و خاله م بوته لر قوروق یاله لرنی شونده ی قیلیب سیندیریب 
تندیرگه تشــله یدیلر. تندیــردن اوزون آلاو و یانه یاتگــن بته لر هیدی، مېنی 
هیجانلنتیرردی. بو بوته لرنینــگ نیمه آتی بارلیگینی هیچ بیلمه یمن، بیراق، 
بیزلر اونی کوهی بوته لردېب ایتردیک. اوشــبو کوهی بوته لر شــونچه لیک 

یخشی هیدلی اېدیکه یانه دیگن پیت آدم نینگ روحینی مست قیلردی.
یغاچلر و قــوروق یاله لرنی ترق ترق ســیندیریش، مېنی اریق نینگ او 
تامانیدن کتّه پنجه چنار درختی پنه ســیده اۉلتیرگن کیشــی ساری تارتردی. 
مېن اۉزی نینگ خیاللریگه غرق بۉلگن یانیده قوروق ســیندیریلگن نوده لر 

تۉده لنگن آق سقال آدمنی کۉره من:
»بابه جان سلام!«

»هارمنگ اۉغلیم.«
»ســاغ بۉلینگ بابه، قنچه وقتدن بېری یاغاچلرنی سیندیریش آوازینی 
اېشــیته من، نهایــت طاقتیم بۉلمه دی، عیــن اریق نینــگ اویانیدن اۉتیب 

یانینگیزگه کېلدیم.«
»خیر کۉرسین بابه سی نینگ گلی، بیز خلقلر منه شو اۉتین – چوب بیلن 

کونیمیزنی اۉتکزه میز.«
»هه راستی بابه، مېنی کېلگنیمنی هم بیلمه ی قالدینگیز نیمه نی حقیده 

اۉیله ب یاتگن اېدینگیز؟«
»ای، ای، چۉرت فکر کم اېمس.«

»ینه هم بابه...«
»بابه ســی نینگ گلی، منه شو حاضرهم اۉتمیش نینگ چۉرتیده اېدیم، 
اوشــبو پَل و پلوانده بیر وقتلر ایاق قۉیگدیــک جای یۉې اېدی، یالغانچیلر 

ایتگندیک، ایگینه تشله گودیک جای یۉق اېدی.«
»خی نېگه حالی بونده ی جیم جیریتلیک؟«

»ای ای، آدملر شکر قیلمه دیلر...«
»نیمه نینگ شکرینی؟«

»ساغلیک و سلامتلیک شــکرینی، اۉشه وقتلرده قوم و قرینداشلر بیلن 
بۉلیب کۉریش شکرینی«

»اونده ی بۉلسه همه سی آدملرنینگ ناشکرلیگینی نینگ نتیجه سی دېب 
اۉیله ی سیزمی؟«

»هه راســتینی ایتســم بابه، یوره گیم تۉله، ایتینگچی بو قیشــلاق نینگ 
آدملری قه یېرگه کېتگنلر؟«

چال شــو قدَر ناانیق گپیردی، مېن اونینگ نیمه  دېماقچی اېکن لیگینی 



۱۱۵   دنیا اۉیینچاقلری

توشــونمه دیم. شَر ـ شَر اېتیلب تورگن سوو نینگ تاووشی حلی هم شو قدَر 
بلند اېدیکی، مېن چال نینگ بیلن بلند آوازده گپلشیشگه مجبور بۉلدیم.

مه یین شــمال اېســردی، چال نینگ تیزّه لــری و یېلکه لریگه بیر نېچته 
ییریــک، چیرایلی چِنار برگلرینی تشــله دی. باله لیکدن اوشــبو درخت و 
بونینگ پنجه  کبی برگلری نینگ عاشــقیمن. سوونینگ آوازی، درختلرنینگ 
شَرشَری و قیشلاق نینگ سکوتی مېنی ســحرله گن اېدیلر. بوتون وجودیم 
بیلن بو محلگه باغله نیب قالگنمن. چال منگولی آوازده خیرگاهی قیلیشینی 

تینگله دیم:#بازیچه 1
»اریق نینگ چېکّه سیده اۉتیریب، حیات نینگ اۉتیشینی کۉرینگ، اریق 

نینگ چېکّه سیده اۉتیریب، حیات نینگ اۉتیشینی کۉرینگ«
»بابه، هېچ بۉلمه گنده تینچلیککه تۉله  بیر نېچه  کوننی که کۉردینگیز!«

» بۉراندن آلدین تینچ، بۉراندن آلدین تینچلنینگ«
»تۉغریسینی ایتسم مقصدینگیزنی درست انگله آلمه دیم بابه!«

»بابه ســی نینگ جانی، سېنینگ ایتیشینچه او نېچه کون آراملیک، برچه 
نابرقرارلیکلر یېرینی تېنگلشتیردی«

سیزلردن یاشــوریب نیمه قیله ی، چال نینگ قصه لری و گپلری ایچیده 
اۉزیمنی یۉقاتگن اېدیم، او قنچه لیک قصه قیلمه سین، کۉپراق شبهه لنردیم.

نهایت اېسکیرگن کرتیســی نینگ کیسهسیدن رنگینی بېلگیلیش ممکن 
بۉلمه گن بیر ایپنی تشــقری چیقاریب قوروق شاخه لر و بوته لرنی باغلشگه 
باشله دی. اوشبو یوک، یېلکه سی خم بۉلگن و کوچ سیز چال  نینگ کوچیدن 
یوقاریلیگینی حس قیلدیم. مېن تشبثنی اۉز قۉلیمگه آلدیم و یېلکه مگه کتّه  

مقدارده گی قوروق اۉتیننی قۉیدیم.
»بابه، اېندی سیز ایلگری – ایلگری یورینگ، مېن سیزنینگ ایزینگیزدن 



۱۱۷   دنیا اۉیینچاقلری

باره من.«
»برکت تاپ بابه سی نینگ جانی، راســتینی ایتسم، بوگون اوشبو اۉتین 
چوپنی اویگچــه آلیب باریشــده اۉزیمده هیچ قنده ی کوچ کۉرمســدیم 

تۉغریسی.«
»هههههههههههه خدا سیزنی یخشی کۉررکن، منه مېنی وقتیده سیزگه 

یېتکزدی.«
»بیزلر گناهکار بنده میز، نا شکر و اونوتوچن بنده  میز.«

»خیر بۉلسین بابه، الله بویوک و کېچیرووچی دېر.«
»شبه ســیز، شبهه سیز، با به ســی نینگ جانی، منه شو دیوارنینگ یانیدن 

بوره ل، منه شو بیزلرنینگ غریب خانه اوییمیز.«
»غریبانه ســی نیمه بابه، نام خدا عجیب یم یشیل و دال – درختگه تۉله 

اویینگیز بار.«
»شکر، شکر.«

»هو هو بو صفه  نینگ اوســتیده عجایب اۉیینچاقلــر و قاغورچاقلرنی 
تېریبدیلر، بو ایش، نېوره لرینگیزنی ایشی می بابه؟«

»آه، آه، نېوره م نینگ ایشــلری بو، بو دنیانینگ قاغورچاق و اۉیینچاقلر 
اېدی، دنیام نینگ اۉیینچاقلری.«

»دنیا؟«
»هان، دنیا یگانــه نېوره م نینگ آتی اېدی، خداوند اۉن ییلدن ســۉنگ 

اۉغلیمگه بیر قیز بېرگن اېدی«
»بېرگن اېدی؟ یعنی نیمه بابه، حاضر دنیا قه یېرده؟«

»اونی خداوند قیته بیزلرنی آلدیمیزدن آلدی، او کېتدی...«
»نېگه نېگه دنیاگه نیمه بۉلگن اېدی؟«

»اخ، دنیا کېتدی و بیزلرنینگ یوره گیمیزنی هم الاو بېردی و کونیمیزنی 
قاره قیلدی.«

»دنیاگه نیمه بۉلگن اېدی بابه؟«
»خداوند کرونا نینگ اوینی کۉیدیرســین، بیزلــر کرونا اوچون دنیانی  
اېمله تیشگه آلیب باره آلمه دیک. شو اېدیکه جگر گوشه گینم کسل بۉلدی و 

تېز بیزلرنینگ آره میزدن کېتدی.«
قری چــال نینگ کۉزیده یــاش ایلنگن اېدی. اونینــگ قیغو و غمینی 
کۉریب مېنی هــم قیغولنتیردی. اۉزیمچه اۉیله دیم اوشــبو کثیف ویروس 

قنچه  عایله لرنی اۉز عزیزلری نینگ قیغوسیگه چۉمدیرگن دیر.«
اوی نینگ اۉرته سیده عذاب چېکیب کویلنگن قۉشیقنی اېشیتدیم:

»یا مولا، دلم تنگ آمده
 شیشۀ دلم ای خدا، زیر سنگ آمده

یاران و برادران مرا یاد کنید
تابوت مرا ز شاخ شمشاد کنید

یا مولا، دلم تنگ آمده
شیشۀ دلم ای خدا، زیر سنگ آمده«

بونده ی بیر مونگلو تاووشــنی اېشــیتیش بیلن تنیــم جیملیب کېتدی، 
پرشــانلیک و حیرت بیلن بو آوازنینگ اېگه ســینی قیدیردیم. چال مېنینگ 

قیزیقیشیمنی کۉردی و آهسته  دېدی:
»بــو نامراد کېلینیــم دیر، هر کــون دېوانه لر ســېنگری صفه نی ییغیب 
سوپره دی و سۉنگره دنیاسی نینگ اۉیینچاق و قاغورچاقلرینی آلیب کېلیب 

بو یېرگه قطار قیلیب تېره دی.«
»توبه خدایا، قنچه قیین دیر!«

»جــوده قیین دیر جــوده قیین. بیرار کــون دایره نی هــم آلیب کېلیب 
قاغورچاققــه کویله دی. اونــدن کېیین تېلبه لردېک اۉزیگــه اوریب ییغلب 

ساچلرینی یولیب – یولیب اوزیب آله دی.«
»اخ، بېچاره آنه!«

»بیرار وقت شــونده ی مونگلی بیتلر اۉقیدیکه تــاش نینگ یوره گی هم 
اونینگ حالیگه کۉیه دی.«

»آفرینی، شوکه تیریک دیر، کتّه گپ دیر.«
»هان، هان، اما آتیگه تیریک – ده «

»خو دیگه، خداوند اۉن ییلدن سۉنگ بیر باله بېردی و کېیین بو بلا اېسه 
باله سی اوستیگه کېلدی، چیده ش قیین دیر...«

چال قیشلاق نینگ ســکوتی و یالغیزلیک سببی هم کوید1۹کسللیگی 
اېکن لیگینی ایتدی. آدملر جانی نینگ قۉرقیشــیدن تشقریگه چیقمه یدلر و 

باله لرینی هم اویلریدن تشقریگه چیققنی قۉیمه یدیلر.#بازیچه ۲
او جوده قرّیب چال بۉلیب قالگنینی حس قیلدیم. یوره گی تۉلیب، اولر 

نینگ دنیاسی کسل بۉلگن کېچه  حقیده ایتدی:
»بو جوده قرانغو بیر کېچه اېدی.«

» نېوره نگیز کسل بۉلگن اۉشه  کېچه نی ایته سیز می، بابه؟«
»هان هان، دنیام کســل بۉلگن اۉشــه کېچه نی ایته من، دنیامیز کســل 

اېدی.«
»نیمه بۉلگن اېدی؟«

» آلدی کېنی الوازن دېک قیپ قیزیل بۉلگن اېدی.«
»هووووووی قیزه موق چیققن اېکن، هه؟«

»هان، بونده ی قیزه موقنی مېن بوتون حیاتیمده کۉرمه گندیم.«

»ایستیتمه سی هم بار اېدیمی؟«
»ای ای، اوشبو شوم کېچه نی اونوتیب بوندن قاچیش اوچون قنچه لیک 
حرکت قیلمه ییــن، بۉلمه دیکه بۉلمه یــدی. ســېویملی قیزچه میز، بیرگینه 

قیزیمیز ایستیتمه ایچیده کۉیردی.«
»وای شونچه لیک ایستیتمه سی بلند اېدیمی؟«

»جوده بلند اېدی، جوده، کاشــکی فقط ایستیتمه ســی بۉلســه اېدی، 
باله گینه میز قیزه موق کسللیگی یانیده ایچ کېتمه هم بۉلدی.«

»هوووووووی، یعنی ایچ کېتمه سی و هم قوسیشی هم بار اېدیمی؟«
»هان، آش قازانیده هېچ نرســه  تورمســدی، اونینــگ آش قازانینی هم 
خراب اېدی... اۉشه کېچه، بختگه قرشی، آته سی اویده اېمس اېدی، کابل 

کېتگن اېدی.«
»کابل گه نیمه قیلردی؟«

»دکانی نینگ مالی توگه گن اېدی، دکانیگه ســودا مــودا آلیب کېلیش 
اوچون کېتگن اېدی.«

»خی شــونده ی اېکن، دوالش اوچون کاشــکی دنیانی هم اۉزی بیلن 
کابل آلیب کېتگن بۉلسه اېدی!«

»ای ای آدم غافل ده، اۉغلیم کابلگه جۉنه گنده دنیاگینه ســی گل دېک 
توپه توزیک اېدی، آه، هیچ اونوته آلمه یمن، آته ســی اونی قوچاغلب آلگن 
وقتلریــده اونی یوزلرینی اۉپردی، آته ســی نینگ قوچاغیــده کولیب اونگه 

قره ب اۉزینی پتیردیب اورردی توبه.«
»وی، بېچاره آته سی.«

»اممممم، بېچاره آته سی، کابل دن دنیاگینه سیگه تورلی – تورلی کییم و 
اۉیینچاقلر آلیب کېلگن اېدی....«



۱۲۱   دنیا اۉیینچاقلری

او ییغیســینی تۉخته ته آلمه دی، اونینگ اینگیچگه  و بوکیلگن یېلکه لری 
ییغلســه و آغریق شــدّتیدن تیتره ب تورردی. اونینگ قیغوسینی کمه تیریش 
اوچون اونگه تســلیت ایته دېگن هیچ سۉز تاپه المســدیم. یوره گیم چال و 
کېلینگه جوده هم کۉیدی. خلقیمیز و یورتیمیز حالیگه افسوسلندیم، کرونا 
ســیزهم آدملریمیز اېنگ آز صحی امکانیتلرگه هم اېگه اېمسلر، اېندیکه بو 

آفت و بلا کېلگنی بېری، آدملر بوتونله ی بېچاره بۉلگنلر.
چال بیلن خیرلشماقچی بۉلدیم، او عذر قیلیب یېنگیمنی تارتیب دېدی:

» کېل بو چیله  نینگ سایه سیده اۉلتیر.«
»یَشنگ بابه، کېتیشیم کېره ک.«

»اۉلتیر، تیریک اېکمن که سېنی چقیره یپمن.«
»بابه، اېندی کېته من، ینه باشقه بیرار وقت کېله من.«

» قه یېرگه کېته سین بابه سی نینگ جانی، اۉلتیر سېنگه بیر گیلاس وطنی 
سوت پیشیریب بېره ی.«

چال شــو قدَر مِهر بیلن اۉتیریب، مېن بیلن بیرگه  نان و سوت ایچیشنی 
ســۉره دی، مېن اونینگ التماســینی رد اېتالمه دیم. قَینه تیلگن سوت هیدی 
بیلن اره لشــگن اۉســیملیک هیدی مېنی مفتون اېتدی. مېن بوتون عمریم 

دوامیده  بونده ی مزه لی طعاملرنی یېمه گن اېدیم.
کېکســه  چال بیلن خیرلشیب، اونینگ کلبه ســیدن چیققنیمده، مېن بو 
اچّیق واقعه نی یۉلده اۉیلردیم و مېن بو آدم نینگ حکایه ســینی و نېوره لری 
نینگ اچیق تقدیرینی یازیشــگه قرار قیلدیم؛ افسوســکی، حکایه  یازیش 
اوچون اســتعداد کېره ک، مېن حتا شو کونگچه اېســده لیک یازیشگه قادر 

اېمسمن.



قۉرقینچلی توشلر
شو بوگون قتّیق پارتلش نینگ سېسی بیلن اویقودن اویغانیب کېتدیم. هنوز هم 
فکرلریمنی ییغیب تېریب آلالمه گنمن. مېنینگ ذهنیم جوده ترقاق و چلکیش 
دیر. اویغاقلیک دن قاچیب، اویقوگه پناه ایزلشــنی ایســته یمن؛ آه، اویقولریم 
قۉرقوودن بۉلک نرســه لر اېمس دیر. ساچلریم تۉکیله  یاتگنینی توش کۉردیم، 
یۉق، یۉق بو اویقو اېمــس، خودَی اویغاقلیک دیــر، اویغاقلیک. کرونا دېب 
اتلووچی اۉشه آفت و بلادن سۉنگ ساچلریم جوده کۉپ تېز تۉکیله باشله دی. 

ایشانینگ حتی ساچلریمنی تره شدن قۉرقردیم:
»اگر اۉز شخیصلریده کرونانی محرقه یازســه لر هم داکترلرنینگ گناهی 
اېمس اېدی البته. اوشــبو کثیف کسللیک آدمنی ایچکریدن کۉیدیریب الاوگه 

تارته دی.«
دهلیزیمیز ده یاروغ گلابی رنگلی تۉشک تۉشلگن دیر. تۉشک نینگ رنگی 
دهلیز تامی نینگ تېوره گیده گی خطگه اۉخشه یدی و هر بیر کۉرووچیگه اېزگو 
بیر حس بغیشله دی. ایاغلریمنی سېکین – آهسته اوشبو تۉشک یوزیگه اوزه تیب 

آیینه قرشیسیده توره من.

»وای، افتیم ســرغیگن آلمه گه اۉخشــب قالگن، گویا قنده ی دیر بیر آفت 
ایچکریدن ویران قیلگن بۉلسه. یعنی مېن آفت اورگن و اچین بۉلگن بیر آلمه دن 

بۉلک نرسه اېمس من.«
بیرینچــی مرته کرونا آتینی یېتکرمه لر آرقه لی اېشــیتگنمن. کرونا، چین و 
ووهان برچه سی بیر ـ بیریگه باغلیق. بو ویروس نینگ نیمه لیگی و قۉلیدن نیمه 
ایش کېلیشی مېن اوچون هیچ مهم اېمس اېدی. اۉیله شیمچه چین بیزلرنینگ 
شــهریمیزدن شونچه آلیس  ده که بو حقده تشــویش قیلیش بیزلر اوچون اصلا 

اۉرینلی اېمس.
هر کونــی مینگلب عایله قۉرقیشــیدن ایران دن اولکه گه قیتیب کېلیشــی 
حقیده گی خبرنی اېشیتشــگنده مېنینــگ هم جانیمگه قۉرقــوو پیدا بۉلدی، 
مهاجرلریمیز ینه هم اوروش اۉپقانیده ایله نیب قالگن شو یورتده پناه ایزله دیلر.

چنان خشک سالی شده اندر دمشق
که یاران، فراموش کردند عشق

اوشبو بیت نینگ بو قِسمی کون بۉیی مېنینگ تیلیمده اېدی و عایله  اعضالری 
قوروق سېوگی و محبت ییللرینی باشــدن کېچیرگنلیکلرینی و بیر ـ بیرلریدن 
قۉرقیب، بیر ـ بیرلریدن قاچیشلرینی کۉریب حیران قالدیم. ممکن مبالغه دېب 
اۉیله سنگیز، لېکن تۉغری ایته من تۉغری، قۉشنیلریمیزدن بیری قلین خط بیلن 

اویی نینگ دروازه سیگه یازیب قۉیگن اېدی.
قدرلی دوستلر و قرینداشــلر! سیزلرنی یخشی کۉریشیمیزنی بیله سیز، اما 

کرونا ویروس توگه گونچه سیزلرنی قبول قیلیش دن عذر سۉریمیز.
هېچ کیم زمان بونده ی نرسه لرنی باشدن کېچیره دی و حتا برچه  مراسملر و 
مدني قدریتلرگه ضد روشده خدا نینگ دۉستی بۉلگن مهماننی قبول قیلیشدن 

قاچه دی دېب اۉیله مه گن.

الماریدن کیچیک رادیومنــی آله من. باش برماغیم موج نی اۉزگرتیرووچی 
گوتک نینگ اوستیده، ایلنه دی. خداوندگار بلخ نینگ اېنگ سۉنگگی شعرینی 

کویلب تورگن احمدظاهر سېسینی اېشیته من:
رو سر بنه به بالین، تنها مرا رها کن

ترک من خراب شبگرد مبتلا کن #کابوس 1
گویا بو شــعر اۉزیمدن بۉلسه و اوشبو تاووش هم اۉزیم نینگ جنجره مدن 
چیقه یاتگن بۉلسه دېب حس اېته من. کۉپینچه آدملر بونده ی بیر حالتنی تجربه 

قیلگن بۉلسه لر و کسللیک جانلریدن هم تۉیدیرگن بۉلسه. 
قاره کیچیک رادیونی تخت نینگ اوســتیگه قۉیه من و رهنورد زریاب نینگ 
چهار گرد قلاگشــتم... کتابینــی قۉلیمگه آله من. کتابنی اۉقیب ســۉنگگیگه 
یېتکزگنمن.  یازووچی نینگ ایتیشــیچه روزگارنینگ حکیملریدن بیری کسل 
بۉلگن و آته ســی تورک داکترلردن بیرینی کســل نینگ آلدیگه آلیب کېلگنده، 
اۉغلی محرقه کســللیگیگه یولیققن لیگینی انیقله یدی داکتر. اوشبو کیچیک 
حکیم کسللیگینی نینگ علامه لرینی ایتگنده، آدملر کرونا دېب ایته دیگن کوید 
1۹ کســللیگی بېلگیلریدن هیچ قنده ی بیر تفاوتی یۉق. قتّیق ایســتیتمه، جان 

آغریق و... .
مکمل ایکّی هفتــه دن بېری یکه و یالغیز اتاقیمده یشــه یمن. کۉچه ده گی 
باله لرنینگ شاوقینلرینی اېشیتگنمیده، قتّیق بیر هیجان یوره گیمده ایجاد بۉله دی، 
عادتیمگه قرشی کۉچه گه چیقیب هر بیر باله گه سلام و کولیگی ساوغه قیلگیم 

کېله دی:
»بو مست باله لر نینگ کولگیسی و هزللرینی مېن قنچه ساغینگنمن.«

خیاللرگه تۉلدیریلگن بوجینی آرقه مده کۉتریب دېره ز ه نینگ یانیگه باره من. 
اتاقیم نینگ ســرمه یی رنگلی پرده سینی سېکینگینه بیر چککه گه تارته من. اوچ 

ته یــاش قیزی بیلن بیرگه لیکــده اویلری نینگ توشــنچیلرینی یوویب تورگن 
قۉشــنیمیزنینگ خاتینیگه کۉزیم توشه دی. قۉشــنیمیزنینگ توجه سینی جلب 
قیلیش اوچون کلکیننــی نېچه مرته قتّیق آچیب قمه یمن. او بیلن بیر آز درد دل 
قیلماقچی بۉله من. نهایت کلکیننی نېچه مرته آچیب قَمش و اونینگ یاقیمسیز 
تَره ق – توروق سېسی بیلن قۉشنیمیزنینگ خاتینی مېنگه متوجه بۉلیب، کولیب 

سلام بېردی:
»هارمنگلر، تۉشنچیلرینگیزنی یووه پسیزلرمی؟«
»یَشنگ، مجبوریت ده، یوومه سک، ایسلنه دی.«

»تۉغری ایته سیز، قیشده همه نرسه قپقرا بۉلیب کېر بۉله دی.«
»امممم منه نوروز هم بخیر یقینلشماقده.«

»هان، نېچه کوندن سۉنگ ینگی ییل بۉله دی بخیر.«
حقوق و علوم سیاســی بۉلیمینی بیتتیریب و نېچه وقتدن بیری قیســی بیر 
دفترده ایشلب کېله دېگن قۉشــنیمیزنینگ کتّه قیزی بو سۉزنی اېشیتیش بیلن، 
باشیده گی قرسینی تماغی نینگ تگیده محکم باغلب قووانگنیدن کولیب دېدی:
»خاله، ییل اویاققه تورسین عصر ینگیلنه دی، اېنگ قیزیغی شونده که بیز و 

سیزلر ذوالقرنین میز.«
اونینگ کیچیک سېنگلیسی تکرارله یدی:

»ذوالقرنین ذوالقرنین! یعنیکه بیزلر ایکّی قرننی کۉره میز،هه؟«
اولرنینگ چَق – چَقی اۉسپورین طبیعتلی یاش سېنگلیسی هم، قاه قاهلب 

دوام بېره دی:
»قوربقه لرهم ذو حیاتین دیرلرههههه... ههههه ذو حیاتین!«

ایشلریگه خلت بېرمسم دېب قۉرقه من، ینه هم بیر آز تکلف بیلن دېیمن:
»اگر یاردم ضرورت بۉلسه مېن هم تیار بۉله ی؟«

»یۉق سېنگلیم، سیز قچان ساغ سیز، ییل اۉن ایکّی آی داری ایچه سیز.«
قۉشنیمیزنینگ بو گپلرینی اېشیتیش بیلن نیمه اوچون دیر یوره گیم اۉزیمگه 
کۉیه دی. شاشیلیب اولر بیلن خیرلشــه من. ینه اتاقیمده پناه ایزله یمن. نهایت 
اېســکیریب شۉشــه گنیدن  چوپلری غرچ – غورچ قیله دیگن تخت اوســتیگه 

اۉزیمنی تشله یمن. یوزیمنی یاستیققه بېریب زار ـ زار ییغله یمن.
بو کۉز یاشــلر نیمه گه آقه یاگنینــی بیلمه یمن. عایله منــی و فرزندلریمنی 
ساغینگن لیکدنمی یا اولرنینگ مهرسیزلیگیدن می. شونچه وقت ایچیده فقط 
بیر – ایکّی مرته اۉغیللریم و بیر بار هم آپه م افغانســتان دن تشــقریدن قۉنغیراق 

قیلیب احوال آلگنینی اېسله یمن.
مېنینگ کیاوویم، بیگانه لر کبی، احتیاجیم بۉلگن سوادلریمنی هفته ده بیر 
بار کېلتیریب کرونا ویروســنی یوقتیریب آلمســلیگی اوچون اونی یشه دیگن 
بلاکیم آرقه  اېشــیککه قۉیب کېته دی. قیزیم هم حتی بیر بار هم خبر آلمه گن 
مېن تیریکمن منی اۉلیکن من. کرونا اونگه تېلفون آرقه لی یېتیب بارمسلیگیدن 

قۉرقیشی ممکن:
»ای ای جان قنچه شیرین دیر!«

عایله میزنینگ هر بیر کیشیسی نینگ عادی باش آغریغینی چیده آلمسدیم 
و هر بیری اوچون ایری ـ ایری چاپیب یوگورگنیمنی اېسله یمن. بوگون بیر سلام 

و کلام نینگ محتاجی من، هیچ کیم احوالیمنی آلمه یدی:
» بو دنیا بیز نینگ حرکتلریمیزنینگ تېسکریســی بۉلگنی یلغان، بو دنیا بیز 
نینگ برچه  حرکتلریمیز نینگ تۉلیق کۉزگوســی اېکنلیگی یالغان، همه  نرســه  

یالغان و یالغاندن باشقه  نرسه  اېمس. همه  نرسه .«
»بوف کور«نی آچیب بو رمان نینگ توشینیلمه گن خطلری ایچیده اۉزیمنی 
یوقاتیب قۉیگنگه اۉخشه یمن. برچه گۉزللیکلرگه شبهه بیلن قره یمن، اگراولردن 



۱۲۹   قۉرقینچلی توشلر

پرده  آلیب تشلنسه، مېن فقط خنکلیککه گواه بۉله من و بو یېترلی.
ســبزوات ســاتووچی موترنینگ سېســی، مېنی کســللیک خیاللریمدن 

چیقاره دی:
»گندنه باغله می اۉن روپیه، ایســپلاق باغله می اۉن روپیه، کتّه کتّه کچالو، 

وطنی قیزیل کچالو، سریغ طلایی پیاز، قلمی بادرنگ...«
مېن جوده  آچلیکنی حس قیله یپمن، آزار بېره دی و اۉزیمنی ضعیف و عاجز 

حس قیله من: #کابوس ۲
»کاشکی بیرته – ایکّی ته گندنه نینگ بۉلانیسی بۉلسه اېدی، یوپقه – یوپقه 
بۉلانیلر. گندنه ســی خمیریدن کۉرینیب تورگن قاق – قاق بۉلانیلر بۉلسه یدی. 

قیزیل قلمپیر چتنیسی بیلن اچّیق – اچّیق بۉلانی.
دروازه  نی تَق ـ تَق اوریلیشــی مېنی اۉز حالمیگــه قیتره دی و مېنینگ قلبیم 
مزه لــی و اچّیق طعام اوچون آشــیقه   یاتگنینی حس قیلیه پمــن. فقط نېچه ته 
ایچیملیک نینگ بۉش قوطیســی ســالینگن قاره پلاســتکی خلته نی قۉلیمگه 

آلیب، اویلرنینگ چیقیندیلرینی ییغه دیگن باله کیگه بېرماقچی بۉله من. 
قۉللریم قتّیق قلتیره شینی حس اېته من، شــو سۉنگگی ایکّی هفته ایچیده 
ایکّی مرته هم درست اشتهاه بیلن نان یېمه گنیمنی اېسله یمن. شونچه  کونلردن 
کېین قنده ی قیلیب اشــتهام و نان یېیشــنی جوده  خواهله گنیــم اوچون اۉزیم 

حیرانمن.
قلتیــراق قۉللریم بیلن آپارتمان نینگ دروازه ســینی آچه مــن و چیقیندیلر 
خلته سینی تشقریگه قۉیه من. قیزیم نینگ قتّیق کولگوسی مېنی حیرتگه قۉیه دی.
»مېنــی چیقیندیلرنی تۉپلاووچی کیشــی خیال قیلگــن آنه جانیم نینگ 

صدقه سی بۉله ی.«
»وی بچیم، سېن... سېن قنده ی کېلدینگ. آنه سی نینگ جانی،هله مېندن 

اوزاقراقده تور، اوزاقراقده.«
»هههههههههههههه قربانینگیز بۉله ی آنه م، نېگه اوزاقراقده توره ی؟«

»چونکه مېنینگ کرونام بار، چونکه مېن کسلمن، کسل....«
»دشمنینگیز کسل بۉلسین آنه جان.«

»او قیز! شو سېن سن می یا مېن توش کۉره یپمن می؟«
»آنه! بو گپلرنی ایتمنگ، ییغله گیم کېله دی.«

»ییغلش نیمه، یوره گی بۉلگن کیشی ییغله یدی، بیر آز سېوگیسی و محبتی 
بۉلگن کیشی ییغله یدی.«

»بونده ی دېمنگ آنه یوره گیم یاریله دی.«
»ینه ایته دی یوره گیم، یوره گینگ نیمه و ایشینگ نیمه، قیسی یۉلدن کېلگن 
بۉلسنگ اۉشــه یۉلدن بار، بو شــوربه نگنی مېنی آلدیمگه تۉکمه، بار مېنینگ 
کســللیگیمنی باله لرینگ و نازدانه اېرینگگه آلیب بارمه، هله بار مېن دروازه نی 

یاپه من.«
»آنه، نېگه اخیر بونده ی؟«

»ینه نیمه اوچون دېدی.«
»مېنینگ گپلریمنی اېشــیتینگ، اکه لریم هر بیری قۉنغیراق قیلیب، آنه مگه 

یقینلشمنگ دېدیلر، چونکه بو اۉلیملی کسللیک دن همه قۉرقه دی.... «
»آدم باله لرینی شــونده ی بیر کون اوچون کتّه قیله می؟ اگر مېنگه بیر نرسه 

بۉلگن ده، خبر هم بۉلمسدینگ...«
»خدا قیلمه سین آنه جان، بونده ی دېمنگ«

توریب توختش اوچون حوصله م یۉق اېدی. کۉزیم نینگ آلدی قپقرا اېدی. 
قیزیم حالیمنی کۉریش بیلن قۉللریمدن اوشــلب مېنی اتاققه الیب باردی. بیر 
کتّه گیلاس میوه نینگ سووی چیقاریب بېردی. وحشیلرچه میوه  نینگ سوونی 

باشیمگه کۉتریب ایچدیم. اونده ســۉنگره آش خانه گه کېتدی، کېیین گندنه ده 
پیشیریلگن بیر غوری ایسّیغ بۉلانی آلدیمگه کۉتریب کېلدی:

»وای، خدانینگ قربانی بۉله ی، قارین نینگ مرادی قنچه تېز اېشیته دی«
»شکر اېندی ساغلگنینگیزنی بیلردیم آنه جان. اېرته لب وقت کۉچه دن نېچه 
باغله م گندنه آلدیم، نلده ســوو کېلگن اېدی، اۉن مرته دن کۉپراق یوودیم و توز 

سووی هم تشله دیم. آلینگ یېینگ آش بۉلسین.«
»خــوش، اېنــدی گپیر تــاش یوره گینگ قنده ی یومشــب مېــن تامانگه 

کېلدینگ؟«
»آنه، همه ایته دیکه کرونا کسللیگی ایکّی هفته دن سۉنگ ساغه له دی، منه 

شو ایکّی مېن کېچه و کوندوزنی سنه یردیم.
»کوندوز کونلری قۉنغیراق قیلیب بیر مرته احوالیمنی آلســنگ قۉللرینگ 
سینیب قالرمیدی، سېنی جانینگ شونچه شیرین اېکن، تیلفون آرقه لی هم مېنی 

کسللیگیم سېنی آلر اېکن آه؟«
»صدقه نگیز بۉله ی آنه جان، مبایل کۉیــدی، مبایل کیچیک اۉغلیم نینگ 

قۉلیدن آته سی نینگ گیلاسیگه چایگه توشیب کېتدی.
»خو خی بونده ی دېگین؟«

»هــان، کیچیک اۉغلیم نام خدا ینه شــونچه هوشــیارکه ســۉره منگ، او 
بچــه مبایلمنی کۉیدیردینگ دېســم، گیــلاس نینگ چاییگــه قۉلنی اوریب، 
یلغــان ایتمنگ، چایینگیز قنچه ایســیغ که مبایلینگیزنی کۉیدیرســین دېدی 

هههههههههههه«
»هههههههههه صدقه ســی بۉله ی، راستینی ایتســم اونی کۉپ ساغینیب 

کېتدیم.«

هوا ایسّیق و دِم بۉلگن اېدی. فضانینگ قیغو و ماتم هیدی قاپله گن. بیر موسیچه 
قۉشنی اویی تامی نینگ چیکه ســیده یالغیز اۉزی عیسی قۉی کېتیره دی موسی 
تۉی کېتیره دی دېب پیچیرله یدی. آمنه  نینگ کۉزی رنگمه – رنگ کبوترلر خیلیگه 
توشه دی. قرشیسیده گی قۉشنی نینگ اۉسپورون اۉغلی بیر ژنده لته نی یغاچ نینگ 

اوچیگه باغلب کپترلرنی اوچیره دی.
قیزیل قناتلی کپترنینگ تام اوستیدن اوچیشنی ایستمه یدی. لېکن، اۉسپورون 

باله لتّه نی قیمیرله تیب کش ـ کش قیلیب اونی اوچیشگه مجبورله یدی.
آمنــه کپترلرنینگ منتظم و چیرایلی پروازی گه دقــت بیلن باقه دی و اولرنی 
جوده هم یاقتیره دی. او، هر دایم کپترلرنینگ غومبیرلشــی و اوچیب قۉنیشــینی 
کۉپ دن کۉپ یاقتیــرردی. باله لیگیده اۉزی نینگ هم قــاره قناتلی آپاق کپتری 
بۉلگنینی اېســله یدی. او کپتر کۉزلــری ایکّی خیل رنگگه اېگــه  اېکن لیگینی 
اېســله دی و بعضیده ایکّی خیل کۉزلی کپتر قنده ی بۉلیشی ممکن لیگی حقیده 

حیران بۉله دی!
آمنه خانه دن ینه  چیقیب کېته دی و آنه ســی نینگ اۉرنی بۉشلیگینی کۉرگچ، 

اونینــگ غمگین کۉزلریــده یاش آقــه دی و او اچّیق خۉرســینه دی. بې اختیار 
قیچقیریب یوباره دی:

»خدایا نیمه اوچون؟ خدایا نیمه اوچون؟«
ییغیســینی توخته  آلمه یدی. یوقاری آواز بیلن زار – زار ییغیله یدی. همه نرسه 

دهشتلی اویقوگه اۉخشه دی، منگو آواز بیلن دېدی:
» خدا، همه  نرسه  حقیقتاً هم اویقو بۉلسه اېدی!«

»بوندن کېیین آنه سیز قالگنیمگه هیچ هم ایشانمه یمن.«
او کــۉک پرده نی دېرَزه  اوســتیگه تارتیب، اوی نینــگ بورچه گیده آغریقلی 
باشینی تیزّه سیگه قۉییب اۉتیره دی. اونینگ کۉزلری بیر نقطه گه تیکیلیب توره دی. 

نېچه کون آلدین آنه سی نینگ ایتگن گپلرینی اېسله یدی:
»قیزیم، خداوند بخت و اقبالینگنی بلند قیلسین، آنه نگ او بو ـ نرسنگنی هم 

غمینی یېب قۉیگن...«
»آنه، ینه اۉشه گپلرنی باشــله دینگیز، مېن حلی تۉی قیلمه یمن دېب سیزگه 

قنچه ایته ی.«
»آنه نــگ صدقه بۉلســین، مقصد مېــن اۉز  بورچیمنــی بجردیم، مېنینگ 
اوســتیمگه حقینگ بار، اۉشه ضرور نرسه لر، فقط اۉشه  نرسه لرنی ساتیب آلیب 

تیارله دیم و بس.«
آمنه، اوی نینگ بورجگیده قۉییلگن بکســگه تیکیلیــب قره یدی و یوره گی 

کۉکره گی ایچیده الاوده یانه یاتگنینی حس قیله دی:
» قنی اېدی بیز باشــقه  بیر یورتده توغیلگن بۉلســک، قنی اېدی بو اولکه ده 

بۉلمه سک اېدی!«
او فقط ایکّی هفته  آلدین آنه ســی کسل بۉلیب قالگنینی و بیر کونی اېرته لب 

آنه سی نینگ ناله  قیلگنیدن اویغنگه نینی اېسله یدی:

»آنه، آنه جان، نیمه بۉلدی؟«
»باشیم، آخ باشیم آغریقدن یاریلر درجه ده.«

»یوز قۉللریمنی یووی در حال سیزگه باش آغریق دواسی بېره من.«
»داری – مارونی فایده ســی یۉق، اول آقشــامدن بېــری نېچه ته باش آغریق 

داری سی ایچدیم، اما ایگنیه چه هم فایده  قیلمه گن.«
آنه ســی نینگ ساغلیق احوالی هر ســاعت اۉتیشــی بیلن یامانله شیشینی 
اېسله یدی. آته سی پریشــانلیک بیلن اونی شخصی شفاخانه لردن بیریگه آلیب 
باره دی. داکتر معاینه قیلگندن ســۉنگ، فقط ایکّی ته – آغریق قالدیرووچی داری 

بېره دی – یو بس.
آنه سیده هم کۉنگیل اَینِش و ایسیتمه  پیدا بۉلیب، اشتهانی یۉقاته دی:

»آنه جان، تۉرینگ بیر قولتوم یخشــی شۉربه ایچینگ، کېیین داریلرینگیزنی 
ایچیره من.«

»اف اف هیــچ تینچ قۉیمه یســن، تۉقمــن دېدیم کو، یوره گیم هیچ نرســه 
ایستمه یدی.«

»قچان بیر نرسه یېدینگیزکه تۉق بۉلسنگیز، تورینگ آنه جانیم.«
»قیزیم سېن هیچ گپنی بیلمه یسن، قۉی بیر باشیمنی قۉییب آله ی، نان نینگ 

ایسینی یاقتیرمه یمن حلی.«
آمنه نینگ آنه ســی تېزده ایاغدن قاله دی و اونده قتّیق نفس قیسیلیشــی هم 
تاپیله دی. پریشان آته سی، خاتینی بیر نیچه کلینیک و شفاخانه گه آلیب باره دی؛ 
لېکن هیچ بیر شفاخانه اونی قبول قیلمه یدی. خاتینینگیزنی کرونا آلگن بیزلرده 
کسیجن ماشینی یۉق دېب ایته دیلر شفاخانه لر داکترلری.  لازم طبی اوسکونه لر و آ

آمنه نینگ آته سی کۉپ قیغولنگندن بقیریب یوباره دی:
»سیزلر مسلمانمی، مسلمان اېمس ســیزلر، خاتینیم جان بېره یپتی، سیزلر 

کسیجن ماشینلرینگیز هم یۉق.« بونچه لیک نام و نشانینگیز بیلن بیرته آ
»کېلینگ آته  یو یېردن کېته میز، تاغم قۉنغیراق قیلیب، کرونا کسللیگی اوچون 

افغان – جاپان شفاخانه سیگه بارینگلر دېگن اېدی.«
آته لیک قیز مینگ بیر تشویش بیلن کســللرینی افغان – جاپان شفاخانه سی 

تامان آلیب جۉنه یدیلر.
»آته، بو یېرده نیمه حال، بونچه گوجومکه، قره نگ برچه کسللرنی تشقریگه 

چیقردیلر.«
»قیزیم، یامان کون کېلگن، بای وغریب بو شفاخانه گه محتاج بۉلگنلر.«

کسلخانه  نینگ حویلیســیده کۉپلب بېمارلر اوخله ماقده. ایریملری تخت 
کسیجن  اوستیده و بعضیلری اېسه یېرده یاتقیزیلگن. بولرنینگ بیرته یریمه سیگه آ
کسیجن  گه احتیاجی بار، لېکن  بالونی تاقیلگن. کسللرنینگ کۉپینچه سی نینگ آ
کسیجن دن دَرک یۉق اېدی. شو آنده لوکس بیر موتر تېز هیده ب کېلیب شفاخانه   آ
نینگ عمومی اېشیگیده تۉخته دی. نېچه کیشی شاشیلیب موتردن پستگه توشیب 
قــری بیر چالنی موتردن توشــیردیلر. آمنه و اونینگ آته ســی اېندی گینه بېمارلر 
آره ســیدن اساسي بناگه یۉل آچیشــگه قرار قیلگن اېدیلر. آدملر، بیته – بیته نفس 
اله دیگن تابوت ده اوزه تیلگن چالنی شاشــیلیب شفاخانه  نینگ حاولیسگه آلیب 
باردیلر. آدملر کســللرینی ایچکریگه آلیب اۉتیشی اوچون، آمنه و آته سی، آمنه  
نینگ آنه ســینی بیر آز کېیینراققه آلیشــگه مجبور بۉلدیلر. تۉستدن بنادن تاووش 
سېسی چیقدی. آق کییم و ماسک تقیلگن بیر نېچه ته عیال اېرکک بنادن تشقری 

چیقدیلر. اولردن بیری بلند آواز بیلن بقیریب یوباردی:
»هو آدملر، نېچه مرته ســیزلرگه ایته یلیک. باشقه جای یۉق. ایکّی حاولیده 
هم جای یۉقلیگینی اۉزلرینگیز کۉرمه یپســیزلرمی. کسللرنی آلیب کېلمنگلر. 
کسیجن یۉق، داکتر یۉق، نرس  کســللرنی بو یېرگه آلیب کېلمه نگلر، اۉله دیله. آ

یۉق، داری یۉق، یاتاق یۉق، قیســی تیل بیلن ســیزلرنی توشینتیره ی، خدانینگ 
یوزینگی کۉرینگلر!«

ینگی کېلگن آدملر سېکینله شیب قالدیلر. اولردن بیری ملایملیک بیلن آپّاق 
کییم کیگن آدملر تامان باردی:#جای خالی 1

»داکتر صاحب، آته م نینگ ســۉنگگی نفسلری، خدانینگ یوزینی کۉرینگ 
بیر چاره قیلینگ...«

آمنه باشقه اونینگ سېسینی اېشیتمه دی. اونینگ آوازینی اۉرنینی، کسللرنینگ 
نالــه و فریادی قولاغینی قاپلــه دی. او عذاب بیلن بوتــون نگاه ینی حاولیده گی 
بېمارلرگــه قره تدی. بیراو آغیر درددن ییغلردی. اولر نینگ اوســتیده دېیرلی هېچ 
قنده ی شفاکار یاکه نرس یۉق اېدی. حاولی ده بیر نېچه ته یاتاق بار اېدی. قالگن 
کســللر کمپل یا یېرده توشک توشیب اوســتیده یاتگنلر. خودّی شو قره ش بیلن 
تقریباً حالتیدن بی حال بۉلگن ویلچرده اۉتیرگن آنه سینی کۉردی. آته سیگه قره دی. 

آته سی اونینگ کۉزلریدن یوره گی نینگ سِرلرینی اۉقیدی شېکیلّی:
»آته، کېلینگ بو یېردن کېته یلیک.«

»قه یېرگه کېته میز، بو اۉشــه کېچه و کوندوز یوزلب اعلانی نشــر قیلنه دیگن 
شفاخانه دیر.«

»دُهل نینگ سېسی اوزاقدن یاقیمتلی دېب، تۉغری ایتگن اېکنلر.«
»ای خدا، بیلمه دیم قچان بیزلرگه رحم قیله سن؟«

»هر کون خبرلرده اېشیته میزکه کرونا ویروسگه قرشی کوره شیش اوچون قنچه 
نقدی یاردملر بۉله دی، بیلمه دیک بونچه پوللرنی قه یېرگه صرفله دیلر؟«

»قیزیم، اگر بو خایینلر سېگیردن بیر تۉبیغی نی  بو یورت اوچون صرفله گنلریده 
اېدی، بیزلرنینگ کونیمیز بونده ی قرا بۉلمس آېدی«.

شــمال، پرده نی قیمیرله تیب یوباره دی و آمنه اېسه قیغولی خیاللردن تشقری 

چیقه دی. اریغ قۉلینی یوره گی اوستیگه قۉیه دی. قلبی هر بیر زماندن کۉره تېزراق 
اوریشینی حس قیله دی. اۉرنیدن توریب اوییده گی الماری نینگ خانه سیگه قۉل 
اوزه تیب، قلم و کتابچه نی آلیب دردلرینی یازیشنی ایسته یدی. او آنه سی کېتگنیدن 
کېین قنچه  بې حســاب حکایه لر بارلیگینی و قنچه  گپیریشنی اۉیله یدی:#جای 

خالی ۲
»ای خدا، اېنــدی مېن کیم بیلن قصه قیله ی، هر کــون  درس دن کېلگندن 
سۉنگ، برچه کۉرگن و اېشــیتگن نرسه لریمنی آنه جانیمگه قصه قیلیب بېرردیم 

کو.«
ایسّیق کۉز یاشلر یاش، اما خیره  یوزلرینی هۉل قیله یدی. یېنگی نینگ آرقه سی 

بیلن کۉز یاشلرینی اریتیب آله دی و آق قاغذ یوزیگه یازه باشله یدی:
بیراق،  یازه یاتگن سکّیزینچی خط،  « آنه جان، بو مٻن سیزگه 
بو مکتوبلر سیزگه هٻچ قچان یٻتیب بارمسلیگینی بیله من. سیز 
بیر لحظه  هم مٻنینگ خَیالیمدن و یوره گیمدن چٻتده اٻمسسیز. 
ینگیز اوی نینگ هر بیر بورچه گیده مُهرلنیب  سیز نینگ خاطره لر
قالگن. کٻچه سی باشیم آستیگه قۉیگن یاستیغینگیز هنوزگچه 
ینگیز نینگ هیدینی بٻره دی. سیز بو اویده گی  سیز نینگ قۉللر
همه  نرسه  ده اوچیره ی سیز. راستینی ایتسه م، بو اوی سیز نینگ 
یک و عمری اوزاق بۉلسین،  بارلیگینگیزده اوی اٻدی. آته م تیر
ابدي بۉش.  نینگ جایینگیز  قلبیمیزده سیز  و  اویده  بو  لٻکن 
باشقه  مملکتده  بیز  بعضیده  آلمه یمن،  مٻن کوته  آنه !  قدرلی 
کٻلگنیده،  یٻتیب  وقتیده  اۉز  داری  و  شفاکار  و  بۉلگنیمیزده 
آه ،  اۉیله یمن.  دٻب  اٻدینگیز  بۉلر  بیلن  بیز  حاضر  احتمال 
و  قیلگنیمیزنی  حرکت  قنچه لر  بیلن  آته م  کونی  اۉشه   مٻن 

بارگنیمیزنی  آلدیگه  دروازه   بیر  هر  اوچون  یش  قوتقر سیزنی 
کسیجن  اٻسله ی آلمه یمن. بیله سیزمی، بې چاره  تاغم سیزگه آ
وفات  سیز  بو  اما  قیینه لدی؛  کٻلیشده  آلیب  ساتیب  بالونی 
اٻتیب  ترک  بیزنی  اٻدی.  داری  کٻلگن  یٻتیب  کٻین  قیلگن 
کٻتگنینگیزنی قنده ی اونوته ی. قسم ایچه من آنه جان ، شو بیر 
نٻچه  کون ایچیده مٻن بیر پرچه  ناننی آسانلیکچه یٻمه دیم. سیز 
نه هم سوو  و  یٻدینگیز  نان  نه  آلدینگیز  فقط سیرم  نٻچه کون 
ایچدینگیز، شونی اٻسله سم یوره گیم گوپه الاو آله دی. بوگون 
ینی کۉرگنیمده، یوره گیم بوتون حسرتدن  قۉشنیمیزنینگ کپترلر
تۉلدی، ساغینیب – ساغینیب کٻته یپمن، یانیمده کتّه بیر بۉلشیق 

آغزینی آچیب مٻنی یٻگودیک بۉله دی.
یب  آخ آنه جان، سیزدن کٻیین، کیم مٻنی سیزدیک یخشی کۉر
یمنی  ساچلر مٻنینگ  بیلن  قۉللری  سٻویملی  کیم  سٻوه دی، 
سیله ب اٻرکه لته دی و مٻنی دنیانینگ اٻنگ گۉزه ل قیزی دیب 
کیمگه دیر  مکتوبلر  بو  کون  بیر  بلکه   چقیره دی؟  کیم  اٻندی 
یۉقلیگینگیزده  نینگ  سیز  دیر  کیم  کون  بیر  بلکه   بارر،  یٻتیب 
یقنی باشدن کٻچیرگنیمنی و بۉش جاینی  قنچه  یالغیزلیک و آغر
یش نقدر اچینرلی اٻکن لیگینی بیلر. کیم دیر کرونا بیزنی  کۉر
اجره تیب یوبارگن بلا اٻکن لیگینی بیلیشی ممکن. یۉق، یۉق 
اجره لگن،  بیر ـ بیراویمیزدن  جسمیمیز  سیزنینگ  و  مٻن  فقط 
سیز مٻنینگ هر بیر نفسیمده لیگیزنی خدا بیله دی، حتی کٻچه لر 
اۉرنیمگه کیرگنیمده سیزنینگ کٻلگنینیزنی حس اٻته من و اۉشه 
آتیمنی  مٻنی  و  سیله یسیز  باشیمنی  بیلن  ینگیز  قۉللر مهربان 



۱۴۱   آنه  نینگ بۉش اۉرنی

توتیب هیقیره سیز دنیانینگ گۉزه ل قیزی دٻب آته قۉیه سیز.»
آمنه، کتابچه سینی دوباره آلیب الماری نینگ خانه سیگه قۉیه دی و کېچکی 
آوقتنــی تیارلش مقصدیده آش خانه تامان باره دی. آنه ســی بــو دنیادن کۉچیب 

کېتگنی بېری، اۉزی و آته سی نینگ آغیزیدن هم مزه کۉچیب کېتگن دیر.
او بیردن بو بیر نېچه  کون ایچیده آته سی بیلن بیر نېچته قیسقه  جمله  المشگنینی 
اېسله دی و شــو بیلن توگه دی. آته سی اېرته لب دکانیگه باره دی و چرچاق و قیغو 

بیلن کېچقورون قارانغیده اوییگه قَیته دی.
اونینگ آنه سی اوی نینگ اوستونی بۉلیب، جاذبه لی کوچ بیلن او عایله سینی 
اطرافیگه تۉپله گن اېدی. آمنه پېشانه سیگه قۉلینی قۉیه دی و آته سی نینگ بارلیگینی 
کتّه  نعمت  صفتیده قبول قیلیشگه و یاش قۉللری بیلن عایله  فضاسیده گی قیغونی 

آلیب تشلشگه قرار قیله دی.
تۉســتدن،  دروازه  نینگ تَق – تَقلب کېلگــن آوازی اونی خَیالیدن چیقریب 
یوباردی، او اېشــیککه یوگوره دی و دروازه نی آچگنــده او حیرت و قووانچ بیلن 

بقیره دی:
»سلام آته جان! قنده ی بوگون بیر آز وقت کېلدینگیز؟«

»قیزیم، یۉلدن ســېنگه بیر نرسه ســاتیب آلگن اېدیم، شو نرسه نی شامدن 
آلدین سېنگه کېلتیریب بېره ی دېدیم.«

»وای...«
»آته سی نینگ عســلی، بونی سېنگه آلدیم. بیله من ســېن باله لیکدن آپقاق 

کپترنی کۉپ یاقتیرردینگ.«
کپتــر، کیچیک بیر جان ذات اېدی؛ اما او آمنه نی شــو قــدَر قووانتیردیکی، 
آنه ســینی یۉقاتیش غمینی و کرونا  ویروس نینگ دهشتینی بیر لحظه گه اونوتیب 

یوباردی.



آدمی  لیک اۉلمه  گن
راپه ـ راســه بهارگه بیــر آی قالگن دیر، اما برچه  درختلر چقنب یشــنه گن. 
رنگ سیز و روح ســیز گللر. زرین هر بیر پیت بو  درختلرگه باققنیده، اۉزی 
نینگ حالی اېسیه توشــه دی و اۉزی نینگ بو زېریککن غنچه لرگه اوخشش 

حس قیله دی:
»کــۉپ وقتلردن بېری یامغیر یاغمه گن. قیــش هم قوپه قوروق اۉتگن. 
مادامیکه درخت و اۉسیملیکلرگه سوو بېریلمسه، دال – درخت نینگ حالی 

بوندن کۉره یخشی بۉلمسلیگی انیق گپ.
زرین کیچیک دکانچه ســیده اۉلتیرگن. قۉشنســی نینگ باغیگه قره تیب 
قوریلگن یگانه دېره زه نــی آچیب قویگن او. قیین آته ســیدن میراث قالگن 
اېسکیرگن و قدیمی میزنینگ اوســتیده، تیکووچیلیک لتّه لری تیتکیله نیب 
یاتگن. بیر ییلدن بېری هیچ بیر مشتری دکانیگه باش اورمه گن، تیکووچیلیک 

و دست وزلیک ایشلریگه هیچ هم خریدار یۉق. قیغوله نیب دېدی:
»قۉلیــم – قۉلیمگه تېگمه یدیگــن عجایب کونلریم بــار اېدی و یریم 

کېچه گچه، ایگینه، ایپ و تکه.«

همه ســیدن قیینی، بیر ییلدن بېری دکان نینگ کراســی تۉلنمه گن و هر 
مرته کاکا صمدنی کۉرگن پیتده اۉزینی کۉچه حسن چپگه اوره دی، شو بیلن 

اۉزینی کۉرمسلیککه اورماقچی بۉله دی:
»کرونا ناملــی ویروس بوتون دنیانی قرا توپراق بیلن یکســان قیلیب و 
اوروش باتقاغیده قالیــب اېزیلگن بو یورت نینگ آدملریگه همه دن کۉپراق 

زیان یېتکزیشینی هیچ کیم هم اۉیله مسدی.«
زرین نینگ بغلان ولایتی پلخمری شهری نینگ پس کۉچه لریدن بیریده 
بیرگینه غریبانه کیچک اویی بار اېدی. او، تورموش اۉرتاغینی اوروشــلرده 
قۉلدن بېرگن. کته و کیچیک اوچ ته باله سی بیلن حیاتنی اۉلمه جانیم چیقمه 
جانیم قیلیب تېبره ته دی. او، اوازق ییللر تیکووچیلیک قیلیب، نهایت اۉتیز 
مینگ افغانــی پس انداز قیله آلگن. زرین بو پوللرگــه تیکووچیلیک و قۉل 
تکیش ایشلرینی رونق بېریش و کۉچه سیده گی کیچیک دکاننی کراگه آلیش 

اېدی.
ایش و کوچی جوده یخشــی اېدی و ســاتیب آلووچیلر هم اوزاقلردن 
کېلیــب یخن، گل تیکیلگن رومــال و چرمه دوزلیــک بویروتمه بېرردیلر. 
اینیقســه اېندی اونشــتیریلگن قیزلر یاســتیق پوشــلرینی چرمه دوزلیککه 
بېرردیلــر. حتی قۉل صنعتی تجارلریدن بیــری، هر آی کېلیب زرین نینگ 

قۉل تیکیشلرینی کابل بازاریگه هم آلیب کېتردی.
اوشبو خاطره لرنی اېسلشی زریننی رنجیته دی. اۉزیچه نالیدی:

»خدایــا، باله لرنینگ آته ســینی مېنــدن آلدینگ، آدملــر دېدیلر چیده 
خدانینگ رضاسی شــو اېکن، بیزله هم چیده ب صبر قیلدېک. باله لریمنی 
موشوک باله لرینی آغزیگه آلگنی کبی تیشیمگه تیشلب موشیمگه موشتلب 
کېچــه و کوندوز دېمــه ی ایگینه اوریب تیکووچیلیک قیلیــب کتّه قیلدیم. 



۱۴۵   آدمی لیک اۉلمه گن

کۉزلریم اۉتمسلیگی و برماقلریم هم تېشــیک – تېشیک بۉلیشیگه قره مه ی 
شو اوچ ته باله اوچون ایشــله یمن دېدیم. بیر آغیز نان تاپیش بیلن بیر دکان 
آلدیم، اۉلدیرووچی بو کرونا کســللیگینی بیزلرگه یوباردینگ، خدایا، اَیت 

اېندی قنده ی قیلیب بو روزگارنی آلغه آلیب باره ی؟«#آدمیت 1
او کیچکینــه  دکانی نینگ تۉرت بورچه گیگه، یریم تیکیلگن کییملرگه و 
توگللنمه گن و بورچککه توشیب قالگن یخنلرگه قره دی. حتا بیر مرته  ایگنه نی 
آلیب، توگللنمه گن ایشــینی توگه تیشــنی خواهله مه دی. او افسوســله نیب 

پیچیرله دی:
»کرونا ویروسی ییره گن وقتده بوتون ســرمایه منی قۉلدن بېردیم، حتی 
دکان کراسینی تۉلشــگه هم قوربیب یېتمه یدی، بیر قنچه پولگه خام مواد و 
بیر قنچه سیگه اېسه قۉل صنعتی تیارلش مقصدیده تکه و ایپ ساتیب آلگن 

اېدیم، بیراق اېندی بو وضعیتده نه ساتیب آلووچی بار نه هم بازار.«
او کیچکینه  رادیوسینی دلتنگلیک بیلن یاقه دی. نطاق نینگ آوازی رادیو 

سپیکری آرقه لی اېشیتیله دی:
»خاتینلــر قــۉل صنعتــی یعنی تجــارت اتاقلــری معلوماتــی نینگ 
کۉرستیشــیچه، کرونا ویروس ترقه لیشی نینگ بیرینچی موجیده افغانستان 
بۉیلب۸0 فایز کیچیک تجارتلر ســقوطگه روپه ره بۉلگن و بولرنینگ ۲0

فایزی هم ایــش و کوچلرینــی توخته تیب قۉیگنلر دېــدی. کرونا بحرانی 
دنیانینگ ییریک اقتصالرینی بوتونله ی رکودگه مواجه قیلگن و افغانستان هم 

بو کارواندن ییراق قالمه گن دیر.
اوشــبو تحقیق کرونا ویــروس ترقه لیشــی نینگ بیرینچــی موجی و 
مارکیتلرنینگ تعطیل بۉلیشــی آرتیدن 1۵0ته تجارت قیلووچی عیال بیلن 
اۉتکزیلگن مصاحبه اساســیده تیارلنگن دیر. بو اتاق نینگ قۉلگه کیریتگن 

معلوماتیده، کیچیک تجارتی بۉلگن بیر قنچه خاتینلر ایش و کوچلرینی قیته 
باشلش کوچیگه اېگه اېمسلر...«

زرین نینــگ خُلقی آلدینــدن کۉره کۉپــراق اچیق بۉلــه دی. رادیونی 
اۉچیریب قۉیه دی. هنوز هم رادیو نینگ سېســی دکان فضاسیدن بوتونله ی 
ییغیلمه گن بیر پیتده سېنگلیســی گل جان دکانگه کیریب کېله دی. گل جان 

نینگ سېسی رادیو آوازی نینگ جایینی قاپله یدی:
»سېنگلی جان، کۉپ قیغوروب هم اۉلتمیرمه، خدا مهربان دیر.«

»خدانینگ مهربانلیگیگه شــک و شبهه م یۉق، سېن بیله سن که مېنینگ 
بیرته غمیم یۉق مینگ بیرته غم و جنجال آرتیمدن توشگن.«

»خیر هر بیر قرانغولیکنی، یاروغلیگی هم بار.«
» ایشــانینگ، گُل جان، حیــات حلقه کبی بۉینیمنی قیســیب بۉغگن، 

بعضن یوره گیم بیخی حیاتدن بدتر یامانلشه دی«
»توبه دی زرین سېنگلیم.«

»وی وی، ســېن نیمه بیله ســن، هر پیت دکان اېگه ســینی کۉرگنیمده 
تېریمنــی کېلتیره مــن، دکاننی کراســینی بېرینگ دېب انــه هیقیره دی مانه 

هیقیره دی دېب، یوره گیم گرپ – گرپ اوره  باشله دی.«
»بیله من زرین جان، قیین کونلرنی اۉتکزه سن، لېکن حوصله قیلیشینگ 

کېره ک.«
»ایتیش آسان گل جان.«

»فقط یالغیز ســېن اېمس سن کو، قرشــینگده گی قۉشنینگگه هم قره، 
خداگه شکر اوی اۉزینگدن، او بیچاره کرایی اویده  یشه یدی او هم اوی هم 

دکان کرا بېریشگه مجبور دیر.«
»بوگپنی تۉغری ایته ســن گل جان، مېنی ایشلریم نینگ بازاری بۉلمسه 

هم، حد اقل ساتیب آلگن نرسه لرنی تیکیب قۉییبمن خراب بۉلمه یدی، او 
بېچاره نینگ ســطل – سطل ترشی، چتنی و مرباسی ساسیب کېتدی مجبور 

تشقریگه چیقاریب تۉکدی.«
گل جــان، زرینگــه روزگارنینــگ قیینچیلیکلرینی چیــده ش اوچون 
کۉنگلینــی کۉتریب روحیه بېردی. قیته دن فعــال انگیزه بیلن تیکووچیلیک 

ایشلریگه دوام بېریشینی ایسته دی.
سېنگلیســی کېلیب کېتگندن سونگ، تیکیغ سیز قالگن تکه لرنی ییغیب 

تېریب تیکیب بیتتیریشی اوچون قرار آلدی. یخن تیکیشگه باشله دی.
»دستمال میدوزم، دستمال زیبا، زیب دست یارم باشه...«

اونینگ زمزمه سینی اۉسپورین قیزی نینگ سېسی بوزیب قۉیه دی.
»هوهو آنه، کۉزلریمیز آیدین بۉلسین منه ینه ایپ ایگینه نی قۉلگه آلیب 

سیز.«
»شلا قیزیم، حیات نینگ باشقه بیر آتی، مجبوریت دیر.«

»آنه  مقصدینگیزنی بیلمه دیم، نیمه دېدینگیز؟«
»مقصدیم بو که تیریکچیلیکنی اۉتکزیش اوچون ایشله شیمیز کېره ک.«

»تۉغریســی آنه جان، بوگون سیزنی اېســکی پیتلردېک تیکووچیلیک 
میزینگیز آرقه سیده کۉریب کۉنگلیم آچیلیب کېتدی.«

»قیزیــم، خداوند خالــه گل جانینگ هر دایم ســاغ بۉلســین، دوباره 
ایشلریمنی باشله شیم اوچون اۉشــه مېنی مجبور قیلدی. بۉلمسه یوره گیم 

تیکووچیلیک و یخن تیکیشدن بوتونله ی قالگن اېدی.«
»خاله م خیر کۉرسینلر.«

»آمین!«
»آنه، مېن هم بیکارمن سیزگه یاردم بېریشیم ممکن.«

»کېل قیزیم، چرمه دوزلیگی بیتتیریلگن منه بو یاســتیقلرنینگ پوشینی 
قلب آلیب آلدیمدن ییغیب آلگین.«

» آنه جان، همه  نرســه  یخشــی بۉلیشــینی و ســیزنینگ تیکووچیلیک 
بازارینگیز رونق تاپیشینی یوره گیمده حس قیله من.«

»خداوند تیلینگنی یخشیلککه ایلنتیرسین قیزگینه م، تیکیلگن نرسه لرنی 
یریم نرخگه هم آله دېگن تاپیلســه ساته من، چونکه کاکا صمد دکانی نینگ 
کراسینی تاپیشــیم کېره ک. آته سیگه رحمت شونچه وقت بیر نرسه دېمه دی 

دکانی نینگ کراسینی تیلمه دی.
***

زرین کاکا صمدنینگ دکانینی کراسینی اۉز قۉلی بیلن ایشلب چیقریلگن 
متاعلرینی ســاتیش آرقه لی تیارلب بېریش اوچــون قرار قبول قیلگن اېدی. 
شونینگ اوچون هم او چرچمه سدن کېچه و کوندوز دېمه ی ایشله یردی. او 
حتی یریم نرخ ده هم آدملرنینگ کییمینی تیکیب بېرردی. شــیلا هم اونگه 
کۉپ همکارلیک قیلردی. او بعضاً هیل تشلنگن ایسیغ چای و بیر آز قاوون 
قاغی کۉتریب آنه سی نینگ آلدیه آلیب کېلردی. شیلا بختلی سۉزلر و هزل 

حکایه لرینی ایتیب، او عذاب چېکه یاتگن آنه سینی کولدیردی.#آدمیت ۲
اگر کیم دیر بو قیزنی و آنه نی شــونده ی لحظه لرده کۉرگن بۉلســه، اولر 
آنه  لیک  قیز اېمس، بلکه  ایکّی دۉســت دېب اۉیلشــه دی. زرین  چیرایلی 
و کۉرکم قزینی کۉریب  یوره گی کوچلنــردی و اونینگ کولگیلری زرین گه 

انرژی بغیشلردی.
زرینگه هېچ کیمگه حامیلیک قیلمســدن و اونگه یاردم بېرمسدن، بیر 
اۉزی   فقط اوچ ته ســېویملی فرزندلرینی کتّه  قیلگن، فقط لایدن ایشلنگن 

منه شو اوی اونگه و فرزندلریگه میراث بېریلگن اېنگ کتّه  بایلیک اېدی.

اېندی یاش و اۉســپورن شــیلا آنه ســی نینگ اېرته لــب و کېچقورون 
همدمیگه ایلنگن:

»آنه، آنه جان، بیراو دروازه نی اورماقده.«
»خدابیله دی کون نینگ بو وقتیده کیم دیر؟«

»مېن باره یمی؟«
»یۉق، قۉی اۉزیم باریب دروازه نی آچه من.«

»آنه، قیس دروازه نی باریب آچدی.«
»وی ایله نه ی کاکا صمدکه، اېندی قنده ی قیله ی؟«
»آنه، نېگه رنگ رویینگیز بونده ی اوچیب قالدی؟«

»قیزیم، کاکا صمد حتمن دکانی نینگ کراسی اوچون کېلگن دیر.«
»کۉپ تشــویش قیلمه نــگ، یوگوریب بارینگ ممکن دکان کراســی 

کېنیدن کېلمه گن بۉلسه.«
»کرانی کېنیدن کېلمه گن بۉلسه، خی نیمه اوچون کېلگن؟«

»بارینگ آنه، گپ معلوم بۉلسین.«
»هارمنگ کاکا صمد!«
»خیر کۉرگین قیزیم.«

»کاکا صمد، آلدینگیزده جوده شــرمنده من، ســیزگه قره گیدېک یوزیم 
قالمه دی.«

»خدا قیلمه سین قیزیم، نیمه لر دېیپسن سېن؟«
»یۉق کاکا صمد، آدم اگر ســیال هم بۉلسه توشــینه دی، یقین کونلرده 

کرانینگ بیر قسمینی بېره من.«
» الاهیم کۉکرگین قیزیم، مېن ایتدیم سېن نیمه دېسن. سېنگه بېریلگن 
دکان و باشــقه اوچ ته قۉشــنیمیزگه بازارده  کراگه بېریلگن دکانلر کراســینی 

بغیشله گنیمدن خبرسیز اېکن سن.
شو آنده، زرین نینگ قوریب قالگن لبلریده ملایم کولگی مجسملندی.



کتاب جادوسی
بهــار اۉزی  نینگ بوتون گۉزه للیگی بیلن یېتیب کېلگن پیت. باغ و راغلر یَم 
یَشیل بۉلیب، سریغ چیرایلی نوروزی گللر بیلن قاپلنگن. اۉریک همده بادام 
درختلــری  نینگ چقنَه گن گللری اېندیگینه تۉکیلگن و درختلر اېســه تینیق 
برگلر بیلن قاپلنگن، لېکن شفتالو همده ناک درختلری هنوز گللگنیچه یۉق 
حلی. کۉکلم، یامغیر و توپراق  نینگ هیدی یانیده گلله گن درخت یاله لریده 
ســیره ب تورگن قوشــلرنینگ ویجیر ـ ویجیر قیلیشــی آدم نینگ یوره گینی 

هیجانلنتیریب کۉنگلینی قیتیغلب یوبارمه ی قۉیمه یدی.
قیش نینگ بوتون قیینچیلیگی و ســاووغ کونلری اۉتیب کېتگن، باشقه 
هیچ بیر وقت بونــده ی اچیّق کونلرنی کورمســلیک اوچون اۉزیمگه مژده 
بېریب دعا قیله من. آدملرگه تۉله بۉلگن بیر شــهر، حلی اۉلیک  اۉلگن بیر 

شهرگه ایلنگن، قۉرقوو و تعجب دن میه م قیزیب کېته دی بعضن.
تۉســتدن قۉرقاق و بیچــاره بیر آدمگه ایله نیب قالیشــنی هیچ بیر وقت 
هم اۉیله مســدیم. ایشانیگکی حتی آنه گینه م ایش دفتریدن کېلگن وقتلریده 
اونینگ آلدیگه چیقیب ســلام بېریشــنی هم یوره گیم تیله مسدی. شونده ی 

تصور قیلردیمکه اۉز بیریم و بیگانه بیر آدم زیان یېتکزیب مېنی کسل قیله دی 
دېب تصور قیلردیــم. یریم کېچه لرگچه اوخله مســدیم. عجایب خیاللر و 
قۉرقوو توشــلردن قوتیله آلمس اېدیم. اخ او کونلرنینگ هر بیر دقیقه ســی 
و هر بیر ســاعتی، مېنی شــونده ی قینردیکه فقط اۉزیم بیلردیم و خداییم. 
بوتون حیاتیم پوچ و قاره تفکرلر بیلن یوغریلیب قالگن. دنیاگه عشق و امید 
بیلن قره ش اوچون بیرینچی حالتیمگه قیتیشنی اصلا ایشانمسدیم. ماسک 
تقیشدن کېلیب چیققن نفس قیسیلیشــی توغدیرگن قیینچیلیکنی هنوز هم 
اونوتمه گنمن. حلی هم ایریم کېچه لر توشــیمده کوید 1۹ کسللیگی نینگ 
قۉرقووی کۉره من. بوتون تنیم تیرلب شیب شیته بۉله من و یوره گیم دوکّللب 

اوریشینی اېشیته من.
قنده ی بیر قیین کونلرنی باشدن کېچیردیم. هفته لب اویدن تشقری آیاغ 
قۉیمه گنمن. میوه سیز و ترکاری سیز یشــه دیم. بیرینچی و یگانه آرزوم اېسه 
شفقت ســیز کرونا نینگ چنگالیدن قوتیلیش اېدی. بوتونله ی باشقه چه بیر 
آدم بۉلگندیم. ســاچ و سقّالیم شونده ی اۉسیب کېتگن ایدیکه حتی بعضن 
اۉزیمنی اۉزیم تانیمسدیم. کرونا ویروسنی سلمانی و اونینگ بویوملریدن 
یوتقیریب آلیشــدن قۉرقردیم. نیچه آیلردن بیری سلمانی بارمه گنمن. نیچه 

کونلردن بیری آنه گینه م نینگ گپلری یوره گیمدن سنچیب اۉتدی.
»اۉغلیم! نیمه حال تشله گنســن، بیــر مرته آینه گه قــره  اۉزینگنی نیمه 

توزه تگنسن، اېتینگ سویگینگگه یاپیشیب قالیبدیکو.«
»آنه، مېنی تینچ قۉیینگ«

»اۉغلیم جانیمگــه، بونچه هم قۉرقیب اۉلتیرمه، هوشــیار باله ســن، 
قۉرقیش نینگ اۉزی بدن مقاومتینی توشیریب یوباریشینی یخشی بیله سن«

»عســل اۉغلیم، جان همه گه شیرین، کۉپ تشــویش هم قیلمه، نیچه 



۱۵۵   کتاب جادوسی

کوندن بېری حتی بیر وقت هم نان یېمه یسن.« #جادوی کتاب 1
»یوره گیم هیچ نان تیلمه یدی. آغزیم زهردیک اچّیق دی.«

»همه ســی اۉزینگ نینگ قۉلینگدن، تشویش قیلیب ـ قیلیب اۉزینگنی 
کسل قیلیب قۉیدینگ.«

»کروناگه چَلینگنگه اوخشــه یمن،  باشیم گوویله یدی، نان و یاغ نینگ 
هیدی سیره هم یاقمه یدی آنه.«

»هیچ گــپ اېمس اۉغلیم، ناحــق اۉزینگه هر بیر گپنــی یوره گینگگه 
آله ویره سن.«

» کۉپ ایســتیتمه توته دی، بخاریگه قنچه چوپ تشلمه ی، اصلا جانیم 
ایسیمه یدی.«

تشقریدن اویگه قیتیب کېله یاتگنیمده ماسکنی یوزیمدن آلیب، آشخانه 
ســاری یوگیریب باریب توز سووی بیلن تماغیمنی چیقه یاتگنیمده ینه آنه م 

نینگ تاووشی بلند اېشیتیلدی.
»تاماغینگنی یرتیب یوباردینگ، هر ســاعت و هر دقیقه اېمس، کونده 

بیر ـ ایکّی بار توز سووی بیلن غر ـ غره بۉلسین دېگنلر کو.«
»آنه جان ایشینگیز بۉلمه سین!«

»اۉغلیم یوره گیم ســیتیلیب – ســیتیلیب کېته دی، تاماغینگنی اوستیگه 
شــونچه باســیم آلیب کېله ســن که هر قنده ی کرونا بۉلســه هم اۉرته دن 

کېته دی.«
»قنده ی قیلــه ی آنه، اویله یمنکه تماغیمده بیرار نرســه توگیلیب قالگن 

بۉلسه.«
»همه سی تشــویش نینگ قۉلیدن، اۉزینگنی بونچه هم جورتمه، بوتون 

کابل ده آلتی میلیون کیشی یشه یدی، بو کۉپگه کېلگن تۉی.«



اۉز کۉلنکهسی آرتیدن کېتگن آدم    ۱۵۶

»بونده ی هم اېمس آنه جان، جاننی سقلش هم فرض دیر«
آنه گینه م تۉغــری ایتردی: توز ســوویده کۉپ غر ـ غــره قیلگنیمدن، 
تماغیم یره  بۉلگن اېدی حتــی بعضن قان کېلردی، لېکن کرونادن قۉرقیش 
تینچ قۉیمسدی، اگر ایسیق سووده تماغنی چیقسه، کرونا ویروسی تماغدن 

ایچکریگه اۉتمس دن اۉرته دن کېتیب یوقالردی.
اریغ اېدیم، حلی جوده اریغله گنمن، بیلمه یمن بو تشــویش و خواطرده 
نیچه کیلــو وزنیم نی بېرگنمن. کۉزلریم چۉکیــب چغلریم چیقیب قالگن. 
هفته لردن بېری کولگی و شــادلیک یوزیمدن اوچگن فقط تشــویش بیلن 

بولیب قیغو عمانیگه چۉکیب کېتگنمن.
کونلردن بیر کون ایش دفتریمدن معاش سیز رخصت آلیش اوچون قرار 
آلدیم، چونکه همکارلریم بیلن بۉلیب اولرنینگ یانیده ایش قیلیش اوچون 
اصلا یوره گیم ایسته مســدی. او بونی کرونا ویروســگه چلینگینی هر کون 

اېشیتردیم، بو خبرلرنی اېشیتیش حالیمنی ینه یامانلشتیرردی.
کونده لیک ایشیم تام نینگ کلکینی شیشه سیدن تشقریگه باقیش اېدی. 
اۉتمیش کونلرنی اینتیقلیک بیلن کوتردیم، کرونا تهدیدن قوتیلیب شــهر و 
بازارگه ایله نیب چیقیشــنی آرزو قیلردیم. اۉرتاقلریم بیلن اوچره شیب شهر 
نوده گی رســتورانتلردن بیریده پیتزا تناول قیلیشــنی کۉپ ساغینگنمن. آه، 
کونلردن بیر کون قدرلی اۉرتاغیم بهزاد مېنگه قۉنغیراق قیلیب اویده ســنمی 

دېب سۉره دی:
»سلام، ایناغه اویده سن می؟«
»یۉق، یۉق، اویده اېمس من.«

»قه یېرده سن؟«
»بیلمه دیم...«



۱۵۷   کتاب جادوسی



اۉز کۉلنکهسی آرتیدن کېتگن آدم    ۱۵۸

»هههههه بیلمه دیم، اویله شــیمچه کرونا ســېنی داودیره تیب قۉیگنگه 
اوخشه یدی.«

»هدفیم بوکه بیلمه یمن قچان اویگه باره من...«
»انیق جایینگنی اَیت، قه یېرده بۉلسنگ آرقنگدن کېله من.«

»یۉق، یۉق، بهزادجان، بۉلمه یدی.«
»اوبچه ساغ سنمی؟«

»هه، هه، توزیکمن، اما...«
»او بچه خدانینگ یوزینی کۉر، مېندن نیگه یاشیره سن، اگر ساغلیغینگ 

یخشی بۉلمسه داکتر ماکترگه باره یلیک.«
آخ، اۉشه کون هر بار اېسیمگه توشگنده، شرمدن سووگه باته من. بهزاد 
بیلن دوســت و اۉرتاقلیگیمده هیچ بیر وقت اونگه یالغان ایتمه گنمن، لېکن 

حاضر مېنگ بیر بهانه بیلن اونینگ کېلیشیگه تۉسیقمن.
بعضن بهزاددیک بۉلمه گنیمگه اۉزیم حیران قاله من. او هیچ نرسه نینگ 
فرقیدن اېمس. نظریمده او دنیاده  اېنگ بختلی آدمگه اوخشــه یدی. چونکه 
او کرونا ویروســدن اصلا قۉرقمه یدی. باشــیم باریب قرا یېرنینگ لحدیگه 
تیگگونچه هم بهزادنینگ دوستلیگینی اونوتمسلیک اوچون آنت ایچگنمن. 

او قتّیق بیر کونلرده مېنگه زنگ اوریب:
» او بچه، دروازه نینگ آرقه سیده بیر کارتن قۉییب قیتدیم، یورگیر باریب 

اۉشه نی آل، بیراو آلیب کېتمه سین دېدی.«
یــوز یوره کنی بیر یوره ک قیلیب، ماســک تاقیــب قۉللریمگه قۉل قاپ 
کییب یوگیریب دروازه گه باردیم، دروازه نی آچیش بیلن کتاب نینگ کتّه بیر 

کارتنیگه کۉزیم توشدی؛
»آخ خدایا، بهزانینگ یخشیلیگینی هیچ وقت ادا اېته آلمه یمن.«



۱۵۹   کتاب جادوسی

کارتننی بیــر عمللب یېردن کۉتریب اوتاغیم تامان باردیم. دســتمال و 
دیتول بیلن کتابلرنی بیرته بیرته تازه له دیم، کېیین کتابلرنی بیرته ـ بیرته قیلیب 

آفتابگه تیریب قۉیدیم.
کتابلرنینــگ آتینــی اۉقیدیــم. کتابلر هــر دقیقه مېنینــگ هیجانیمی 
کۉپه یتیره دی. مېن قیســی کتابلر و قیســی یازووچیلرنینگ کتابینی کۉپراق 

یاقتیریشیمنی بیلگنینی حیران قالگن اېدیم.
»یخشی اۉرتاق آلتین دن هم کۉره قیمتلی دېب، بی گپ ایتمه گنلر.«

اۉزیمچه کولیب یوباردیم، بهزادنی آلتینگه اوخشــتگنیم قنچه مناسب 
توشــگنینی پیقه دیم، دنیانینگ بوتون آلتینلری بهزادنینگ بیر برماغیگه هم 
یېتمه یدی. بهزاد اۉزی نینگ مهر و محبتینی هر بیر وقتدن کۉره کۉپه یتیرگن. 

هیجان بیلن کتابلرنی اۉقیش اوچون قطار قیلیب تېردیم.
دســتلب درویش پنجمنــی اۉقیماقچی بۉلدیم، اوندن کیین قیســینی 
اۉقیســم اممممم کاراموزوف ایناغه لری یۉق، یۉق اوندن سۉنگ جنایت و 

مکافاتنی اۉقیشیم کېره ک...
آه، قدرلی بهزاد، بو محبت و یخشــیلیگینگنی قنده ی قیلیب ادا ایته ی؟ 
بوندن سۉنگ، کېچه و کوندوز یوره ک قیسیلیشنی اونوتدیم، سوو سیز قالگن 

آدم سېنگری فقط کتاب اۉقیدیم، کتاب.
هر بیر کتابنی اۉقیب بیتتیریشیم بیلن بهزادگه زنگ اوریب، هر ایکّی میز 
ســاعتلب کتاب نینگ ایچکی محتواسی و موضوعی باره سیده گپیرردیک. 
بو بحثیمیز بعضــن کتابنی نقد قیلیش تامان تارتیلــردی. کۉپینچه وقتلرده 
کتاب نینگ تورلی مساله لر باره ســیده ایکّی میزنینگ فکریمیز قرمه  قرشی 
چیقردی، حتی بعضن بحثلریمیز جنجالگه ایله نیب کېتردی. کونلردن بیری 

لندن ده یشه یدیگن اکه م قۉنغیراق قیلیب کېلدی:



اۉز کۉلنکهسی آرتیدن کېتگن آدم    ۱۶۰

»قنده ی ســن ایناغه جــان، تۉغریســینی اَیــت، هنوز هــم کرونادن 
قۉرقه سنمی؟

»اکــه، احتمال ایشانمه ســنگیز کرونانی ســوونی ایچگندیک آســان 
اۉتکزدیم.«

»نیمه دېسن سېن او بچه، سېنی قچان کرونا آلدی؟«
»بوگون، بَب برابر ییگیرمه کون بۉلدی.«

»خداگه شکر ساغه لیب کېتدیم.«
»شکر، شکر، قنده ی اۉتکزدینگ، سېنکه جوده قۉرقردېنگ؟«

»تۉغریسینی ایتسم اکه جان، خداوند بهزادگه خیر بېرسین، مېنی روحیم 
و ذهنیمنی جوده یخشی اۉزگرتیردی.«

»بهزاد؟«
»اممممم آلتینچی صفندن بیر اۉرتاغیم بۉلیب کېلگن صنفداشــیمنی 

ایته من.«
»تانیمن، اَیت قنده ی قیلیب بهزاد سېن قۉرقاقنی اۉزگرتیردی؟«

»بیر کون مېنگه بیر کارتن کتاب کېلتیریب بېردی.«
»او بچره، کتاب کروناگه نیمه؟«

»گپنی اېشــیتینگ اکه، کتابنی اۉقیشــدن ســۉنگ کتاب موضوعلری 
اوستیده مېن بیلن بهزادنینگ بحث قیلیشــیمیز، بوتونله ی مېندن باشقه بیر 

آدم توزه تیب یوباردیم.«
»نیمه دېماقچی سن؟«

»ایکّی میز هم هر کیچه کتاب باره سیده گپیرردیک، کتاب نینگ آتیدن 
آلیب یازیش شیوه ســی و باشــقه موضوعلرینی محاکمه قیلردیک. بلاخره 

بوتون کتابنی اوستیده بحث قیلیب فکر المشتیرردیک.«



۱۶۱   کتاب جادوسی



اۉز کۉلنکهسی آرتیدن کېتگن آدم    ۱۶۲

»او بچه، ایشــان کتاب اۉقیش حتی گپیریشــینگه هــم کتّه اۉزگریش 
کېلتیرگن.«

»ههههههههههه هزللشه سیز.«
هزل نیمه، باشــقه هر بیر وقت زنگ اۉرگنینگده، یوره ک قیسیلیشــدن 
شــکایت قیلردینگ، اونده اویلردیمکه روحی کسللیگی بۉلگن بیر کیشی 

بیلن گپیره یاتگن بۉلسم گویا؟«
»هههههههه مېنی روحی کسللیککه چلینگن کیشی هم توزه تدینگیز.«

»ایشان، هر بیر بار سین بیلن گپیرگنیمده، بیر هفته مېنینگ یوره گیم قان 
بۉلردی.«

»ههههههه، حلی بو روحی کسل نینگ وضعیتی قنده ی اکه جان«
»تۉغری گپ تۉغری یلغان گپ یلغان، مېنکه شــوگون ســېندن مثبت 

انرژی آلدیم.« #جادوی کتاب ۲
بهزاد مېنگه یوبارگن کتابلر، مېنی بوتکول ســحرله دی، مېندن باشقه بیر 

آدم توزه دی. حاضر مېن باشقه دوستلریمگه مثبت نگرلیکنی اۉرگته من. 
دوست و اۉرتاقلریمدن بیرارته ســی مېنینگ قیینچیلیگیمگه اوخشه گن 
معماگه رۉپه ره بۉلگنینگه متوجه بۉلســم، تیزده اۉزیمنی اولرگه یېتکزه من، 
اولرگه کتاب آلیب باره من، کۉرگن کېچیرگن تجربه لریمنی اولر بیلن شریک 

قیله من.
کتاب ســاتیب آلیش و کتاب اۉقیش مېنگه جــدی بیر عادتگه ایلنگن. 
حتــی بیرار کون قۉلیمیده کتاب بۉلمســه، حتی دوســت و اۉرتاقلریم هم 

اونینگ دلیلینی سۉره یدیلر.
اۉتمیشده فقط و فقط بیلیم یورت نینگ کتابلری اېدی، حاضر بهزادنینگ 
برکتی و اونینگ کتابلری سِحری بیلن یخشی بیر کتابخانه گه اېگه بۉلگنمن، 



۱۶۳   کتاب جادوسی

و آنه گینم نینگ ایتیشــیچه، هر وقت کتابلر ایچیده ســرگردانمن، وهیچ بیر 
وقت مطالعه و کتاب اۉقیشدن خسته بۉلمه یمن.

بعضن کتــاب نینگ شــخصیتلری، تصویرلری و ســۉزلری ذهنیمنی 
اۉزیگــه مصروف قیله دی.  بار – بار اۉزیمنی بو رومانلرده گی قهرمانلرنینگ 
جاییگه قۉیگنمن. ایریم وقتلرده اۉزیمنی یازووچی اۉرنیگه قۉییب اگر مېن 

بو رومان نینگ یازووچیسی بۉلسم باشقه بیر توگیچ یازردیم.





آنه مکتبی

رابعه باله لیگی و یاشــلیگینی اوروشــلرده بای بېرگن. عمــری نینگ بوتون 
ییللرینــی بیر کون هم خواطرســیز و اوروش نینگ ناخوش خبرلری ســیز 

اۉتکزگنینی اېسلمه یدی.
هر دایــم خبرلر بیرینچی سیره ســینی اوروش حادثه لری، اۉلدیریش و 
ویرانگرچیلیک قاپله یدی. او اوروش و ناتینچلیک نینگ قاره شــوم ییللریده 

توغیلگن و شونده ی بیر قرا کونلرده اولغه یگن.
او بوتــون آرزولرینی بــو ویرانگرچیلیک ایچیده قۉلــدن بېرگن اېدی. 
یازیلیب ییره لیب کون کۉرمسدن اولغه یب اۉیلندی. رابعه هر دایم کۉچه سی 
نینگ دروازه سیگه چیقیب اۉلتیریب، مینگ بیر ندامت بیلن مکتب قیزلریگه 

باقردی.
او ســنتی متعصب بیــر عایله ده یشــب اولغه یگن. اونینــگ اۉقیش و 
اۉرگه نیشــگه بۉلگن قیزیقیشــیگه قره مه ی، هیچ بیر وقــت اونی مکتب گه 

قۉیمه گنلر و درسی صنف چوکیسیده اۉلتیره آلمه گن.



اۉز کۉلنکهسی آرتیدن کېتگن آدم    ۱۶۶

رابعه ایکّی فرزندنینگ آنه سی، قیزی نینگ آتی زهره و اۉغلی نینگ آتی 
اېسه شــمس دیر. او هر دایم فرزندلری مکتب باریب درس اۉقیش اوچون 

سعی و حرکت قیلیب اولگورردی.
قیزی آته – آنه ســی نینگ ترغیب بیلن مکتبنــی بیتتیرگن و حاضر کابل 
بیلیم یورتی نینگ اقتصاد بۉلیمیده درس اۉقیدی، لېکن اۉغلی هنوز مکتب 

نینگ تۉقیزینچی صنفیده.
رابعه بوندن اوچ ییل آلدین تورموش اۉرتاغینی اوروشلرده قۉلدن بېرگن، 
بو مدت ایچیده حیات نینگ اېنگ اچّیق و آغیر دملرینی باشدن کېچیرگن. 
اۉغلی نینگ مکتبی و قیزی نینگ تحصیلی پولینی تامینلش اوچون کېچه و 
کوندوز تیکوچیلیک بیلن شغللنه دی. قیزی صنفداشلری و درسی باره سیده 

قصه قیلگنده، رابعه جوده خرسند بۉلیب کتّه قیزیقیش بیلن سۉره یردی:
»قیزیم، قصه قیلگنینگده نیمه دېسن و صنفداشلرینگه نیمه دن گپیره سن، 

ایشان مېن بو گپلریندن ایت آله من.«
»ههههههههههه، عسل آنه جانیم، نېگه سیمریمه ی سیز؟«

»یشه ای قیزیم، هر بیر گپ دن، گپ چیقاره سن.«
»اچیغینگیــز کېلمه ســین آنه جان، هزللشــدیم. خداوند ســیزنی کم 
قیلمه ســین. بیزلرنینگ هر بیریمیزنینگ درســیمیز اوچــون قنچه زحمت 

تارته سیز.«
»آنه سی نینگ گلی، هر قنچه زحمت چکسم هم کم دیر، چونکه سېن 

و اوکنگ مېنینگ یگانه آرزولریم سیزلر.«
رابعه قتّیق محنت قیلیشــیگه قره مه ی، کمدن کم خسته بۉلردی، چونکه 

هدر کیتگن برچه آرزولرینی فرزندلریده قیدیرردی.«

اېرته لب همه دن آلدین اویغانردی. باله لریگــه نان و چای تیار اېتردی. 
توش ده اولرنی انتیقلیک بیلن کیلیشلرنی کوتر.#مکتب 1

بیرار کون باله لریدن بیرارته سی کېچیکتیرماقچی بۉلگن ده یېر و آسمان 
اونگه جای بېرمســدی. بیر عالم تشــویش بیلن کۉچه  نینگ دروازه ســیده 
اۉلتیریب فرزندلریگه کۉز تیکه دی. بو دقیقه لرنینگ دردینی فقط بونده ی بیر 
حالتنی تجربه قیلگن آنه لرنینگ توشینیشی ممکن دیر. کۉپینچه کونلر حتی 
قۉلی بیر پارچه قوروق نان و بیر گلاس شــیرین چایگه یېتمسدی. آچ قارین 
بیلن فرزندلری بیلن بیرگه لیکده توشــلیک قیلیش اوچــون اولرنی کوتیب 

تورردی.
بیــر مرته زمان نینگ چرخی اۉزگردی. اېنــدی هفته لب و کونلب زهره 
و شــمس اویده لر، توشــگه یقین پیتگچه اولر اوخله یدیلــر. کېچه لر هم 
یریم تونگچه اۉلتیریــب تلویزیون کۉره دیلر. بونده ی بیــر حال و احوالگه 
اۉرگنمه گن رابعه، کون ســاین پریشــان بۉلیب اۉزینی – اۉزی یېدی. اوزاق 
ییللر دوامیده گی محنت و تلاشــلری ثمره ســینی تېکین گینه قۉلدن بېریب 
قۉییشدن قۉرقه دی. کونلردن بیر کون اونینگ جهلی چیقدی، تۉستدن چیغ 

اوریب بقیریب یوباردی.
»خدایا، بــو قنده ی بیر کون دیر، مېن بو حالگــه چیده آلمه یمن دیوانه  

بۉله من.«
»آنه، سېسینگیزنی همه قۉشنیلر اېشیته دی، نیمه گپ بۉلگن؟«

»ینه نیمه گپ بۉلسین، سیزلر آپه و اوکه لر کېچگچه اوخله ی سیزلر، نی 
درس بار نی سباق.«

»اخ آنه جان، مین اۉیله دیم نیمه گپ بۉلگن بۉلسه اېکن؟«

»سیزلرنینگ نظرینگیزگه بو عادی بیر گپ.«
»آنه، نېگه حق و ناحق اۉزینگیزنی چینه ی ســیز، بو ایشگه بیزلرنینگ 

گناهیمیز نیمه، همه آدملر بیزلردیک بۉلگن؟«
زهره نینگ گپلری آنه ســیگه قتّیق تاثیر قیلدی و اونینگ حق لیگینی هم 
پیقه دی. کرونا ویروس نینگ ییره شــی و کۉپینچه آدملرنینگ بو کسللیککه 
چلینیشی، مکتبلر و بیلیم یورتلرنینگ تعطیل بۉلیشیگه سبب بۉلگن اېدی. 

شونینگ اوچون هم اۉقووچیلر اویده قالگن اېدیلر.
فرزندلرینی تنبلیک و بیهوده لیکــدن چیقاریش اوچون رابعه بیرار ایش 
قیلیش  گه قرار آلدی و موجود فرصت دن یخشــی فایده له نیشــنی اۉیله دی. 
اېرته ســی اېرته لب اولرنی اویقودن اویاغتیب کرونادن آلدینگی کونلر کبی 
اولرگه چای تیارله دی و کېیین اولرنی درســلیک کتابلــری بار اتاققه آلیب 

باردی.
»کېلینگلر کېلینگلر باله لری، مېن بوگون سیزگه لر اۉقیتووچی بۉلیب در 

بېره من.«
»آنه! تۉغریسی اۉزینگیز درس بېره سیز می؟«

»شمس  نېگه حیرتله نیب قالدینگ، دېمک بوگونگچه آنه م مېن و سېنگه 
درس بېرمه گن میلر؟«

»بو که درست گپ دیر، دېمک آنه م مکتب نینگ درسلرینی بیلمه یدیلر.«
»جیم اۉلتیر دیوانه لردیک گپیرمه آنه م نینگ یوره گی قان بۉله دی.«

»قیزیم زهره، اوکه نگ شمس تۉغری ایته دی مېنینگ سوادیم یۉق، لېکن 
سیزلرگه قنده ی درس بېریشنی بیله من.«

اۉشــه کون آنه ســی زهره دن شــمس اوچون منتظم درســلیک تقسیم 

اوقات توزه تیشــنی ایســته دی و هر کون اونگه معین وقتده درس بېریشینی 
سۉره دی. آنه سی نینگ بو ایشدن مقصدی زهره بیلن شمس نینگ هم درس 
اۉقیشی همده فرصتدن یخشی فایده له نیش اېدی. شونینگدېک قیزیگه هم 
کونده لیک درسلرینی منتظم بیر تقسیم اوقاتده اۉقیشی و اۉزیگه اوی نینگ 

ایشلریگه یاردم بېریشینی طلب قیلدی.
کونلرنینگ بیریده شــمس پیاز و کچالو ســاتیب آلیب کېلیش اوچون 

کۉچه نینگ دکانیگه چیقدی و او یېرده صنفداشی مرادنی کۉردی.
»او بچه شمس، اوی تاووغی سېنگری هیچ اویدن تشقری چیقمه یسن.«

»مراد، سېن نېگه ماسک تاقمه گنسن؟«
»مېن نیمه دېمن، دمبورم نیمه دېدی.«

»مېــن ســېنی گپینگنــی انگله دیــم، لېکن ســېن مېنینــگ گپیمنی 
توشینمه دینگ.«

»شمس، اۉزینگنی کتّه ـ کتّه توتمه ، درست که سېن بیر ماسک اۉرنیده 
ایکّی ته تاققن بۉلسنگ ههههههههه.«

»مراد، کتّه متّه بچه سن کرونا ویروس قنچه کۉپه یگنینی اۉزینگ یخشی 
بیله ســن، اگر اۉزینگنی غمینگه بۉلمه سنگ آنه نگ نینگ فکریگه بۉلسنگ 

یامان بۉلمه یدی.«
»مېنی گپگه توتمه شــمس، قچاندن بېری سېن مېنینگ معلمیم بۉلیب 

قالدینگ؟«
»گپ معلملیککه اېمس، بو کسللیک چوده یامان دیر.«

»بار، مېنی اۉز حالیمگه قۉی، مکتبلــر رخصت بۉلگنیدن مېن خوش 
من، حاضر سېن کېلیب کۉچه  نینگ اوستیده مېنگه درس بېره سن.«

شــمس اویگه کېلگونچه یۉلده اۉزیچه اویلیب اگر آنه سی اونگه اویده 
صنف  توزتمه گنده، صنفداشــی مراد کبی وقتینی کۉچه لرده اۉتکزیب هیچ 

نرسه  اۉرگنمس لیگینی اۉیله دی.«
رابعه، درس نینگ یریم قسمیده اوی نینگ اېشیگینی قاشیق بیلن اوریب 

»شیرین بیر کولگو بیلن اولرگه اعلام قیلردی.«
»فرزندلریم، دَم آلیش وقتی دیر.«

»آنه ، دَم آلیش ساعت ده نیمه یېیمیز؟«
»شمس اوکه سېن فقط یېیش نینگ فکریده سن ههههههه.«

»هیچقیسی یۉق زهره، اوکه نگ شمس تۉغری ایته دی تفریح ده یېنگیل 
بیر نرسه یېیشلرینگیز کېره ک.«

»خی نیمه یېیمیز آنه؟«
»باله لریــم بوگــون ســیزلرگه گندنه ده ایســیق بولانی پیشــیردیم، تېز 

قۉللرینگیزنی یووینگلر ساویمه سین.«#مکتب ۲
زهره  و شــمس نینگ آنه سی باله لریگه خانه گی صنف و درسنی قنده ی 
قیلیب یخشــی قیزیق قیلیشــینی بیلردی. او ییللردن بیری عایله سی اۉزی 
اوچون نیمه اوچــون اۉقیش و تعلیــم آلیش شــرایطنی یره تمگنی اوچون 
حســرت یېیب کېلردی. حال بوکــه او اۉقیش و اۉرگه نیش نینگ عاشــقی 
اېدی. بعضن باله لری نینگ یانیده اۉلتیریب اولردن اۉرگه نیشــنی ایستردی. 

اگر فرصت تاپگن کتّه قیزیقیش بیلن بو ایشنی بجرردی.
قۉشــنیلر هر دایم بولرنینــگ آروز قیلردی و هر دایــم اۉغیل قیزلریگه 
رابعه و زهره شمســنی مثال بېرردی. اولرنینگ وقت و فرصتدن قنچه یخشی 
فایده له نیشــی هر دایم باشقه لرگه داستان اېدی. کونلردن بېری، قۉشنیلریدن 

بېری شریف رابعه نینگ اوییگه کېلدی:
»سلام رابعه سېنگلیم، قنده ی سن؟«

»رحمت نجیب جان نینگ آنه سی، اۉزینگ یخشیمی سن؟«
»سلامت بۉل...«

»ایلگری کېل اویگه باره یلیک.«
» یۉق ای، بــو خدا اورگیر کرونا کســللیگینی قۉلیدن هیچ کیم باردی 

کېلدی قیلمه سین دېدیلر.«
» تۉغریسی هم بو کسللیک همه نی تیریکچلیک و ایشدن چیقارگن.«

»ها، ینه بو باله لرنی مکتبنی درسینی بوتونله ی چیقارگن.«
»تۉغری ایته سن سینگلی جان...«

»اېرته دن آقشــامگچه باله لــر بیر ـ بیرینی اوریب شــوخلیک قیله دی، 
تۉغریسینی ایتسم سینگلیم مېنده هیچ حوصله موصله قالمه گن.«

»بیرار وقت قیلمه قتیلمه دیب بیخی یوره گیم نینگ مداری اوزیله دی.«
»هان، هان، خداگه شــکر ســېنینگ قیزینگ و اۉغلینگ هوشیار دیر، 
هم درس اۉقیدیلر و هم تیکوچیلیک ایشــلرینگه یاردم بېره دیلر. خدا گپنی 

آلمه گن باله دن اسره سین.«
ایکّی کوندن کېیین، کۉچه نینگ باشــیده اویی بۉلگن و نېچه عایله بیر 

یېرده تیریکچلیک قیله دیگن قۉشنلردن بیری رابعه نینگ اوییگه کېلدی:
»سینگلیم رابعه، سېنگه بیر جنجال آلیب کېلدیم.«

»نیمه جنجال؟«
»بیلمه یمن بیله ســنمی بیلمه یســن ینگی هفته ایکّینچی اۉغلیم نینگ 

تۉیی.«

»بوکه جنجال اېمس، توی بخیر اۉتســین خداوند کېلین نینگ قدمینی 
نیک قیلسین.«

»منتدارمن رابعه ســینگلیم، جنجال بوکه اوشه تیکووچی کسل بۉلگن، 
کرونامی نیمه کسللیک آلگن دېدیلر.«

»وی بیچاره.«
»هان، حاضر همه کییملریمیز میدانده قالگن و کېلین نینگ کییمی هم 

تیکدیریغسیز قالگن.«
»نیمه دېسن سینگلیم، ینه بیر هفته دن کېیین تۉیلرینگیز بار و بو تامانده 

بوتون کییملرینگیز تیکیدیریغسیز قالگن!«
»نېچه  ته کییم؟«

» بیر ـ بیرته بیزلرنیکی و تۉرت بېش جوره کېلین کیاودن.«
»ای بوکه جوده کــۉپ دیر، بیزله هم یکه و یالغــوز، بونچه کییمنی آز 

وقتده تیکیش ممکن بۉلمس.«
»بونده ی بیزلرنینگ یوره گیمیزنی قالدیرمه نگ سینگلیم رابعه، بیزلرنینگ 

همه امیدیمیز سیزگه.«
»مېن یلغانچی تیکووچیلردن اېمس لیگیمنی اۉزینگیز بیله سیز و یالغان 

ایتیشدن جوده یامانیم کېله دی.«
»شونینگ اوچون سیزنی آلدینگیزگه کېلدیم و سیزکع یوره گیم تۉله.«

قۉشنی نینگ خاتینی قۉیرگه قۉیمه دی، رابعه کییملرنی تیکیب بېریشنی 
قبول قیلیشــگه مجبور بۉلدی، لېکن، کییملرنی وقتیده تیکیب بېریشــدن 
جوده خواطرده اېدی. رابعه اۉزی بیلن اۉزی اۉیلب فکر قیلردی، زهره بیلن 

شمس آنه سینی هر قنده ی بۉلر بۉلمس فکرلردن چیقارردی.

»آنه، بونچه اۉیلب اۉلتیرمنگ.«
»زهره قیزیم، مېنی اۉیلاو باسگن، بیرته اېمس، قره نېچه ته دیر.«

»آنه، ســینگلیم زهره اَیتگندېک اویلاو بیلن هیچ نرسه بۉلمه یدی، هیچ 
تشویش قیلمنگ مېن بیلن سینگلیم سیزگه یاردم بیره میز.

»رحمت باله لریم، لېکن جوده کۉپ دیر.«
»آنــه، اوی مکتبی یانیــده بیزلرگه درس دن تشــقری یخشــی بۉلدی 
تیکوچیلیکنی هم اۉرگتدینگیز. هههههههههه، اېندی قۉلینگیزگه اره کیره میز، 

بار شمس اوکه جان یوگیر ماشیننی آلیب کېل، ایپ ایگینه نی اۉتکز.
»صبر صبر کییم نینگ رنگیگه ماس ایپنی اۉتکزه ی.«

توگنچ

